
Yaqub Məğrur oxucularla növbəti görüşə hazırladığı “Gəlirəm, Qa-
rabağ!.” kitabında mövzuları geniş əhatə edən çox saylı mənzum şeirlə-
rində doğma Yurd nisgilindən, sözdən Vətənə çəpər çəkməsindən 
danışır, dünyanı bürümüş haqsızlıqdan, Vətəndə vətənsizlikdən çıxmaq 
yolunun tapılmamasından gileylənir, bu yolda nə edə bilib-bilməyəcə-
yindən söz açır və sinələrdən sipər çəkmək üçün Vətən övladlarını söz-
də də, işdə də birliyə çağırır.

Bununla yanaşı müəllif müxtəlif illərdə qələmə aldığı bir sıra baya-
tılarını, laylalarını, müdrik kəlam və deyimlərini, “Dahilər” və “Xoş xə-
bər” adlı iki poemasını, habelə “Publisistika” bölməsində  “Qarabağ fa-
ciəsi” adlı essesini, “Tənha məzarlığın körpə  sakinləri”, “Səmada şəhidlik 
zirvəsinə ucalan igid”, “Qoyma ölüm, qardaş!” və “Qəbir evin mübarək, 
dədə!” adlı elegiyalarını, bir ömrün son akkordu tək işlədiyi “Gözümüz 
axtarır səni”, “Ölüm girdi aramıza” və həmçinin də “Axirətə səyahət” adlı 
publisistik yazılarını da topluya daxil etmişdir.

İnanırıq ki, geniş oxucu kütləsi üçün nəzərdə tutulmuş kitab icti-
maiyyət arasında rəğbət qazanacaqdır.

REDAKTOR SÖZÜ

TƏZKİRƏ YAZILAR MÜƏLLİFİ

Mənzum şeirləri ilə hər zaman diqqət çəkən Yaqub 
Məğrur oxucularla növbəti görüşə hazırladığı “Gəlirəm, 
Qara bağ!” kitabında mövzuları geniş əhatə edən çox saylı 
mənzum şeirləri ilə yanaşı qələmə aldığı bir sıra bayatıla-
rını, laylalarını, müdrik kəlam və deyimlərini, “Xoş xəbər” 
və “Dahilər” adlı iki poemasını, habelə “Publisistika” böl-
məsində “Qarabağ faciəsi” adlı essesini, “Tənha məzarlığın 
körpə  sakinləri”, “Səmada şəhidlik zirvəsinə ucalan igid”, 
“Qoyma ölüm, qardaş!” və “Qəbir evin mübarək, dədə!” 
adlı elegiyalarını, bir ömrün son akkordu tək işlədiyi “Gö-
zümüz axtarır səni”, “Ölüm girdi aramıza” və həmçinin də 
“Axirətə səyahət” adlı publisistik yazılarını topluya daxil 
etmişdir. Toplu həm janr cəhətdən, həm də mövzu baxı-
mından çox şaxəli, çox rəngli və çox çeşidlidir. Bir məsələ-
ni də qeyd etmək lazımdır ki, bu rəngarənglik tək tutumda 
özünü büruzə vermir, yazı manerasında da özünü göstərir. 
Hətta əsərlərin yazılma stilində də çox yönümlük aydın 
görünür. İlk səhifədən, ilk addımdan, bir sözlə, ilkin mü-
şahidədən görmək olur ki, bu əsərlər həm şair, həm də 
jurnalist qələminin məhsuludur. Lakin Yaqub Məğrurun 
kimdən və nədən, hansı janrda və necə yazmasından asılı 
olmayaraq hər bir əsərinin ana xətti bir vəhdətdə birləşir. 
Yaqub Məğrurun tədqiq obyekti insan və onun mənəvi 
tərbiyə məsələsidir. Müasir dünyamızın, yaşadığımız bu 
günkü çağımızın da sağalmaz yaraya çevrilmiş halı məgər 
insanlığın aşağılanması, min illər boyu qazanılmış dəyər-
lərin arada itirilməsi deyilmi?!

Müəllif dünyanı sarmış haqsızlıqdan, ədalətsizlikdən, 

Vətəndə vətənsizlikdən çıxmağın yolunun tapılmamasın-
dan gileylənir, bu yolda nə edə biləcəyindən və bilməyəcə-
yindən söz açır. Kədərə çiyin verməsindən, Vətən həsrəti 
çəkməsindən, sözdən Vətənə çəpər çəkməsindən danışır. 
Sinələrdən sipər çəkmək üçün Vətən övladlarını birliyə, 
işdə də, sözdə də bir olmağa çağırır. Bəzən çağırışlarında 
məzlumluq özünü göstərir:

Oğurluq, əyrilik alıb hər yanı,
Satqınlıq dağıdır, pozur cahanı,
Xainlər hökm edir, əzir dünyanı,
Desəm öldürərlər, deməsəm ölləm.

(“Desəm öldürərlər, deməsəm ölləm”)

Bəzən küskün taleyi ilə barışmağa meylli şeirlər yazsa 
da, çox saylı şeirlərində məğrurluq, döyüşgənlik əhval-ru-
hiyyəsi önə çəkilir:

Getdi, ürəklərdə qoydu izini,
Ağır zərbə vurdu xain yurdsuza.
Vətənin qurbanı etdi özünü,
Şəhid zirvəsində döndü ulduza.

(“Şəhid qəhrəman”)

Demək olar ki, Yaqub Məğrurun qələmə aldığı ithaf şe-
irləri daha obrazlı, daha canlı, daha məzmunlu poetikdir. 
Həmin şeirlərdə tapıntılı deyimlərə, iç səslərinə daha çox 
rast gəlirik, təsadüf edirik:

Həyatda qəlbini həmişə düz tut,
Paxıllıq, xəyanət nədirsə unut,
Çalış ki, hikkəni səbrlə soyut,
Sirrini heç kimə bildirmə, dostum!

Ümumiyyətlə, söz ürəkdən, içdən gələndə təzə-tər və 

poetik, məzmunlu və düşündürücü olur. Oxucuda xoş əh-
val-ruhiyyə, xoş görüntü, gözəl təəssürat yaradır. Müəllifin 
oxuculara təqdim etdiyi “Xarı bülbülüm”, “Bənövşə”, “Müəl-
lim”, “Ata” və “Özümü axtarıram” şeirləri bu qəbildəndir:

...Yalanlar, əyrilər, düzlər içində,
Axtardım həyatın doğru-düzünü...

(“Özümü axtarıram”)
Və ya

Mələk çöhrəsiylə, nurlu üzüylə,
Ləkəsiz adıyla, qorlu gözüylə,
İnci saflığıyla, barlı sözüylə,
Əbədi qəlbimdə qalıb müəllim.

(“Müəllim”)

Yaqub Məğrur hansı mövzuda və hansı janrda yazma-
sından asılı olmayaraq özünü və sözünü izah eləyir, siyasi 
məzmun kəsb edən şeirlərində haqsızlığa, ədalətsizliyə 
qarşı, necə deyərlər qıyya çəkir, əli əyrilərlə yola getmir, 
insanlaşmanı önə çəkir, insanlıq əleyhinə yol tutanla-
ra qarşı üz-üzə, diş-dişə durur, şeiri ilə, sözü ilə döyüşür. 
Onun bu tip şeirlərində nadürüstlük edənlərin ünvanına 
bolluca qarğışlar da var, haqqa, ədalətə çağırışlar da.

Kitabda toplanmış yazıların ortasından keçən bir qırmızı 
xətt var ki, o da Qarabağ itkisidir, məcburi köçkün həyatı ke-
çirən müəllifin bu itkiyə münasibəti məsələsidir. Vətən həs-
rətinin qəlbi qocaltmasından söz açır, haray çəkir:

...Yaqub soraqlayır qoç ərənləri,
Bizim ərliyimiz görən necoldu?

(“Bizim ərliyimiz görən necoldu”)

“Çoxunun çırağı söndü çadırda” deyən müəllif ürəyi-
nin özündən dönməsindən bəhs edir:

Nə qədər yardımla dolanmaq olar,
Yan-yana, üst-üstə qalanmaq olar,
Vətəndə vətənsiz talanmaq olar,
Ürəyim özümdən döndü çadırda.

(“Çadırda”)
Şuşamız əldən getdi,
Qarabağ eldən getdi,
Bu necə gethagetdi,
Allah, mənə qüvvə ver!

(“Allah, mənə qüvvə ver!”)

Digər bir şeirində yazır:

İyirmi ildir Şuşanın gözləri yollardadır,
Kəlbəcərin, Laçının qolları qandaldadır,
Cəbrayılım, Füzulim,...Ağdamım nə haldadır,
Haydı, tez silahlanın, qisas vaxtı çatıbdır!
Düşmən elə bilər ki, türk milləti yatıbdır!

(“Qisas vaxtı çatıbdır”)

Yaqub Məğrur burada haqlı olaraq öz milliyyətini, mil-
li mənliyini, milli mənşəyini türk ünvanında verir, türklü-
yünü təqdim edir, oxucuya elə də çatdırır. Fateh olan tür-
kün parçalanmasının, zəif salınmasının nədəniylə oxucunu 
baş-başa buraxır.

Əlisahib Əroğul,
Yazıçı-publisist,

Azərbaycan Yazıçılar Birliynin üzvü

YENƏ UĞUR QAZANACAQ!

Azərbaycan ədəbiyyatı hazırda çox maraqlı mərhələyə 
daxil olub. Qələm sahiblərimizin sırası müstəqillikdən əv-
vəlki illərə nisbətən qat-qat böyükdür. Ədəbi növlərdən 
əsasən poeziya sahəsində çalışanlar çoxluq təşkil edir. On-
ların hamısı ilə yaxından tanış olmaq və əsərlərini oxumaq 
xeyli mümkünsüzdür. Ancaq, mən bu yazıda bu yaxınlarda 
“Yazıçı” nəşriyyatında təsadüfən tanış olduğum bir şair 
haqqında səmimi ürək sözlərimi söyləmək istəyirəm. İlk 
tanışlıqdan sonra o, məni sözügedən nəşriyyatın qonşulu-
ğunda yerləşən kabinetinə dəvət etdi. Çay süfrəsi arxasın-
da ömrün geridə qalan çağları barədə xeyli söhbət etdik. 
Məlum oldu ki, bu otaq onun rəhbərlik etdiyi həm hüquq 
məsləhətxanasıdır, həm də yaradıcılıq otağı... Gün ərzində 
ona müraciət edən ehtiyaclı vətəndaşlara hüquqi yardım 
göstərir, iş vaxtı başa çatdıqdan sonra isə, özünün zarafat-
yana dediyi kimi ona qonaq gələn İlham Pərilərinin bəxş 
etdiyi poeziya nümunələri yaradır. İlk baxışdan səmimi və 
xoşmünasibətli olan bu insan həm də on ilə yaxındır ki, 
“Təhqiqat” adlı hüquq qəzetinin baş redaktorudur.

Ümumi tanışlıqdan sonra söhbət əsnasında nəhayət 
mənə şeirlərdən və poemalardan ibarət kitabını bağışladı. 
Həmçinin təzə əlyazmalarından bir neçəsini dinlədim.

...Yaqub Məğrur!.. Onun adaşları ölkəmizdə az deyil, 
amma daşıdığı təxəllüs hələlik yeganədir. Y.Məğrurun şəx-
siyyəti ilə qələm məhsullarındakı uyğunluqdan xoşum 
gəldi. Onun həyat təcrübəsi, geniş miqyaslı biliyi və savad 
dairəsi imkan verir ki, mövzuları rəngarəng, maraqlı və 
əhatəli olsun.

Yaqub Məğrurla ilk tanışlığım və onun bağışladığı “Qa-
dın-sirli tapmaca” kitabının cildi mənə xoş təsir bağışladı-

ğına görə, vaxt məhdudiyyətinə baxmayaraq məndə bu ki-
tabla yaxından tanış olmağa maraq oyandı. Müəllifin sayca 
beşinci şeirlər toplusu olan bu kitaba daxil etdiyi istər 
kiçik həcmli şeirlərini, istərsə də iri həcmli “Ana sevgisi”, 
“Əsgər sevgisi” və “Qadın-sirli tapmaca” poemalarını oxu-
yarkən şairin Anaya və Azərbaycan Qadınına Məhəbbəti-
ni, sevgiyə inamını, ailəyə bağlılığını, real həyat və sevgi 
hekayətlərini və hətta yüngül həyat tərzini milli-mənəvi 
dəyərlərimizdən üstün tutan bəzi xanımlara nifrətini qa-
dın zərifliyinə uyğun incə qələmlə yüksək səviyyədə təs-
vir etdiyinin şahidi oldum. Məncə aşağıdakı bəndlər sözün 
həqiqi mənasında QADIN kimliyinin təcəssümüdür:

...Tanrımız yaradıb yeddi qələmlə,
Qadını ən gözəl sənət əsəri.
Bərabər olanda təzə gəlinlə,
Bağışlar kişiyə Cənnət təsiri.

Yer-Göyü var edən Tanrıdan böylə,
Qadındır ikinci yaradan qüvvə.
İstəsə kişini qaldırar göyə,
İstəsə bir anda sürüyər məhvə...

Yaqub Məğrur realistr şairdir. Onun vətənpərvərlik 
mövzusunda yazdığı şeirlərdə həyat, milli mənlik, tarixi-
miz və hətta dünya hadisələri öz əksini tapır. Budur, aşağı-
dakı misralarda doğma yurdun, Odlar diyarının tərənnü-
mü nəzər-diqqəti dərhal cəlb edir:

El-oba yurdumdan düşüb dərbədər,
Asılıb qəlbimdən ağır dərd, kədər,
Nə qədər yazsam da gedibdir hədər,
İnciyib qələmim kağızımdan, hey!..

...Qəhərdən sevinmir daha ürəyim,
Sanki, zəhər dadır halal çörəyim,
Belə yaşamaq da deyil gərəyim,
Bezmişəm düşmənin luğazından, hey!..

Yaqub Məğrur Azərbaycanın ən qədim dövrlərindən 
-Zərdüşt Peyğəmbərin zəmanəsindən tutmuş bu günkü Milli 
Qəhrəmanımız Mübariz İbrahimliyə qədər xalqımızın keçdiyi 
təlatümlü tariximizdən bəhs edən dördlüklərdən ibarət das-
tan həcmli “Dahilər” poemasının müəllifidir. Əsəri oxuduqca 
gözlərin önündə minilliklərdən süzülüb gələn qanlı-qadalı 
qızıl tariximizin əlamətdar fəsilləri canlanır. Misal üçün bir 
neçə bəndi nəzərdən keçirsək, yəqin ki, fikrim təsdiqlənər:

...Param-parça edilibdir ərazimiz,
Sərhədlərdən silinibdir hər izimiz.
Torpağımın dörd yüz on min sahəsi var,
Millətimin saya gəlməz dahisi var.

Bu dahilər həm aqildi, həm mətindi,
Ulu torpaq, onlar sənin şöhrətindi.
Meyarları yüz ölçüb, bir biçib yazdım,
Dahiləri zirvələrdən seçib yazdım...

...Zərdüşt olub o zamanın peyğəmbəri,
Odpərəstlik paklaşdırıb dərdi-səri.
Atəşgah da o dövrandan əmanətdi,
Qız Qalası gələcəyə zəmanətdi...

...Ulu Babək iyirmi il zəfər çaldı,
Ömrü boyu azadlığa sadiq qaldı.
İstəmədi xalq dönsün yad köləsinə,
Ancaq özü düşdü xain tələsinə.

Şaqqa-şaqqa doğrananda dedi son an,
“Mən həmişə səninləyəm, Azərbaycan!”

Döndük islam ümmətinə həmin anı,
Dünya bizə dedi qılınc müsəlmanı...

...Həsən bəy Zərdabinin “Əkinçi”si,
Oldu milli mətbuatın ilk incisi.
Qələmiylə dedi kəskin sözlərini,
Qəzetiylə açdı xalqın gözlərini...

...Ər Mübariz İbrahimli “hay” səddini,
Keçib qırdı yüz beş düşmən əsgərini.
Torpağına qurban verdi şirin canı,
Vətənimin oldu Milli Qəhrəmanı ...

...Yazdım yüz on bir dahisindən millətimin,
Bəhrəsidir bu, çoxillik zəhmətimin.
Hələ çoxdur yazılası dahilərim,
Alimlərim, igidlərim, şairlərim...

Bəli, haqqında yazılası dahilərimiz hələ çoxdur. İstər-
dim ki, Yaqub müəllim bu istiqamətdə yaradıcılığını da-
vam etdirsin. 

Hörmətli həmkarımın yaradıcılığı haqqında yığcam 
söhbətimin sonunda ona tövsiyə edərdim ki, poeziya nü-
munələri üzərində təkrar-təkrar işləyib cilalanmaya, daha 
da təkmilləşməyə diqqəti artırmaq daim vacibdir. Yəni ki, 
poetik-bədiilik məsələlərində daha fəal mövqedən səslən-
mək həmişə zəruridir.

Ümidvaram ki, Yaqub Məğrurun gələcəkdə yeni toplu-
ları da işıq üzü görəcək və o, öz qələmi ilə xalqımıza, ədə-
biyyatımıza xidmət yollarında yeni uğurlar qazanacaq!

Oqtay Rza,
Əməkdar müəllim, ADPU-nin dosenti,

Beynəlxalq R.Rza mükafatı laureatı,
AYB-nin üzvü.

MÜƏLLİFDƏN

MİLLƏTİN NİCATI - GƏNCLİK

Müstəqil Azərbaycanın ilk müstəqil teleyayım şirkəti 
olan ANS kanalının jurnalistlərindən biri tarix və coğrafiya 
mövzusunda gənclərin intellektual səviyyəsini yoxlamaq 
məqsədilə bir neçə il öncə Bakı şəhərinin küçələrində belə 
bir sualla sorğu keçirirdi:

-Respublikamızın aşağıda adlarını qeyd etdiyimiz beş 
rayonundan - yəni Zaqatala, Şəki, Ağdam, Laçın və Zəngi-
lan rayonlarından üçü erməni işğalı altındadır. Deyə bilər-
sinizmi bu rayonlar hansılardır?

Sorğuda iştirak edən 10 nəfər gəncin lap sonda düz-
gün cavab verən bir nəfərindən başqa hamısı gülə-gülə 
Zaqatala, Şəki, Ağdam və ya Laçın deyə cavab verdi.

Elə həmin ərəfədə başqa bir telekanalda- “Space”də 
təqdim edilən bir verilişdə jurnalistin aktual şou-biznes 
mövzusunda apardığı sorğuda iştirak edən gənclərimiz 
xanım müğənnilərimizin yarı çılpaq geyimlərini, gənc 
qızlarımızın mənəvi dünyasını korlayan düşük və şıltaq 
hərəkətlərini tərifləyə-tərifləyə elə təqdir edirdilər ki, ya-
dıma düşəndə indi də əsəbiləşirəm.

Bu, doğrudan da dəhşətdir. Axı necə ola bilər ki, tor-
paqlarının 20%-i düşmən “qonşu” tərəfindən insanlığa 
yaraşmayan bir vəhşiliklə işğal olunan bir ölkənin gənc 
vətəndaşları belə qəddar faşizmə laqeyd münasibət 
göstərsinlər. Bunun bir günahı ailədədirsə, beş günahı da 
təhsildədir. Bəli, əgər bu gün repetitor hazırlığından keç-
məyən abituriyent hətta keçid balını toplayıb ali məktəbə 
qəbul ola bilmirsə, deməli, orta ümumtəhsil məktəblə-
rimizin faydalı iş əmsalı elə bundan ibarətdir. Məhz ona 

görə də xalqımızın xoşbəxt gələcəyini təmin etmək üçün 
ilk növbədə təhsildə inqilabi islahatlar aparılmalı və ye-
niyetmə və gənclərimizə anladılmalıdır ki, millətin nicatı 
onun gələcəyi olan gəncliyin intellektual səviyyəsindən 
asılıdır. Gənclər anlamalıdırlar ki, VƏTƏN harada başlayıb 
harada qurtarır. Vətən nədir, Vətən sevgisi nə?...

Bu mənada mən bundan öncəki yazılarımın birində 
xüsusilə qeyd etdiyim bir fikrimi yenidən vurğulamağa 
məcburam ki, “mən Qarabağın ən ucqar kənd və obaların-
da gəzib dolaşmağı, Cəbrayılın səfalı dağlarını, doğma Bö-
yük Mərcanlı kəndinin saf havasını, çala-çuxur küçələrini 
hətta Bakının ən gözəl küçələrindən, yaraşıqlı binaların-
dan, dəbdəbəli həyat tərzindən üstün tuturam. Çünki, pay-
taxtın bu dəbdəbəli həyatının içində ola-ola mən özümü 
həqiqətən də qərib hiss edirəm. Bəlkə kimlər üçünsə belə 
deyil. Ancaq, mənim üçün Cəbrayıl, B.Mərcanlı qəlbimin 
başında göyür-göyür göynəyən doğma Vətənim olmaq-
la bərabər, həm də Qarabağı mənə sevdirən bir diyardır. 
Çünki, mən orada doğulub boya-başa çatmış, Qarabağın nə 
demək olduğunu anlamışam...

Mən bəlkə də doğma yurdumdan didərgin düşəndən 
sonra B.Mərcanlını, Cəbrayılı, Qarabağı daha çox, hətta 
Azərbaycan qədər sevməyə başladım. Yəqin ki, bu sevgi-
ni qəriblik hissi alovlandırdı. Yalnız o həqiqətdir ki, Mən 
Qarabağı sevirəm və bu sevgi uğrunda ömrümün sonuna 
qədər mübarizə aparmağa hazıram. Əminəm ki, heç kim, 
heç nə məni bu sevgidən ayıra bilməz. Çünki bu, Şəhidləri-
mizin qanı ilə suvarılmış Müqəddəs Vətən Sevgisidir”.

Mən bir də onu bilirəm ki, doğulduğu yurdu istər dö-
yüşlə, istərsə də döyüşsüz düşmənə verib qəriblikdə yaşa-
maq günahdır. Əgər “əsgər öz mövqeyini lüzum olmadan 
tərk edirsə, deməli o, məğlubiyyətə düçar olacaqdır. Ona 
görə də orduya döyüş ruhu, torpaqlarımızın müqəddəsliyi 

və vətənpərvərlik hisləri hərbin sərt qanunları ilə paralel 
aşılanmalıdır. Ancaq, çox təəssüf ki, məhz elə bu cəhətlər 
bizdə çatışmadı. Belə ki, Vətənə atılan güllələrin gilizləri 
elə biz özümüz olduq. Müharibəni təxribatla apardıq. Ona 
görə də doğma Vətənimizi, müqəddəs yurd yerlərimizi, 
el-obamızı itirdik. Haqq-ədaləti, on minlərlə vətənpərvər 
övladlarımızı, torpaqları şəhid qanları ilə suvarılmış yaralı 
Vətəni, lap sonda isə bir-birimizi itirdik...”

Artıq həmin dövrdən 20 ildən çox vaxt keçib. Ancaq, 
məlum xarici supergüclərin ermənilərə dəstəyi nəticəsin-
də itirdiyimiz torpaqları istər BMT və ATƏT çərçivəsində, 
istərsə də dövlət və qeyri-hökümət təşkilatları səviyyə-
sində apardığımız danışıqlara baxmayaraq hələ də geri 
qaytara bilməmişik. Ona görə də göydə Allaha, yerdə isə 
özümüzə güvənməklə ayağa qalxmalı və müqəddəs tor-
paqlarımızı özümüz azad etməliyik.

“Səlib yürüşü” adlı şeirimdən bir neçə bəndi elə bu 
məqamda nəzərdən keçirmək yerinə düşər:

Doğma Qarabağdan köçkün düşərək,
Didərgin həyatı yaşayıram mən.
Qərib bölgələrdən ötüb keçərək,
Ağır həsrət yükü daşıyıram mən.

Əllərim göylərdən asılı qalıb,
Kömək diləyirəm Tanrıdan hər an.
Qollarım qoynuma qısılı qalıb,
Bəlkə kömək ola müqəddəs “Quran”.

Bir gözüm ağlayır, bir gözüm gülür,
Sinəmə dağ çəkir ölüb itənim.
Yalnız yuxularda qovuşa bilir,
Həsrətli ruhumla Ana Vətənim.

Millətim əlacsız qalıb bozlayır,
Kənardan boylanıb şişirəm, Allah!
Vücudum göynəyir, qəlbim sızlayır,
Elə bil təndirdə bişirəm, Allah!

Nə rus, nə ingilis, nə fars, fransız,
Baxmır Şəhidlərin baş daşlarına.
Xaçpərəst ağalar inanır yalnız,
Düşmənin yalançı göz yaşlarına...

Çünki, onları milli düşmənlərimiz olan ermənilər-
lə həm genetik qohumluq, həm də dini-milli xüsusiyyət-
lər birləşdirir. Odur ki, bu “birliyə” layiqli müqavimət 
göstərərək qalib gələ bilmək üçün ilk növbədə heç olma-
sa daxildə milli birliyə, xaricdə isə həm etnik, həm də dini 
cəhətdən bizə yaxın olan bütün qardaş xalqların dəstəyinə 
nail olmalıyıq. Mən bir vətəndaş kimi buna ürəkdən inanır 
və doğma Qarabağa qayıdacağımız günü səbirsizliklə göz-
ləyirəm. İnşallah, o gün doğma torpaqlarımıza ilk qədəm 
qoyanlardan biri də mən olacağam:

Çəkəmmirəm Qarabağdan gözümü,
Deyirəm hər yerdə doğru sözümü.
Bu həyatda tapmaq üçün özümü
Qartal kimi səmalarda süzmüşəm,
Dünyamızı xəyallarda gəzmişəm.

Sanki doğma yurddan tərxis olmuşam,
Dərdimdən yazmağa vərdiş olmuşam,
Vətəndə didərgin dərviş olmuşam.
Mənə ağız büzdü yoldan ötən də,
Çıxış yolum qalıb doğma vətəndə.



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
15

...Yaşadım çadırda dörd il sərasər,
Çəkdim həsrət yükün xalqla bərabər,
Vətənin dərdindən oldum dilavər.
Kükrədi qəlbimin şeir təşnəsi,
Başladı sözümün döyüş səhnəsi.

Əyilmədim qarı düşmən önündə,
Susammadım riyakarlar dinəndə,
Qələm çaldım xalqın ağır günündə.
Dostlar dönməz əqidəmi gördülər,
Mənə Məğrur ləqəbini verdilər.

Qorumadıq yurdumuzu talandan,
Xoşum gəlmir mədhiyyədən, yalandan,
Cəbrayılım əsarətdə qalandan
Haqsızları Haqq yolunda əymişəm,
Söz deyəndə kişi kimi demişəm.

İyirmi ildir doğma yurddan azmışam,
Xainlərə çox tənqidlər yazmışam,
Satqınların niyyətlərin pozmuşam.
İradəmlə sındırmışam çoxları,
Boynu yoğun acgöz qarnı toxları...

...Yaqub idim Mərcanlıdan çıxanda,
Alazanlar şimşək kimi çaxanda,
Düşmənləri məhv eləyib yıxanda
Qoşulacam yurda öndə gedənə,
Dönəcəyəm Məğrur kimi Vətənə.

Bu, ali bir istəkdir. Özü də təkcə mənim deyil, həm də mil-
lətimin istəyidir. Ancaq, bu böyük arzuya çatmaq üçün bizə 

öncə Böyük Yaradanın dəstəyi lazımdır. Odur ki, əllərimi əl-
çatmaz uca göylərə qaldırıb ucadan dua edir və deyirəm ki, 
ey Yeri, Göyü heçdən var eyləyən böyükdən Böyük, ucadan 
Uca, mərhəmətlilərin ən Mərhəmətlisi olan Allahım Ya Rəb-
bim, yalnız Sənə sığınır və Səndən rica edirəm:

1.Qara qüvvələrin təsiri nəticəsində buraxdığım səhvlə-
ri ayağıma günah kimi yazma! Əgər bu, günahdırsa, onda 
günahlarımı bağışla!

2.Qara qüvvələrin verdikləri mənəvi iztirablara tab gə-
tirmək üçün mənə səbr və dözüm ver!

3.Satqınların sarsıdıcı zərbələrindən qorunmaq üçün 
mənə iradə və əzm ver!

4.Düşmənləri tanımaq və onlara qalib gəlmək üçün 
mənə müdriklik, qəlbimə təpər, qoluma qüvvət ver!

5.Məsləhətinə və qismətinə min şükür. Ömrümü sağlam, 
ruzimi bol elə və məni satqınların, xain düşmənlərin və bü-
tün qara qüvvələrin şər-böhtanlarından və qəfil hücümla-
rından qoru!

6.Məni həyatda var etdiyinə, mənə ömür gün yoldaşı, 
iki oğul, iki qız, iki gəlin, iki kürəkən, beş nəvə bəxş etdiyinə 
görə mən özümün və onların adından sənə ucsuz-bucaqsız 
dərəcədə təşəkkür və minnətdarlıqlarımızı çatdırıram. Öz 
lütf-mərhəmətinlə qəbul eylə!

7. Yadellilərin təcavüzünə və işğalına məruz qalmış 
bütün xalqımıza, o cümlədən də yuxarıda kimliklərini qeyd 
etdiyim bütün əzizlərimə nə qədər ömür vermisənsə sağ-
lam canla ver və bizi satqın düşmənlərin təcavüz və şərçi 
təzyiqlərindən, xain və paxılların pis niyyətlərindən qoru və 
işğal altında olan müqəddəs torpaqlarımızın tezliklə azad 
olunmasına Özün qərar ver!

Allahım, Ya Rəbbim!
Rica edirəm ki, dualarımı öz lütf-mərhəmətinlə qəbul 

eylə və hasil olan savabı başda Məhəmməd (s) Peyğəmbər 

olmaqla bütün Müqəddəslərin, torpaqlarımızın azadlığı və 
müstəqilliyimiz uğrunda şirin canlarından keçmiş bütün 
Şəhidlərimizin, bu dünyasını dəyişmiş bütün əzizlərimin, 
gözü məndə olanların, məndən umacağı olanların hamısı-
nın ruhlarına yetir, onların qəbirlərini nurlandır, yerlərini 
Behiştlik, məkanlarını Cənnətlik eylə! Çünki buna yalnız 
Sən qadirsən. Rica edirəm ki, öz qüdrətini göstər! Şübhə-
siz ki, Sən mərhəmətlilərin ən mərhəmətlisisən. Salam bü-
tün Peyğəmbərlərə, Həmd aləmlərin Rəbbi olan Allahadır! 
Son ricam isə odur ki:

Ya Allah, izn ver bir ərz eyləyim,
İmkan ver, ricamı sənə söyləyim!
Mənə bir yol göstər, nəyi neyləyim!?
Nəsə istəmirəm itirim gəlim...

...Öhdəmə düşəni edib çalışdım,
Şərlə gah vuruşdum, gah da barışdım.
Vətəni itirdim, yandım, alışdım,
Qoy qəmi, kədəri bitirim gəlim!

Millətim dərbədər düşüb elindən,
Asılıb köçkünlük yükü belindən.
Qoy alım yurdumu kafir əlindən,
Milli düşmənləri batırım gəlim!

Sovet dönəmində yaşadım yaman,
Qadağan etdilər namazı, aman!
Tanrı dərgahına qayıdan zaman,
İmanı qəlbimdə gətirim gəlim.

Ziyarət eyləyim qoy Mədinəni,
Məşhəd-Kərbəlanı, Həcci-Məkkəni.
Yaqub Məğrur kimi öpüb Kəbəni,
Paklanım, ruhumu götürüm gəlim.
Qoy Hacı Yaqubu götürüm gəlim!

SALAM

Ulu Yaradanın vardır yüz adı,
Həmin o adlardan biridir Salam.
Onunla başlanır hər toy büsatı, 
Allahın sehridir, sirridir Salam.

Vacibdir ilk salam vermək görüşdə,
İstər həm çıxışda, həm də girişdə,
İstər məclisdə, istər örüşdə,
Sözlərin mehrabı, zəridir Salam.

Kiçiyə salam ver görüş anında,
Özünü kiçik tut böyük yanında.
Çünki padşahın da, bəyin, xanın da,
Dilinin ilk sözü, səridir Salam.

Gedirəm Vətənin hər bir elinə,
Salam ərz edirəm məclis əhlinə.
Təbrik söyləyirəm bəylə gəlinə,
Tanrı məhəbbəti, mehridir Salam.

Yaqub, seç sözləri, sıra ilə düz,
Ərz elə, boylanıb oxusun hər göz!
Salamın ardınca deyilir hər söz,
Çün sözün ocağı, piridir Salam.

ALLAH, MƏNƏ QÜVVƏ VER!

Yağmalanıb yurd-yuvam,
Allah, mənə qüvvə ver!
Torpağım, suyum, havam,
Allah, mənə qüvvə ver!

Torpağım getdi bəsdi,
Qızıldır altı-üstü,
Təpəmdən çıxdı tüstü,
Allah, mənə qüvvə ver!

Şuşamız əldən getdi,
Qarabağ eldən getdi,
Bu necə gethagetdi,
Allah, mənə qüvvə ver?!

On il köçkün olmuşam,
Qəriblikdə qalmışam,
Saralmışam, solmuşam,
Allah, mənə qüvvə ver!

Yurduma şimşək çaxır,
Xalqım həsrətlə baxır,
Alaram əvvəl-axır,
Allah, mənə qüvvə ver!

Cəbrayıla getməyə,
Mərcanlıya yetməyə,
Çinar olub bitməyə,
Allah, mənə qüvvə ver!

DESƏM ÖLDÜRƏRLƏR,
DEMƏSƏM ÖLLƏM

Dağ boyda böyüyüb hər acı-ağrım,
Pisim tez hallanır, deyilmir doğrum,
Dinə bilməyəndə çatlayır bağrım,
Desəm öldürərlər, deməsəm ölləm.

Hamı yalanlara uyub can deyir,
Mənim düz sözümə hey yalan deyir,
Yarama kösövü qoyub yan deyir,
Desəm öldürərlər, deməsəm ölləm.

Yurdumdan didərgin bir qəribəm mən,
Dərdləri dərmansız bir təbibəm mən,
Daim aldadılmış bir hərifəm mən,
Desəm öldürərlər, deməsəm ölləm.

Vətən doğranmışdır hey dilim-dilim,
Pərən-pərən düşüb hər obam, elim,
Artıq sürünürəm hey zülüm-zülüm,
Desəm öldürərlər, deməsəm ölləm.

Axsaq yabı olub dörd nallı yorğa,
Qara gəda olub samballı darğa,
Aləmə göstərir yol ala qarğa,
Desəm öldürərlər, deməsəm ölləm.

Haqq sözünə baxan yoxdu, neyləyim,
Vurhavurdu, yığhayığdı, neyləyim,
Tuthatutdu, yıxhayıxdı, neyləyim,
Desəm öldürərlər, deməsəm ölləm.

Əllərim hələ də bağlıdır yenə,
Qolumun ipi də yağlıdır yenə,
Ürəyimsə çarpaz dağlıdır yenə,
Desəm öldürərlər, deməsəm ölləm.

Bəzisi xalqıma şər-böhtan atır,
Bəzisi Vətəni, yurdunu satır,
Bəzisi xaricdə çirkaba batır,
Desəm öldürərlər, deməsəm ölləm.

Oğurluq, əyrilik alıb hər yanı,
Satqınlıq dağıdır, pozur cahanı,
Xainlər hökm edir, əzir dünyanı,
Desəm öldürərlər, deməsəm ölləm.

İkiyə bölünüb böyük bir millət,
O tayda, bu tayda çəkirlər zillət,
Ağalar boynuma qoyurlar minnət,
Desəm öldürərlər, deməsəm ölləm.

Erməni yurdumu eyləyir talan,
“Soyqırım” bağırıb uydurur yalan,
İngilis, fransız, rus, fars züy çalan,
Desəm öldürərlər, deməsəm ölləm.

Var Yaqub Məğrurun təkcə bir üzü,
Ona kömək olsun Tanrının özü,
Bilirəm hər yerdə ancaq Haqq sözü,
Desəm öldürərlər, deməsəm ölləm.

ATƏT-Ə AÇIQ MƏKTUB

Ermənilər oyun açır başıma,
İstər yiyələnsin hər dağ-daşıma,
Zəhəri əmdərir yağlı aşıma,
Yurdumda narkotik əkir, ay ATƏT!

Bu vəhşilər faşistləri keçdilər,
Qarabağı tutub səngər seçdilər,
Xocalını yonca kimi biçdilər,
Bu dərd bizi əyir-bükür, ay ATƏT!

Atəşkəsi gecə-gündüz pozurlar,
Snayperlər artıq uşaq qırırlar,
Siz gələndə məzlum-məzlum dururlar,
Dil-dil ötüb zəhlə tökür, ay ATƏT!

Həmsədrlər gəlib-gedir dolayı,
Heç bir yerə çatmır xalqın harayı,
Ermənilər sərvət yığır havayı,
Yurdumu talayıb sökür, ay ATƏT!

Senatorlar Avropada səflənir,
Parlamentdə dil-dil ötüb şeflənir,
Karapetlər Şuşamızda keflənir,
Qarabağım nalə çəkir, ay ATƏT!

Torpağımız ermənidən alınmır,
Faciəmiz tarixlərə salınmır,
Qərarlara niyə əməl olunmur?
Yurdum əldən gedib çökür, ay ATƏT!



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
25

İyirmi il bir nöqtədə durmusuz,
Millətimə ağır zərbə vurmusuz,
Çox danışıb xalqımızı yormusuz,
Varmı yeni “təklif-fikir”, ay ATƏT!

Ərz edirəm Azərbaycan elindən,
Dərd asılıb millətimin belindən,
Bunu eşit, sən Məğrurun dilindən,
Düşmən yenə söküb-tikir, ay ATƏT!

GURULDAYA-GURULDAYA

Bu nə ömür, bu nə zülüm,
Yaşamaqmı, yoxsa ölüm?
Doğranmışam dilim-dilim,
Xoruldaya-xoruldaya.

Ermənilər bu dünyada,
Məhəl qoymur dosta, yada.
Tələ qurur Avropada,
Mırıldaya-mırıldaya.

Axsaq yabı olub yorğa,
Qara gəda olub darğa.
Yol göstərir ala qarğa,
Qarıldaya-qarıldaya.

Qurd darışıb göy yarpağa,
Xain tutur toy torpağa.
Əmr verir hey qurbağa,
Quruldaya-quruldaya.



Yaqub Məğrur
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
26

Lüzum var ki, bunu bilək,
Şeytan olub huri-mələk.
Düşmən bizə gəlir kələk,
Hırıldaya-hırıldaya.

Yaqub Məğrur deyir gödək,
Qarabağı azad edək!
Gəlin, doğma yurda gedək,
Guruldaya-guruldaya!

ŞƏHİDLƏR
(20 yanvar şəhidlərinin xatirəsinə ithaf edirəm)

Boranlı, şaxtalı bir qış axşamı,
Düşmən qabağına getdi Şəhidlər.
Yağı qarşısında bir sipər kimi,
Ən uca məqama yetdi Şəhidlər.

Azadlıq diləyən əməlləriylə,
Girdilər meydana təpərləriylə,
Qaniçən SSRİ vəhşiləriylə
Çarpışıb al-qana batdı Şəhidlər.

Bu mərdlik xalqımın vardır qanında,
Əyilməz heç zaman düşmən yanında.
Müqəddəs “Şəhidlər xiyabanı”nda,
Uyuyub əbədi yatdı Şəhidlər.

İstiqlal savaşı sınaqlarında,
Əbədi ölməzlik var adlarında,
Müqəddəs ruhların qanadlarında,
Tanrı dərgahına çatdı Şəhidlər.



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
27

ŞƏHİD QƏHRƏMAN

İtirdi minlərlə bacı-qardaşın,
Başını dik tutub gəzə bilmədi.
Didərgin salınan milyon yurddaşın,
Torpaq itgisinə dözə bilmədi.

Yetişdi Vətənin fəryad səsinə,
Erməni səddini yardı Mübariz.
Şığıdı düşmənin ön cəbhəsinə,
Onlarla dığanı qırdı Mübariz.

Millət alqışladı onun cəhdini,
Adıtək mübariz bu ər oğlunu.
Çünki xatırlatdı cəsur Mehdini,
Cəngavər Babəki, qoç Koroğlunu.

Xalqın qisasını aldı qeyrəti,
Düşməni məhv etdi igid pəhləvan.
Yağını ölümlə saldı heyrətə,
Vətənə qayıtdı Şəhid Qəhrəman.

Torpaği suvardı qızıl qanıyla,
Ki, ər Mübarizlər yenə doğulsun!
Alsın işğaldakı yurdu canıyla,
Vətən qarşısında üzü ağ olsun!

Getdi, ürəklərdə qoydu izini,
Ağır zərbə vurdu xain yurdsuza.
Vətənin qurbanı etdi özünü,
Şəhid Zirvəsində döndü Ulduza.

Ölümsüz qovuşdu Haqq Dərgahına,
Ucaltdı Vətənin şərəfin, şanın.
Qoy rəhmət eyləsin Allah ruhuna,
Mübariz oğlunun Azərbaycanın!
Milli Qəhrəmanı Azərbaycanın.

XOCALI

Türkün qəhrəmanlıq salnaməsində,
Tarixə həkk olmuş andı Xocalı.
Qarlı-qiyamətli qış gecəsində,
Nahaqdan tökülmüş qandı Xocalı.

Plan hazırlandı rus alayında,
Doxsan ikinci il fevral ayında,
Vəhşi erməni-rus “vur-harayı”nda,
Od tutub alışdı, yandı Xocalı.

Gülləyə tuş gəldi ər ərənləri,
Əsir götürüldü qız-gəlinləri,
Dünyaya mərd gəlib, mərd gedənləri,
İtirib poladtək sındı Xocalı.

Çarpışdı erməni dığalarıyla,
Səs saldı aləmə haraylarıyla,
Yüzlərlə körpə türk cocuqlarıyla,
Soyuqdan səngərdə dondu Xocalı.

Sonuncu yüz ildə çox soyqırım var,
Xatın, Xirosima... yarası sızlar.
Məğrur da Xocalı deyib haraylar,
Viran qalmış xanədandı Xocalı.

LAYLA, XOCALIM, LAYLA

Yağı gəldi yel kimi,
Layla, Xocalım, layla.
Qanın axdı sel kimi,
Layla, Xocalım, layla.

Xəyanətlə alındın,
Od-alova qalandın,
O gecə yağmalandın ,
Layla, Xocalım, layla.

Hayına hay qatmadıq,
İmdadına çatmadıq,
Sənə əl uzatmadıq,
Layla, Xocalım, layla.

Daş üstə daş qalmadı,
Gözlərdə yaş qalmadı,
Bədənli baş qalmadı,
Layla, Xocalım, layla.

Ödürüldü xocalar,
Qadın, uşaq, qocalar,
Tüstülənmir bacalar,
Layla, Xocalım, layla.

Yatdı başbilənlərin,
Çox oldu ölənlərin,
Girovdu gəlinlərin,
Layla, Xocalım, layla.

Şəhid oldu mərdlərin,
Başdan aşdı dərdlərin,
İtkindi comərdlərin,
Layla, Xocalım, layla.

Şuşayla cüt Xocaydız,
Qarabağın tacıydız,
Bölgənin əlacıydız,
Layla, Xocalım, layla.

Baş əyirəm adına,
Yetəmmədik dadına,
Getdin namərd badına,
Layla, Xocalım, layla.

Neçə illər ötübdü,
Yolun, izin itibdi,
Ahım ərşə yetibdi,
Layla, Xocalım, layla.

Qoy olsun bu, son qəmin,
Azad olsun hər dəmin,
Yaqub Məğrur həmdəmin,
Layla, Xocalım, layla.

ŞUŞA

Yaralı Vətənin dilbər guşəsi,
Gözəl Qarabağın baş kəndi Şuşa.
Xan babam Pənahın dağ zirvəsində,
Əmanət qoyduğu daş bəndi Şuşa.

Zirvədə dayanan qəhrəman şəhər,
Bütün Qarabağın qızıl tacısan.
Sürgündə yaşayan mərd insanların,
Müqəddəs şəhəri, qibləgahısan.

Topxana adlanan Cənnət guşənin,
İstərəm hüsnünə nəğmələr qoşam.
İsa bulağının içib suyundan,
Cıdır meydanında çağlayam, coşam.

Xalqımın musiqi beşiyi Şuşa,
Vermisən dünyaya Bülbülü, Xanı.
Vaqif də boylanıb məqbərəsindən,
Vəsf etmək istəyir fani dünyanı.

Yaralı Vətənin dilbər guşəsi,
Böyük Qarabağın paytaxt şəhəri.
Xain düşmənlərin əsirliyində,
İnləyən Yurdumun bədbəxt şəhəri.

Dünən qarşımızda təlxək olanlar,
Bu gün dağıdıblar xanədanını.
Pənah xan boylanıb qəbir evindən,
Axtarır talanmış xanimanını.

“Torpaqdan pay olmaz!”-deyib atalar,
Ancaq torpağımdan verdilər pay da.
Xainlər Şuşanı qəfil satdılar,
Doxsan ikinci il səkkizi mayda.

Bəzisi deyirdi:- “Şuşa gedərsə,
Başıma bir dənə güllə çaxacam.
Üçrəngli bayrağı böyük Təbrizə,
Həm də İrəvana güclə taxacam”.

Ancaq ki, Şuşanı satıb qaçanlar,
Nə öz başlarına güllə çaxdılar.
Nə bir əsgər kimi böyük Təbrizə,
Nə də İrəvana bayraq taxdılar.

Tapdağı altında xain düşmənin
İyirmi ildir ki, sızlayır Şuşa.
Onu qəribsəyən cəsur kəsləri,
Zirvədən boylanıb gözləyir Şuşa.

Yaqub Məğrur deyir, ey yurd sevənlər,
Gəlin, yerə qoyaq hirsi-hikkəni!
Birləşib tezliklə qovaq Şuşadan,
Bütün Qarabağdan xain düşməni!

CƏBRAYIL

İyirmi il ötüşüb son ayrılıqdan,
Çatmır əllərinə əlim, Cəbrayıl!
Uzaqdan-uzağa hal-əhval üçün,
Ürəkdən deyirəm salam, Cəbrayıl!

Eşq olsun Vətənin şahinlərinə,
Ar olsun millətin xainlərinə,
Ölkənin onlarla bölgələrinə,
Dağılıb məcburən elin, Cəbrayıl!

Qoruya bilmədik varidatını,
Doğrulda bilmədik etimadını,
İtirmə bizlərə etibarını,
Çağır köməyinə gəlim, Cəbrayıl!

Biz çox günahkarıq sənin qarşında,
Bağışla sən Allah, biz qayıdanda!
Arzumdur günəşli, aylı bir anda
Açılsın cığırın, yolun, Cəbrayıl!

Açıb “Xüdafərin” qoşa qolların,
Cənuba uzanan haça yolların.
Təbriz də aşaraq uca dağların,
Yağıya vəlvələ sala, Cəbrayıl!

Unuda bilmirəm Xan Çinarını,
Suyu diş göynədən bulaqlarını,
Ziyarət, Dağ Tumas yaylaqlarını,
İstərəm bir xəbər alam, Cəbrayıl!

Baxma ki, Bakı da Ana Vətəndi,
Yurduma qayıtmaq istərəm indi,
Söylə, yerindəmi Mərcanlı kəndi,
O doğma yurd-yuvam, elim, Cəbrayıl?!

Sonu çatacaqmı intizarımın,
Bəxti açılarmı könül tarımın,
Söylə, sağalıbmı Xan Çinarımın
Raketlə vurulan qolu, Cəbrayıl?!

Qürbətdə olmuşam dəli-divanə,
Dözə də bilmirəm sənsiz hər günə,
Bir qaldır başını, de görüm mənə,
Nə qədər qürbətdə qalım, Cəbrayıl?!..

Arxalı düşmənə çatmayır gücüm,
Yağını mən necə doğrayım, biçim?
Hardan ərənləri toplayım, seçim,
Dərdinə bir əlac qılım, Cəbrayıl?!

İstərəm geriyə başlasın köçüm,
Qoy gəlim “Turac”ın yanından keçim,
Kəhrizin suyundan doyunca içim,
Yenidən sakinin olum, Cəbrayıl!

Yaqubam həmişə nəfisim toxdur,
Məğrur dayanmağa nəfəsim çoxdur,
Sənsiz yaşamağa həvəsim yoxdur,
Qoy gəlim qoynunda ölüm, Cəbrayıl!

XUDAFƏRİN

Əsrlərə sinə gərən,
Saysız qanlı tarix görən,
İki tayı birləşdirən,
Xudafərin, Xudafərin...

Darda vuran əlimizsən,
Qoşa qollu elimizsən,
Haqqı deyən dilimizsən,
Xudafərin, Xudafərin...

Nə vaxt isə vahid olan,
Qırğınlara şahid olan,
Qoşalaşıb şəhid olan,
Xudafərin, Xudafərin...

Qan qoxulu izimizsən,
Qəm-qüssəli sözümüzsən,
Yaş süzülən gözümüzsən,
Xudafərin, Xudafərin...

Tarixlərin yaddaşısan,
Millətimin yurd daşısan,
İki tayın sirdaşısan,
Xudafərin, Xudafərin...

CAN AZƏRBAYCAN

Erməni “Qarabağ bizimdir!”-deyə
Rusları çağırdı dərhal köməyə.
Parisdə uydurdu çox “söz” deməyə,
Tələyə salındın, can Azərbaycan!
Yerdə qalmaz nahaq qan, Azərbaycan!

Sinənə çəkərək çarpaz dağını,
Ruslar bağladılar əl-ayağını.
Düşmənə verəndə hər silahını,
Tərksilah olundun sən, Azərbaycan!
Yerdə qalmaz nahaq qan, Azərbaycan!

Yağılar səninçün oldu məngənə,
Laçın dəhlizində “çaldı təntənə”.
Bütün Qarabağı saldı cənginə,
Yenidən talandın, can Azərbaycan!
Yerdə qalmaz nahaq qan, Azərbaycan!

Dərdlərin çevrilib böyük bir dağa,
Səninçün geriyə yol yoxdur daha.
Üzünü tutaraq böyük Allaha,
Qurtar bu halından, can Azərbaycan!
Yerdə qalmaz nahaq qan, Azərbaycan!

İLAHİ

Taleyimdən gileyliyəm, dərdliyəm,
Vardır Sənə çoxlu sözüm, İlahi!
Dərd əlindən divanəyəm, dəliyəm,
Bu dərdlərə necə dözüm, İlahi!

Qanlı imperiyanın idarəsindən,
Təzə qurtulmuşduq əsarətindən,
Maymaq rəhbərlərin “kəramət”indən
Qarlı qışa döndü yazım, İlahi!

Beş ildir ki, yurdumdan aralıyam,
Heç özüm də bilmirəm haralıyam,
Cəbrayıllı, yoxsa Biləsuvarlıyam,
Soruşsalar hansın deyim, İlahi!

Yeddibaş əjdaha cildinə girib,
Həmişə barımı özgələr dərib.
Doğma Vətənimdə olmuşam qərib,
Bəs nə dərim mənim özüm, İlahi!

Özün bilirsən ki, çətin zamandır,
Düşmənlərim qudurğandır, yamandır.
Yurdumda qaralan ocağı yandır,
Qalıb kül altında közüm, İlahi!

Çarxı tərs fırlanır Fələyin indi,
Xalq üçün çox ağır, çətin bir gündü,
Bir milyon insanın ocağı söndü,
İtib Qarabağda izim, İlahi!

Gülün budağında tikanlar bitdi,
Bülbülün gözləri kor oldu getdi,
Otuz min insan da qırıldı-getdi,
Birdən susdu telli sazım, İlahi!

Mən burdan baxıram, yurdum oradan,
Xain düşmənlər də durub arada.
Şikayət eyləyim kimə, harada?
Düşmənə cəza ver özün, İlahi!

Həmişə xalqımın niyyəti toxdu,
Bir də ki, dostu az, düşməni çoxdu,
Bizə həyan duran bir kimsə yoxdu,
Olsun üstümüzdə gözün, İlahi!

Düşmən mənim torpağımı alıbdı,
Sağalmayan dərd-bəlaya salıbdı,
“Xudafərin” boynu bükük qalıbdı,
Həsrət çəkir xan Arazım, İlahi!

İkiyə bölünüb böyük bir millət,
O tayda, bu tayda çəkirlər zillət,
Ağalar boynuma qoyurlar minnət,
Çatmır ağırlığa gücüm, İlahi!

Üz-üzə qoyulub xalq hər tərəfdə,
Nahaq bir tərəfdə, haqq bir tərəfdə,
Namərd bir tərəfdə, mərd bir tərəfdə,
Keçmir heç birinə sözüm, İlahi!

Bunlar həm tərslikdir, həm də hərislik,
Çoxunun qəlbindən keçir varislik,
Yoxdur heç birində doğru-dürüstlük,
Mən necə seyr edim, süzüm, İlahi!

Bəzisi Vətənin, torpağın atır,
Bəzisi namusun, qeyrətin satır,
Bəzisi xaricdə çirkaba batır,
Axır göz yaşımız bizim, İlahi!

Satqınlıq dağıdır, pozur dünyanı,
Nahaqlar hökm edir, əzir dünyanı,
Namərdlər oylağı yazıq dünyanı,
Düzəlməmiş necə gəzim, İlahi!

Oğurluq, əyrilik alıb hər yanı,
Bəs nə vaxt çatacaq bunların sonu,
Səbrim yoxa çıxıb, bilmirəm hanı,
Hanı bu dünyanın düzü, İlahi!

Təsəllim budur ki, ulu bir söz var:
Bir yandan bağlayan bir yandan açar.
İgidlər oyanar, namərdlər qaçar,
Tezliklə çin olsun arzum, İlahi!

Yaqub deyir:- Az Ərlərik, Azlarıq,
Nə qədər ki, bu dünyada biz varıq,
Vətən birləşincə heç vaxt susmarıq,
Sən Özün birləşdir bizi, İlahi!

1998

VƏTƏN DƏRDİ
(yeni variantda)

Üz döndərdi çərxi-fələk,
Yağı bizə gəldi kələk.
Torpaq əldən getdi, bilək,
Bizə qaldı Vətən dərdi.

Qarabağı qopardılar,
Sərvətləri apardılar.
Yurdumuza od vurdular,
Bitdi ümid edən dərdi.

Güc verirəm, qalxmır dizim,
Saraylarda keçmir sözüm.
Ürəyimi sıxıb büzür,
“Məclislərdə yatan” dərdi.

Əl-qolum hələ bağlıdır,
Ürəyim çarpaz dağlıdır.
Məni yamanca ağrıdır,
“Söz deməyə utan” dərdi.

Bu dərdləri çəkən çəkir,
Sökən sökür, tikən tikir.
Bizi yaman əyir, bükür,
Xalqı çalıb-çatan dərdi.

Haqq sözünə baxan yoxdur,
Vurhavurdur, yığhayığdır.
Tuthatutdur, yıxhayıxdır,
Düşmür yada Vətən dərdi.

Zəmanənin üzü sərtdi,
Bu durumda xalqım mərddi.
Məğrur üçün ağır dərddi,
Yurd həsrəti, Vətən dərdi.

BEZMİŞƏM DÜŞMƏNİN
LUĞAZINDAN, HEY!...

El-oba yurdumdan düşüb dərbədər,
Asılıb qəlbimdən ağır dərd-kədər,
Nə qədər yazsam da gedibdir hədər,
İnciyib qələmim kağızımdan, hey!..

Hələ də didərgin adlanıram mən,
Elə bil tonqalda odlanıram mən,
Vətənsiz sınıram, qatlanıram mən,
Qin çıxmır tıxanmış boğazımdan, hey!..

Qəhərdən sevinmir daha ürəyim,
Sanki zəhər dadır halal çörəyim,
Belə yaşamaq da deyil gərəyim,
Bezmişəm düşmənin luğazından, hey!..

Namərdin iblistək altı üzü var,
Həyatın min əyri, bircə düzü var,
Yaqub Məğrurun da xalqa sözü var:
-Qurtulaq “ilan”ın ağızından, hey!..

CAN QARABAĞ

Doğma yurdu salıb yada,
Boylanıram pəncərəyə.
İstəyirəm gedib orda,
Lərzə salım dağ-dərəyə.
Gözlə məni, can Qarabağ,
Dönəcəyəm mən geriyə!

İstərəm ki, gedib çatam,
Xocavənddən Qubadlıya.
Laçından da gəlib çıxam,
Ağdamdakı minarəyə.
Gözlə məni, can Qarabağ,
Dönəcəyəm mən geriyə!

Gələcəyəm Kəlbəcərdən
Xankəndinə, Füzuliyə.
Gələcəyəm Zəngilandan
Xocalıya, Ağdərəyə.
Gözlə məni, can Qarabağ,
Dönəcəyəm mən geriyə!

Qalxacağam Cəbrayıldan
Şuşa boyda bir zirvəyə.
Bu çoxillik savaşları
Çatdırmaqçün qələbəyə,
Gözlə məni, can Qarabağ,
Dönəcəyəm mən geriyə!

Məğrur deyir birləşdirək,
Naxçıvanı Azəriyə.

Gələcəyəm Mərcanlıdan,
Ordubaddan mən Mehriyə.
Gözlə məni, can Qarabağ,
Dönəcəyəm mən geriyə!

GOR QARŞISINDA

Ey ulu Yaradan de neyçün, niyə,
Doğma yurd-yuvamı külə döndərdin?
Sərin yaylaqları ermənilərə,
Şoran torpaqları bizlərə verdin.

Anlaya bilmirəm, hansı səbəbdən,
Xalqımı taledən küskün eylədin...
Erməni dığanı torpaq sahibi,
Qarabağ türkünü köçkün eylədin.

Didərgin düşmüşəm doğma elimdən,
Qalmışam Bakının küçələrində.
Yuxuda görürəm əsir yurdumu,
Paytaxtın sayrışan gecələrində.

İlahi, sən özün kömək ol bizə,
Qurtar əsirlikdən Xan Qarabağı.
Qəlbimə təpər ver, qoluma qüvvət,
Gedim azad edim doğma torpağı.

İlahi, sındırma Məğrur Yaqubu,
Düşmən qarşısında, şər qarşısında.
Bu fani dünyadan köç edən zaman,
Qoy olum üzü ağ gor qarşısında!

ÇADIRDA

Muğanın torpağı, suyu şorandı,
Yayı çox istidi, qışı borandı.
Çadırdan burada şəhər yarandı,
Hamı bir-biriylə təndi çadırda.

Cərgələr bənd-bənddir, sətir-sətirdir,
Çadırdan çadıra bircə metirdir.
Xəlvəti danışmaq burda çətindir,
Qonşular pıç-pıçla dindi çadırda.

Ömür dəftərini varaqlayırıq,
Cırıq çadırları sırıqlayırıq.
İnləyən Vətəni soraqlayırıq,
Həsrətdən qəlbimiz sındı çadırda.

Nə qədər yardımla dolanmaq olar,
Yan-yana, üst-üstə qalanmaq olar,
Vətəndə Vətənsiz talanmaq olar?
Ürəyim özümdən döndü çadırda.

Burda tüğyan edir hər cür xəstəlik,
Dərdliyə tapılmır dərman üstəlik.
Ölənlər çox olur aylıq, həftəlik,
Çoxunun çırağı söndü çadırda.

Başını girləyir hərə bir yanda,
Əsəbdən beyinə sıçrayır qan da.
İstidən qovrulan uşaqların da,
Kövrək ürəkləri yandı çadırda.

Amandır ey külək, sürətlə əsmə,
Qıyma körpələrə, nəfəsin kəsmə!
Toz-duman qaldırıb çadırda gəzmə,
Gözlərin qapağı endi çadırda!

Dözməyir uşaqlar burda sərt qışa,
Göylərdən tökülən qara, yağışa.
Ay Allah, üzünü çevir bu tuşa,
Soyuqdan uşaqlar dondu çadırda!

Qarlı qış çevrilib dönəndə yaza,
Onlarla insanı verdi güdaza,
Köçkünün canını yığdı boğaza,
Axı o insandı, candı çadırda.

Demək istəyirəm şeir sonunda,
Köçkünə Vətəndir əziz Muğan da.
Dar gündə yer verib çünki qoynunda,
Yaqub da Vətənə yöndü çadırda.

1996

ÖZÜMÜ AXTARIRAM

Ayağım yer tutub ağlım kəsəndən
Başladım bir doğru, düz axtarmağa.
Həyatda özümü tez tapmaq üçün
Çalışdım bir cığır, iz axtarmağa.

Taleyin hökmüylə iyirmi beş il
Çalışdım müxtəlif vəzifələrdə.
Ancaq ki, özümü tapa bilmədim,
Nə burda, nə də ki, özgə yerlərdə.

Tez-tez soruşurdum özüm özümdən,
Görəsən mən kiməm, həm də nəçiyəm?
Hara əl atırdım, boşa çıxırdı,
Sonda görürdüm ki, heç kim, heç nəyəm.

Yaxşı bilirdim ki, belə yaşasam,
Həyatda bir izim qalmayacaqdır.
El-oba içində gənc nəsillərə,
Deməyə bir sözüm olmayacaqdır.

Həyatda özümü axtaran zaman
Birdən göy gurladı, yer silkələndi.
Həyat çıxarıldı öz məhvərindən,
Millətlər içində xalqım təkləndi.

Dığalar hücuma keçib qəflətən,
Talan elədilər doğma yurdumu.
Didərgin salındım eldən-obadan,
Bilmədim kimlərə deyim dərdimi.

Qəfil ayrı düşdüm daş sarayımdan,
Qürbətdə başladım özül qazmağa.
Muğanda qurduğum çadır evimdə,
Dərdimdən başladım şeir yazmağa.

Sürgündə yaşadım zillət içində,
Gördüm insanların dönük üzünü.
Yalanlar, əyrilər, pislər içində,
Axtardım həyatın doğru-düzünü.

Axtara-axtara qırx bir yaşımda,
Nəhayət, qürbətdə tapdım özümü.
Ancaq ki, hələ də əmin deyiləm,
Bu yeni tapdığım mənim özümmü?

Nə qədər sözləri düzüb-qoşsam da,
Mən hələ özümü şair sanmıram.
Enişli, yoxuşlu dar cığırlarda,
Saxta əməllərdən faydalanmıram.

BİZİM ƏRLİYİMİZ
GÖRƏN NECOLDU?

Dözməyir ürəyim, ey ulu Tanrım,
Vətən həsrətiylə qəlbim qocaldı.
Bilmirən yurdumu kimlərdən sorum,
Doğma yerlərimiz görən necoldu?

Türklər əsrlərlə fateh oldular,
Böyüyüb sonradan parçalandılar.
Özü-özlərini zəif saldılar,
Fateh türklüyümüz görən necoldu?

Hər yandan boylanır Turan elləri,
Qardaş əllərinə çatmır əllərim.
Həsrətlə sayırıq ötən illəri,
Bizim birliyimiz görən necoldu?

“Dinməmək qızıldır” - dedilər bizə,
Səbirli olmağı soxdular gözə.
Sonra da qan çıxdı topuqdan dizə,
Qisas günlərimiz görən necoldu?

Xain düşmənlərə vurmaqçün zərbə,
İgid sərkərdələr gərəkdir türkə.
Yeddi min yeddi yüz dəliylə birgə,
O qoç Koroğlumuz görən necoldu?

Görüm dərdə düşsün erməniləri,
Girov götürüblər qız-gəlinləri.
Yaqub soraqlayır qoç ərənləri,
Bizim ərliyimiz görən necoldu?

TANRI QƏNİM OLACAQ

Ağlıma düz fikir gələn anları
Bir parça kağızda qeydə alıram.
Elə bilirəm ki, düz yazmağımla,
Əli əyriləri dərdə salıram.

Yazıb-yaratsam da nə qədər ancaq,
Görürəm heç qədər faydası yoxdur.
Çünki, bu həyatda həqiqətlər az,
Nadan yalançılar doğrudan çoxdur.

Bəs hanı sözünün qüdrəti, Yaqub,
Heç təsir eləmir gec doyanlara?
İnan ki, Tanrımız qənim olacaq,
Milləti talayıb ac qoyanlara!

XAR ETMƏ

Azərbaycan anam, Cəbrayıl yurdum,
Qəlbimi göynədir Qarabağ dərdim.
Doğma Mərcanlımı yuxuda gördüm,
Ömrümü qürbətdə çürütmə, Allah!

Doxsandan bu yana günü qarayam,
Çatmır heç kimsəyə ünüm, harayım.
Yurduma kimlərdən imdad arayım?..
Məni bu yollarda əritmə, Allah!

İmkan ver sel kimi coşum, çağlayım,
Düşmənlə döyüşə qüvvə saxlayım.
İmkan ver dərdimi özüm ağlayım,
Nəmli gözlərimi kor etmə, Allah!

Yaqub ayrı düşüb doğma elindən,
Bülbül gendə qalıb, ağlar gülündən.
Qoy alım yurdumu düşmən əlindən,
Məni bu dünyada xar etmə, Allah!

EYLƏMƏ

Dara düşən millətimi,
Allah, heç vaxt ac eyləmə!
Azərbaycan türklərini
Ya Rəbb, naəlac eyləmə!

Özünü şah sananlara,
Öz əslini dananlara,
Vəzifəli nadanlara
Milləti möhtac eyləmə!

Torpağımız zay olmasın,
Yağılara pay olmasın,
Xalqımızın ayılmasın
Bu qədər də gec eyləmə!

Ulu Tanrım, yer üzündə,
Düşmənlərin xor gözündə,
Dostlar, tanışlar içində
Məğruru gülünc eyləmə!

DÖNƏK QARABAĞA

Əzəldən bir sual sıxır qəlbimi,
Kimdir bu milləti çapıb-talayan?
Bir az dirçəlməyə başlayan kimi,
Başında turp əkən, qana bulayan.

Ey çinar vüqarlı millətim mənim,
Bəs niyə həmişə tez aldanırsan?
Yəqin ki, hümanist olduğun üçün,
Bu yurddan o yurda qovalanırsan.

Budurmu qiyməti hümanistliyin?
İndi yaşayırsan köçkün taleyi.
Oyan ey millətim, eşit, bil səni,
Salıbdır bu günə düşmən kələyi!

Bil ki, bu dünyada çox düşmənin var,
Başda “iki başlı” rus şovinizmi.
İki əsrdir ki, cənubda əzir,
İran türklərini fars şovinizmi.

Bir yaxın qonşun var, dost deyil sənə,
Əcaib məxluqdur, adlanır dığa.
Rusun dəstəyiylə silahlanaraq,
İndi yiyə çıxıb Dağ Qarabağa.

Faşist ermənilər vəhşiləşdilər,
Töküldü minlərlə insanın qanı.
Çoxdan çatıb qisas almağın vaxtı,
Bəs ulu millətin qisası hanı?

Ən qorxunc düşmənin daxilindədir,
Arxadan zərbələr vururlar sənə.
Xalqa Qarabağı unutduraraq,
Xəyanət edirlər doğma Vətənə.

Oyan Babək babam, İsmayıl babam,
Gör kimlər millətə ağalıq edir.
Xalqın sərvətini, varidatını,
Yığıb-yığışdırıb qəfildən itir.

Yaxın keçmişlərdə kənddə, şəhərdə,
Halal zəhmətiylə dolanan qızlar,
Bir tikə çörəyi qazanmaq üçün,
İndi də olublar dilənən qızlar.

Nə vaxtdır yatmısan fil qulağında,
Ayılmaq vaxtıdır, oyan, qalx bir an!..
Başının altına yastıq qoyanlar,
Talayıb yurdunu qoyublar viran.

Oyan, özünə gəl, Azəri türkü,
Əsirlikdə qalıb oğulun, qızın.
Dədə Qorqud yurdu yağmalanıbdır,
Gorundan boylanıb ağlayır Qazan.

Eheeyyy.., Türk oğlu Türk, qalx səfərbər ol,
Heç kimə inanma, özünə güvən!
Qoy gəlsin yurdumun mərd igidləri,
Sırana qoşulsun Vətənin sevən!

Eheeyyy.., sizinləyəm, ey yurd sevənlər!
Dönək Qarabağa ay gözüm, canım!
Ulu Tanrımızın köməkliyiylə,
Qələbə olacaq Azərbaycanın!...

1999

ÇƏTİNLİYƏ ƏYİLMİRƏM

Ora-bura ata-ata,
Tale məni çırpır daşa.
Qəlbimdəki arzularım,
Ürəyimcə gəlmir başa.

Coşub axan sular kimi
Ömür keçdi, ay dad-aman!
Heç bilmirəm, bəxt ulduzum
Parlayacaq bəs nə zaman?

Dağ başında əsən yeltək,
Hər tərəfə əsmirəm mən.
Sızıldaya-sızıldaya,
Taleyimdən küsmürəm mən.

Həyatda hər çətinliyə
Dəyanətlə dözürəm mən.
Ətrafıma boylanaraq,
Sadiq bir dost gəzirəm mən.

TALE GÜLSƏ ÜZÜNƏ

Könül, qəm gölünə düşüb inləmə,
Qəmlənsən həyatda pərt olacaqsan.
Tələsib heç kimə pislik eyləmə,
Səbr ilə iş görsən qurtulacaqsan.

Xalqın ürəyində yer tuta bilsən,
Ən böyük qazancın bu olacaqdır.
Hər qəlbdə qoyduğun o nöqtələrdən,
Həyatda əbədi iz qalacaqdır.

Yaqub, tale gülsə qəmli üzünə,
Fələk yumşaldacaq kədər yükünü.
Sevinc bəxş eləsə əgər gözünə,
Olarsan həyatın məğrur sakini.

EYLƏSİN

Xalqa böhtan atanlara,
Çirkablara batanlara,
Torpağını satanlara,
Allah min lənət eyləsin!

Salıblar xalqı dar günə,
Ümidliyəm mən hər günə.
Azərbaycanın dərdinə,
Allah mərhəmət eyləsin!

Yurdda ölən igidlərə,
Müslüm, Fərhad, Zahid...lərə,
Bizim bütün Şəhidlərə,
Allah min rəhmət eyləsin!

NEYLƏYİM

Taleyimə yazlılb çox qəm-kədər,
Çəkirəm yükümü mən ki, neyləyim?..
Kimsəyə etmirəm giley mən hədər,
Özüm eyləyirəm cəngi, neyləyim?..

Qəm-kədər yükünə öyrənib çiynim,
Xoşbəxtlik yan qaçır, açılmır eynim.
Tale yazısına qalmayıb meylim,
Bilmirəm necədir rəngi, neyləyim?...

Baxıram yurduma həsrət içində,
Qıvrıllam xalqımın köçhaköçündə,
Qocallam ömrümün keçhakeçində,
Çalınır qəlbimin zəngi, neyləyim?..

QİSAS VAXTI ÇATIBDIR

Ey Vətən övladları, torpağın işğal olub,
Əsirlikdə qızların yanağı gül tək solub,
Gözləməkdən gözləri kədərlə, qəmlə dolub,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

Erməni üstümüzə hücum edib bağırdı,
Vətən bizə üz tutub hey köməyə çağırdı,
Daha dözə bilmirik, bu dərd yaman ağırdı,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

Qarı düşmən arxadan bizə zərbə vurubdur,
Arxalanıb ruslara, erməni qudurubdur,
Türk oğlu ermənini quduranda qırıbdır,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

İllərlə atəşkəsi düşmənlər çox pozublar,
Bizimkilər səbrlə bu dərdə çox dözüblər,
Millətin gözləməkdən yorulublar, beziblər,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

İyirmi ildir Şuşanın gözləri yollardadır,
Kəlbəcərin, Laçının qolları qandaldadır,
Cəbrayılım, Füzulim... Ağdamım nə haldadır?
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

Azərbaycan yüz ildir haray çəkib səsləyir,
Qarabağla Zəngəzur azad olmaq istəyir,
Ana Vətən inləyir, bizdən kömək gözləyir,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

Yaqub Məğrur, harayla, çağır qoç ərənləri,
Kağız-qələmlə birgə silah götürənləri,
Qarabağın uğrunda döyüşə gedənləri.
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır.

ATAM LAYLAY
(Atam Əmirqulunun əziz xatirəsinə)

İyirminci yüzilliklə
Yaşıd olan atam laylay.
Üç yaşında körpəlikdən
Atasından, anasından,
Qardaşından, bacısından,
Əzizlərin hamısından
Yetim qalan atam laylay.

Xoşbəxt olmağa səy edən,
Otuz yaşında toy edən,
Üç oğul, dörd qız böyüdən,
Üzü gülən atam laylay.

Qırx bir-qırx beş savaşında,
Ölüm-dirim davasında,



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
57

Döyüşüb qırx beş yaşında
Qalib gələn atam laylay.

Faşistlərə qan udduran,
Yağıların belin qıran,
Sonra yeni həyat quran,
Zəfər çalan atam laylay.

Olarkən yaylaqda çoban,
Dığaların burnun ovan,
Kafirləri dağdan qovan,
Canın alan atam laylay.

Ayrı düşdün doğma eldən,
Zillət çəkdin qeylü-qaldan.
Zorla doğma Cəbrayıldan,
Çıxarılan atam laylay.

Çadırlarda şimşək çaxdı,
Zalım Fələk əyri baxdı.
Gözlərinin ahıl vaxtı,
Nuru solan atam laylay.

Ömrün boyu çəkdin zəhmət,
Qazanmadın tənə, töhmət.
Allah sənə etsin rəhmət,
Yurdu talan atam laylay!

Comərdləri öyə-öyə,
Namərdləri söyə-söyə,
Ana Vətən deyə-deyə,
Qərib ölən atam laylay.

Doxsan beş il ömür sürən,
Hər zillətə sinə gərən,
Sadiq qalar sənə hər an
Yaqub balan atam laylay.

AY VƏTƏN OĞLU

Ömür yollarımız daşlı-kəsəkli,
Vətən ormanları qarlı, xizəkli,
Canım Azərbaycan barlı, bəzəkli,
Yurdda halay quraq, ay Vətən oğlu!
Xalqa arxa duraq, ay Vətən oğlu!

Heç vaxt istəmirəm yolumu azam,
Yazıb yaratmaqda mahirəm, sazam.
İstərəm dərdimdən bir şeir yazam,
Yurddan didərginəm, ay Vətən oğlu!
Həmişə gərginəm, ay Vətən oğlu!

Torpaq becərmişəm, toxum əkmişəm,
Həyatda çox zillət, əzab çəkmişəm.
Çox yerdə yurd tutub bina tikmişəm,
Ancaq düşmən alıb, ay Vətən oğlu!
Yurdum viran qalıb, ay Vətən oğlu!

Mən də bir zamanlar karlı olmuşam,
Başı uca dağtək qarlı olmuşam,
Elimdə, obamda varlı olmuşam,
Qismətim olmayıb, ay Vətən oğlu!
Heç nəyim qalmayıb, ay Vətən oğlu!

İstərəm yurdumda çağlayam, coşam,
Sel kimi kükrəyəm, sahildən aşam,
Ancaq təəssüf ki, qayayam, daşam,
Məğrur bir qəribəm, ay Vətən oğlu!
Çarəsiz təbibəm, ay Vətən oğlu!
Düşmənə rəqibəm, ay Vətən oğlu!

AZADLIĞIN MÜBARƏK!
(Ramil Səfərova ithaf edirəm)

Milli bayrağımı təhqir eyləyən,
Erməni dığanı şaqqaladın sən,
Məhbəsə salındın həminki gündən.
Ömürlük cəzaya məhkum edildin,
Şirin azadlıqdan məhrum edildin.

Həmişə hayqırdım mən “Təhqiqat”da:
“Qoymayaq çürüyə bu igid darda”,
Nəhayət eşitdi kar qulaqlar da.
Türkün Avropada kükrəyən səsin,
Ramil Səfərovun qeyrət nəğməsin.

Səkkiz il yarıma çıxdın zindandan,
Qayıtdın Vətənə Macarıstandan,
Millət alqışladı səni hər yandan.
Döndün doğma yurda pəhləvan kimi,
Düşdün tarixlərə qəhrəman kimi.

Rəhmət öləninə, həm itəninə,
Dözmüsən zülmətin hər çətininə,
İndi xoş gəlmisən öz Vətəninə ,



Yaqub Məğrur
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
60

Sənin azadlığın mübarək olsun!
Sevincin, şadlığın mübarək olsun!

Sən Türk dünyasının məşhur fəxrisən,
Azərbaycanımın cəsur zəhmisən,
Doğma Cəbrayılın gənc bir bəhrisən,
Qoy Allah qorusun bəladan səni!
Tanrımız eyləsin zəlil düşməni!

Başına bir milyon pul qoyub düşmən,
Çatmaq istəyəcək niyyətə qismən,
Sən də kömək ala bilərsən bizdən,
Həmişə arxanda durmuşuq, Ramil!
Səni qorumağı qurmuşuq, Ramil!

Səni azad etdi ölkə rəhbəri,
Məğlub eyləyərək zor düşmənləri,
Məğrur da ərz edir bu kəlmələri,
Ali Baş Komandan daim sağ olsun!
İlhamla xalqıma arxa, dağ olsun!

ŞÜKÜRLƏR

Qəlbə toxunmuram heç vaxt nahaqdan.
Sözlərim birbəbir verilir Haqdan,
Bir qismət çörəyim çıxır yazmaqdan.
Sözlərim Vətənə sipər çəkirlər,
Tanrı qismətinə olsun şükürlər!..

ÇEMPİON

Bütün imtahanı verib uğurla,
Bir ali məktəbdə oldu tələbə.
İdman zirvəsinə qalxan cığırla,
Gedən yarışlarda çaldı qələbə.

Uğurlar qazandı məharətiylə.
Ağılla dəf etdi çox təqibləri.
Döyüşdü kik-boksla, həm karateylə,
Daim məğlub etdi zor rəqibləri.

İki min yeddidə keçdi ilk yarış,
Oldu Azərbaycan çempionu o.
İki min doqquzda etdi sıçrayış,
Oldu Asiyanın çempionu o.

Gənc Novruz qazandı on səkkiz yaşda,
Birinci Dan Qara Kəmər Ustası.
İki min doqquzda, on doqquz yaşda,
Oldu İkinci Dan Kəmər Ustası.

İki min onuncu ilin mayında,
Qazandı Dünyanın Kubokunu o.
O ilin onuncu, payız ayında,
Oldu Avropanın çempionu o.

Erməni dığanı uddu finalda,
Od vurub yandırdı sanki haylığı.
Dövlət himnimizin sədası altda,
Ucaltdı zirvəyə Milli Bayrağı.

Yazildi tarixə qızıl hərflə,
Dörd dəfə çempion adı Novruzun.
Allah kömək olsun qoy hərtərəfli,
Düşməni kül etsin odu Novruzun!..

FƏXRİ OL VƏTƏNİN.., OĞUL!

Gənclik çağlarına çatan zamandan,
Kükrədin sel kimi, coşdun ər kimi.
Ox kimi sıyrıldın sanki kamandan,
İdman meydanına çıxdın nər kimi.
Döyüşdün rəqiblə cəsur şir kimi.

Güvəndin sən yalnız öz iradənə,
Üçrəngli bayrağı ucaltdın yenə.
Rəqibi əydirdin dövlət himninə,
İkiqat çempion oldun dünyada.
Üçqat Dan Kəməri aldın dünyada.

Dost düşmən yanında ucadır başın,
Artıq yetişibdir əsgərlik yaşın.
Hərbi borcu vardır hər vədəndaşın,
Vətən qarşısında, xalq qarşısında.
Sədaqət, həqiqət, Haqq qarşısında.

Sən yola düşürsən hərbi xidmətə,
Düşməni zəhminlə sal rəzalətə.
Qoru Vətənini, son qoy möhnətə,
Azad et işğalda qalan torpağı!
Ucalt Qarabağda Milli Bayrağı!

Yad et şəhidləri, gənc ölənləri,
Qurtar əsirlikdən qız - gəlinləri.
Qov yurdu talayıb tən bölənləri,
Qisas al düşməndən pəhləvan kimi!
Həkk ol yaddaşlara qəhrəman kimi!

Atan verir sənə xeyir - duanı,
Yaradan bəxş etsin sənə dühanı.
Şöhrətin bürüsün bütün cahanı,
Daim sahibi ol dilinin, oğul!
Fəxri ol Vətənin, elinin oğul!

Ey Yaqub Məğrurun düşmən çəpəri,
Azərbaycanımın sərhəd sipəri,
Tanrı qəlbin dolu versin təpəri,
Həmişə salamat, sağ ol, Novruzum!
Yağı qarşısında dağ ol, Novruzum!

OĞLUMA NƏSİHƏT

Ey canım-gözüm oğul,
Yazdım bu nəsihəti.
İstədim ki, biləsən,
Yalanı, həqiqəti.

Bax budur nəsihətim:
Qorun şərdən, böhtandan!
Ortalıqda müf yeyib,
Mürgü vurub yatandan.

Çalış öz üzərində,
Yaxşı oxu alim ol!
Bütün elm aləmində
Yarışlarda qalib ol!

Çalış xalq qarşısında
Uca hizmətin olsun!
El-oba arasında
Hörmət-izzətin olsun!

Çalış dillərdə gəzən
Dəyərli sənətkar ol!
Xalqın dərdindən deyən,
Sevilən nəğməkar ol!

Çalış ağıl-kamalda
Bir sahilsiz ümman ol!
Elin xeyir-şərinə
Yarayan bir insan ol!

Nadanlardan hər zaman
Qoru arı, isməti!
Daim başdan uca tut,
Sən namusu, qeyrəti!

Ehtiyatlan həyatda
Qəsdən yolun azandan!
Üzdə gülüb, arxada
Ayaq altı qazandan.

Sözlərimə əməl et,
Böhtançılar pəs olsun!
Nəsihətim elə et,
Paxıllara dərs olsun!

Çalış ki, nə yaltağa,
Riyakara əyilmə!
Kişi kimi yaşa ki,
Heç bir zaman söyülmə!

Ey mənim əziz balam,
Cücərt Haqqın düzünü!
İstəyirəm qoyasan
Həyatda öz izini.

Ərz elədim bu şeiri,
Xainlərə ar olsun!
Sənin kimi gənclərə
Ulu Tanrım yar olsun!

DÜNYA

Gedir həyatımın ömür karvanı,
İstərdim çox gedə bilməyi, dünya!
Heyif ki, haqsızlar alıb hər yanı,
Peşmanam həyata gəlməyə, dünya!

Sevdim bir gözəli, aldın əlimdən,
Ayırdın sən məni sevən gülümdən.
İndi də düşməyir adı dilimdən,
Çalış günahını silməyə, dünya!

Leylini Məcnuna neyçün qıymadın?
Əslini Kərəmdən aldın, doymadın.
Axı sevənləri niyə qoymadın,
Birgə sevinməyə, gülməyə, dünya?!

Deyəsən düşməni hədər çapmışam,
Yurdumu itirib kədər tapmışam.
İmkan ver, yenidən hədəf yapmışam,
Yağının səddini bölməyi, dünya!

Kim nə desə, hamı ona can deyir,
Mən bal desəm, çoxu zəhər-qan deyir,
Sağ ol demir, odlan, alış-yan deyir.
Möhtacam xoş sözə, kəlməyə, dünya!

Yaqub, Tanrı qoyan qayda belədi,
Biz gəldi-gedərik, dünya əbədi,
Həyat kainatda bir mərtəbədi,
Yaranıb, yaşayıb ölməyə dünya.

PAKLANIM, RUHUMU
GÖTÜRÜM GƏLİM

Ya Allah, izn ver bir ərz eyləyim,
İmkan ver, ricamı sənə söyləyim!
Mənə bir yol göstər, nəyi neyləyim,
Nəsə istəmirəm itirim gəlim!

Ya Rəbbim, nəçiyəm özüm bilmirəm,
Mühəndis, yazıçı, yoxsa şairəm?

Qismətim nə isə şükr eyləyirəm,
İstəməm nəyisə ötürüm gəlim.

Dörd övlad, beş nəvə verdin xələfli,
Çəkdim qayğıların mən hərtərəfli.
Möhlət ver, atalıq borcun şərəfli,
Sonadək yerinə yetirim gəlim!

Öhdəmə düşəni edib çalışdım,
Şərlə gah vuruşdum, gah da barışdım.
Vətəni itirdim, yandım, alışdım,
Qoy qəmi, kədəri bitirim gəlim!

Millətim dərbədər düşüb elindən,
Asılıb köçkünlük yükü belindən.
Qoy alım yurdumu kafir əlindən,
Milli düşmənləri batırım gəlim!

Sovet dönəmində yaşadım yaman,
Qadağan etdilər namazı, aman!
Tanrı dərgahına qayıdan zaman,
İmanı qəlbimdə gətirim gəlim.

Ziyarət eyləyim qoy Mədinəni,
Məşhəd-Kərbəlanı, Həcci-Məkkəni.
Yaqub Məğrur kimi öpüb Kəbəni,
Paklanım, ruhumu götürüm gəlim.
Qoy Hacı Yaqubu götürüm gəlim!

DUZSUZLUQ ƏLİMDƏ,
XÖRƏYİMDƏDİ

(nəzirə)

Oxudum şeirin gəldi xoşuma,
Deyirsən duzsuzluq çörəyindədi.
Çörək Allahındır, bizsə vasima,
Bu haqda yazmağım gərəyimdədi.

Bu fani dünyada bilmirəm nədən,
Hər bir addımımı belə çox güdən.
Acı sonsuzluğa uzanıb gedən,
Bir yığın dərd-sərim ürəyimdədi.

Günəş yer üzünü yandırıb yaxır,
Çay öz mənsəbinə doğru hey axır.
Kimə əl tuturam mənə kəm baxır,
Duzsuzluq əlimdə, xörəyimdədi.

Çoxları dinəndə hamı can olur,
Mən isə dinəndə daim qan olur.
Xoş günlər ömrümdən ötüb yan olur,
Səbəbi Fələyin xərəyindədi.

Eşidin Yaqubu, diqqətlə baxın,
Xəbəri olarmı aclardan toxun?
Hər can-can deyəni qoymayın yaxın,
Haqsızlıq zamanın mərəyindədi.

“YANIQ KƏRƏMİ”Nİ
OYNAMAQ OLMAZ

Bir toy məclisində cavan bir oğlan,
“Yanıq Kərəmi”ni sifariş etdi.
Rəqsinə başladı o, dəli kimi,
Sanki “qəhrəmanlıq” nümayiş etdi.

Dedim ağlı kəmə, ey cavan oğlan,
“Yanıq Kərəmi”ni oynamaq olmaz.
Dedi sən qocasan, mən isə cavan,
Gənclik ləzzətindən doymamaq olmaz.

Dedim Türk oğlu türk bu aşıq Kərəm,
Erməni qızını sevib ruhuyla.
Onlar baş vursa da pak sevgilərə,
Yanıblar Əslinin bircə ahıyla.

Kərəm bu havanı çalıb sazıyla,
Alovda alışıb, odda yanarkən.
Qovuşmaq istərkən düşmən qızıyla,
Erməni keşişi əhdin danarkən.

Dedim, bu səninlə mənim xalqımın,
Matəm havasıdı, yas havasıdı.
Saz başda olmaqla bütün çalğımın,
Qəm üstə köklənən yasdamasıdı.

Bir millət oğlunun ölüm günündə,
Ər kişi rəqs edib oynayarmı heç?
Daş qəlbli insanın gülən gözündə,
Bir gilə göz yaşı qaynayarmı heç?

Sanki havalandı oğlan sözümdən,
Dedi sümüyümə düşür bu hava.
Gəl əngəl törətmə, qoy oynayım mən,
Yoxsa bu meydanda salaram dava!

Yolundan döndərə bilmədim onu,
Əksinə qəzəblə cumdu üstümə.
Yaxşı qurtarsa da davanın sonu,
Onun manqurtluğu dəydi şəstimə.

Nə olsun özünü türk sanır o da,
Onu azğınladan bəlkə çaxırmış.
Olsun ki, qəlbinin damarlarında,
Bəlkə də erməni qanı axırmış.

Yaqub Məğrur deyir eşitsin hamı,
“Yanıq Kərəmi”ni oynamaq olmaz!
Ucalsın millətin qoy ehtiramı,
Xalqın qürurunu saymamaq olmaz!

UNUTMA!

Yaradan var bu dünyanı, insanı,
Törədən var xoş əməli, pis anı,
Bayraq etmə öz əlində ad-sanı,
Yeri-göyü Yaradanı unutma!..

Tarixdə çox namərd görübdür bəşər,
Sifəti niqablı minib bir kəhər,
Özgə atın minən ancaq tez düşər,
Minəndə də öz atını unutma!..

Dostuna pis demə, pissə dost deyil,
Düşməninə düşmən demək bəs deyil,
Qisasını almaq heç vaxt pis deyil,
Alanda da həyatını unutma!..

Gözlərinə özgə eynək taxanda,
Kimin isə diqtəsiylə baxanda,
Bir kimsəyə böhtan, qara yaxanda,
Öz soyunu, öz adını unutma!..

Kişi var ki, papaq qoyur başına,
Haqq-ədalət gəlmir onun xoşuna,
Qadın kimi sürmə çəkir qaşına,
Namusunu, qeyrətini unutma!..

Adam var ki, altı üzü var azı,
Lopa buğu, xosma boyu, ədası,
Yaqub beləsinə deyir qadası,
Yaxşı düşün, öz zatını unutma!

ATA

Ömür yollarının gərək ağacı,
Hər qızın, oğulun çörək ağacı,
Bütöv ailənin dirək ağacı,
Sərvəti, varı da atadır, ata.

Torpağı becərib toxum əkəni,
Yurdunu qoruyub bina tikəni,
Hər bir ailənin qayğı çəkəni,
Padşahı, çarı da atadır, ata.

Ərənlər sığınar ata adına,
Dar gündə Vətənin çatar dadına.
Allahın əmriylə hər övladına,
Yol açan nuru da atadır, ata.

Ataya borcludur oğul da, qız da,
Çün ondan yaranıb baharda, yazda.
Övlad dara düşsə qışda, payızda,
Qolunun zoru da atadır, ata.

Yaqubu ucaldan məğrur çağların,
Ucsuz ormanların, barlı bağların,
Köklü qayaların, ulu dağların
Zirvəsi, qarı da atadır, ata.

MÜƏLLİM

Yanar şam tək ətrafına,
Hey saçırsan nur, müəllim!
Pərvanətək hey başına,
Fırlananlar var, müəllim!

Şagirdlərin halay qurur,
Ətrafında dövrə vurur,
Hərdən də qarşında durur,
Oxuyurlar xor, müəllim!

Xalqın qürur mənbəyisən,
Ziyalılıq məsləyisən,
Hər şagirdin dəstəyisən,
Sanki ocaq, pir, müəllim!

İşıq salırsan zülmətə,
Qatlaşırsan hər zillətə,
Öyrədirsən bu millətə,
Şərəf, vicdan, ar, müəllim!

Bütün dünya sənə heyran,
Keçib gedir belə dövran,
Yaqub Məğrur olub hər an,
Sənə minnətdar müəllim!

***
Məni insan kimi formalaşdırıb,
Ülvi arzulara çulğalaşdırıb,
Əlifba öyrədib, yollar aşdırıb,
Ləyaqət yoluna salıb müəllim.

Mələk çöhrəsiylə, nurlu üzüylə.
Ləkəsiz adıyla, qorlu gözüylə,
İnci saflığıyla, barlı sözüylə,
Əbədi qəlbimdə qalıb müəllim.

DOST

Doğruluq qəlblərə verməsə ağrı,
Ortaqlıq zamanı olmasa oğru,
Sirdaşlıq, sadiqlik yaransa doğru,
Təzahür eyləyər ürəklərdə dost.

ƏSİL DOST ODUR Kİ...
(yeni variantda)

İstərəm söyləyim dostluq sirrini,
Dost dosta bərabər, tən olsun gərək.
Büdrəyib düşəndə dara birisi,
Əhdi-peymanları çin olsun gərək.

Əbədi möhtacdır dostluq sirdaşa,
Bərabər sayılır doğma qardaşa.
Əgər lazım olsa kömək birbaşa,
Dostu tez köməyə yön alsın gərək.

Əsil dost odur ki, darda tanına,
Namusda, qeyrətdə, arda tanına.
Harda lazım olsa orda tanına,
Dostların gözləri min olsun gərək.

Yaqub saxta dostu nəzərə almaz,
Var-dövlət dostluğu sonadək qalmaz.
Hər yoldan ötənə dost demək olmaz,
Dostların ürəyi gen olsun gərək,
Olmasa “dost”luğa son olsun gərək.

DOSTUMA NƏSİHƏT

“Böyük qardaşımsan” - deyirdin mənə.
Həyatda daim baş əyirdin mənə.
İndisə xətrimə dəyirsən yenə,
Qəlbimdən dostluğu sildirmə, dostum!

De görüm sən məni saymırsan niyə?
Sadiq dostluğumu duymursan niyə?
Axı lovğalıqdan doymursan niyə?
Qəlbi parçalayıb böldürmə, dostum!

Dostu ucuz tutan kimsə nə kəsdir?
Dostundan gen gəzmək vallah əbəsdir.
Dosta əzab vermək artıq ta bəsdir,
Dostluq hislərini öldürmə, dostum!

Çəkirəm dostluğun sözlə rəsmini,
Heç vaxt bulandırma duru çeşməni!
Unutma heç zaman dostu, düşməni,
Kimsəni özünə güldürmə, dostum!

Həyatda qəlbini həmişə düz tut,
Paxıllıq, xəyanət nədirsə unut,
Çalış ki, hikkəni səbrlə soyut,
Sirrini heç kimə bildirmə, dostum!

Var Yaqub Məğrurun bir nəsihəti.
Dostluğa bəslə sən dost məziyyəti,
Qəlbən qəbul eylə bu vəsiyyəti,
Dostluğu hörmətdən saldırma, dostum!

BİLMİRƏM

Bu fani dünyada kimin kimliyin,
Bilmək istəyirəm, bilə bilmirəm.
Vətən hüdudunda qəribliyimə
Gülmək istəyirəm, gülə bilmirəm.

Didərgin düşmüşəm doğma elimdən,
Heç vaxt “Vətən” sözü düşmür dilimdən.
Doğma Qarabağa Muğan-Milimdən,
Gəlmək istəyirəm, gələ bilmirəm.

Qəlbi didən dərddir Vətənsiz olmaq,
Çadıra sığınmaq, küçədə qalmaq,
Köçkünlük zülmündən yaxşıdır ölmək,
Ancaq istəsəm də ölə bilmirəm.

Saymaqla qurtarmır başdaşlarını,
Qisasa çağırır yurddaşlarını.
Təklənmiş xalqımın göz yaşlarını,
Silmək istəyirəm, silə bilmirəm.

Yaqub haraylayır mərd ərənləri,
Qəlbindən intiqam püskürənləri.
İnləyən Vətənin qalıb əsgəri
Olmaq istəyirəm, ola bilmirəm.

YURD DAŞI

Fələyin qəribə işləri varmış,
Çarxının hoqqası dünyanı sarmış.
Şər isə xeyirin qəsdinə durmuş,
Davam etdirmişdir ənənəsini.

Daim dara çəkib haqsız haqlını,
Düz yoldan çıxarıb xalqın ağlını.
Artıq tora salıb qarabağlını,
Oynadır erməni cingənəsini.

Düşmən zəhər qatıb halal aşıma,
Bu çağımda gör nə gəlib başıma.
Yağı yiyələnib hər dağ-daşıma,
Talayır torpağın dəndənəsini.

Hər yandan tökülüb kafir üstümə,
Yurduma od vurub, girib qəsdimə.
Qəlbim bülənd olub qara tüstümə,
Oxuyur ayrılıq zümzüməsini.

Yoxdur ixtiyarım daha səhv edəm,
Qalan torpaqları yenə qəhr edəm.
İstərəm nəhayət gedib məhv edəm,
Yağının üzücü məngənəsini.

İlahi, Yaqubu etmə bir naşı,
Qoy olum yurdumun ağır yurd daşı.
O daşla əzilsin düşmənin başı,
Görək xalqımızın təntənəsini.

ƏRİZƏ

1997-ci ilin əvvəllərində xəstəliyimlə əlaqədar olaraq 
həkim dostlarımın təkidi ilə müvəqqəti məskunlaşdığım 
Biləsuvar rayonundakı Çadır şəhərciyini tərk etməli oldum. 
Bakı şəhərində ev axtararkən, M.Tobçubaşov adına ECM-nin 
istifadəsiz qalmış köhnə laboratoriya binalarından birində 
yararsız bir otaq tapdım. Xəstəxananın korpuslarının ko-
mendantı, gözəl insan Firəngiz xanımın köməyi ilə həmin 
otağı təmir etdirməyə başladım. Ancaq bundan xəbər tutan 
xəstəxana rəhbərliyi təmir işlərini dayandırdı. Məcbur olub 

təsərrüfat işləri üzrə direktor müavini Elşən müəllimlə gö-
rüşdüm. Əvvəlcə razı olmasa da, şeirlə bu ərizəni yazıb ver-
dikdən sonra təmir işlərinə icazə verdi. Buna görə də Firən-
giz xanıma və Elşən müəllimə təşəkkür edirəm.

Yaşamağa yerim yoxdur,
Bəs yaşayım harda, Elşən?
İcazə ver müvəqqəti,
Məskunlaşım burda, Elşən!

Çox gəzmişəm küçələri,
Dalanları, döngələri,
Keçirməyə gecələri,
Tapılmayır yer də, Elşən!

Bu otağı versən mənə,
Tanrım kömək olsun sənə.
Doğma yurda dönsəm yenə,
Qonağım ol orda, Elşən!

Kipriklə od götürmüşəm,
Qəlbimdə dərd yetirmişəm.
Sizə pənah gətirmişəm,
Qoyma məni darda, Elşən!

Mən Məğruram, döyülməzəm,
Polad kimi əyilməzəm,
Hər sözümdə doğru-düzəm,
Gözüm yoxdur varda, Elşən!

ODLANIRAM

Gah qaçqınam, gah köçgünəm,
Gah didərgin adlanıram.
Bu sözləri eşidəndə
Ocaq kimi odlanıram.

Qarabağı itirəndən,
Çiynimə yük götürəndən,
Dərd becərib yetirəndən,
Öz yurduma yadlanıram.

Xainləri bizləyərək,
Namərdləri dizləyərək,
Qayitmağı gözləyərək,
Yaşdan yaşa adlayıram...

PUL

Kasıbların əlac yoxdu dərdinə,
Hər dərdin dərmanı, davasıdır pul.
Varından yox olan xəstə insanın
Nəfəs yollarının havasıdır pul.

Kimisə qaldırıb başqan eyləyir,
Qardaşı qardaşa düşmən eyləyir,
Atanı, ananı peşman eyləyir,
Çünki, bu dünyanın bəlasıdır pul.

Pulla şeşəllənir çox “quru kəllə”,
Alimə dərs deyir qüsurlu dillə,

Aləmi fırladır əməllə-fellə,
İndi həyatın da ağasıdır pul.

Göz yaşı tökülür gözündən acın,
Çarəsiz qalaraq tapmır əlacın,
Üzü qara olsun bu ehtiyacın,
Dilənçinin qəmli ağısıdır pul.

Yazıram şeiri mən yana-yana,
Yaqub nifrət edir belə zamana,
Bezib yoxsulluqdan pərişan ana,
Onun da yanıqlı laylasıdır pul.

ÇÖRƏK

Adəm övladının qida qisməti,
Ağız nübarının adıdır Çörək.
Ana təbiətin nazlı neməti,
Həyatın ən vacib dadıdır Çörək.

İnsanlar çörəyə hörmət etməsə,
Axar göz yaşları acın hər yanda.
Tanrının qəzəbi əgər tutmasa,
Çörək də bol olar bütün cahanda.

İnsançün ən vacib qida çörəkdir,
Həyat o, olmasa sona yetəcək.
Zəhmətin qədrini bilmək gərəkdir,
Qədrini bilməsən hədər gedəcək.

“XUDAFƏRİN NƏĞMƏLƏRİ”

Çağlayırsan aram-aram,
Bildirirsən “mən də varam”.
Səninlə xoş bəxtiyaram,
“Xudafərin nəğmələri”.

Halay quran əlimizsən,
Şeir-sənət ləlimizsən.
Nəğmə deyən dilimizsən,
“Xudafərin nəğmələri”.

Sazlı-sözlü izimizsən,
Gülümsəyən gözümüzsən,
Toy-büsatlı sözümüzsən,
“Xudafərin nəğmələri”.

İNSAN

İnsan göydə ay kimidir,
Görünməyən tərəfi var.
Yerdə coşqun çay kimidir,
Şaxələnmiş xələfi var.

XARI BÜLBÜLÜM

Şuşa dağlarının gözəl maralı,
Düşmən gəlişindən qəlbi yaralı,
Bizimlə düşmüsən yurddan aralı,
Çiçəyin, çəmənin yarı bülbülüm!
Bülbülüm, bülbülüm - Xarı Bülbülüm!

Niyə düşdün doğma yurddan qürbətə,
Necə dözdün Vətən adlı həsrətə?
Yaraşıqsan musiqiyə, sənətə,
Güllərin sultanı, çarı bülbülüm!
Bülbülüm, bülbülüm - Xarı Bülbülüm!

Azərbaycan səndən alır ilhamı,
Dünyaca xalqımın var ehtiramı.
Heç vaxt qoy sönməsin ömrünün şamı,
Qoru şöhrətini, qoru bülbülüm!
Bülbülüm, bülbülüm - Xarı Bülbülüm!

Bu nə möcüzədir, düşmüsən dilə,
Bənzərsən həm gülə, həm də bülbülə.
Qonmusan şaxının sanki üstünə,
Yürdumun sərvəti, varı bülbülüm!
Bülbülüm, bülbülüm - Xarı Bülbülüm!

Yaqub Məğrur belə etdi ad səni,
Qoy üzməsin qürbət eldə yad səni.
Gedim görüm Şuşamızda şad səni,
Açılsın ləçəyin barı, bülbülüm!
Bülbülüm, bülbülüm - Xarı Bülbülüm!

BƏNÖVŞƏ

Dirçəlib qalxırsan kolun dibindən,
Boylanıb baxırsan qarın içindən,
Bir xəbər verirsən qışın köçündən,
Gedənin dərdini çəkmə, bənövşə!

Gah burdan baxırsan, gah da ki, ordan,
Xəbər göndərirsən qaranquşlardan,
İlk soraq verirsən yazdan, bahardan,
Gözünü yollara dikmə, bənövşə!

Hicran ağrısına boyun əymə sən,
Üstünü alsa da qatı duman, çən,
Taleyin beş günlük bu qismətindən,
Qəmlənib boynunu bükmə, bənövşə!

Ana təbiətin məzlum çiçəyi,
Qar olub həmişə yorğan-döşəyin.
Niyə boynu bükük qalıb ləçəyin?
Belə məlul baxma, hürkmə, bənövşə!

Yurdumu itirib tapmışam kədər,
Əzab-əziyyətim gedibdir hədər.
Vətəni düşməndən alana qədər,
Həmdəm ol, belə tez çökmə, bənövşə!

Həsrətin sel kimi coşan yağmuru,
Sındırmaz heç zaman Yaqub Məğruru.
Var sənin özünə məxsus qürurun,
Tez solub ləçəyi tökmə, bənövşə!

GÖY GÖL

Getdim, gözəlliyə bir nəzər saldım,
Göy gölü görəndə xəyala daldım,
Gömgöy möcüzəyə məəttəl qaldım.
Marallar ətrafda sanki süzürlər,
Səni Yaradana olsun şükürlər!

Meşədən rəng alır yaşıl görkəmin,
 Şərəfi-şanısan dağlıq bölgəmin,
Sən göy gözəlisən bütün ölkəmin.
Şöhrətin bürüyüb bütün cahanı,
Belə mənzərəli gözəl göl hanı?

Yerin titrəyişli gərgin çağında,
Kəsilib çay yolu Kəpəz dağında.
Maral göl solunda, Göy göl sağında
İlahi yaradıb bu cüt bacını,
Sanki, nəqş eləyib qoşa tacını.

Görüb təbiətin gözəl halını,
Fələk dayandırıb qalmaqalını,
Ətrafa döşəyib yaşıl xalını.
Dağları bürüyüb sanki məxmərə,
Gölləri çevirib inci göhvərə.

Ona yaraşıqdır ulu çinarı,
Palıdı, fıstığı, qozu, küknarı,
Həzin nəğmə deyir coşqun çayları.
Keçsə də nə qədər ard-arda illər,
Həmişə dincəlir burada ellər.

Kəpəzdə bal dadır ərik, gavalı..,
Ucsuz ormanları təmiz havalı.
Yaqub, sıx sinənə tarı, qavalı,
Vəsf et gözəlliyi, oynasın hər el!
Suyu şəfəqlənsin, parlasın Göy göl!

06.08.2014
„Göy göl” istirahət zonası.



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
85

ÜRƏK DEYƏNİ

Tanrı özü qorusun,
Pis əməllərdən səni!
Dilin qoy gizlətməsin,
Sənə ürək deyəni!

RƏHMƏT DİLƏYİRLƏR RUHUNA HAMI

Faciə apardı dostum Elnuru,
Bizləri tək qoydu sönməyən nuru.
Ona dostlarının var ehtiramı,
Rəhmət diləyirlər ruhuna hamı.

BƏSDİ

Baharın ilk nəfəsiylə,
Bülbülün xoş nəğməsiylə,
Gül-çiçəyin dəstəsiylə,
Dostlar rəhmət desə bəsdi.

Mənə həsrət qalan yarım,
Qızlarımla oğlanlarım,
Bacı-qardaş yaxınlarım,
Hər gün rəhmət desə bəsdi.

Ömür keçdi nə tez belə,
Yarımçıqdı çox söz hələ.
Yaqub, ellər gəlib dilə,
Hərdən rəhmət desə bəsdi.

DUA EYLƏSİN

Ölsəm yaşıl düzlər, dağlar, dərələr,
Mənim də ruhuma dua eyləsin!
Bağçada bülbüllər, güllər, çiçəklər,
Şairin ruhuna dua eyləsin!

Yaşayıb-yaratdım mən aram-aram,
Dostum halallıqdır, düşmənim haram.
Kiminsə qəlbində bir neçə qram
Hörmətim olanlar dua eyləsin!

Bu qoca dünyanın bilinmir yaşı,
Məğruram, həyatda olmadım naşı,
Yaxın əqidəli dostun göz yaşı,
Yaqubun ruhuna dua eyləsin!

BAYATILAR

A dağlar, ulu dağlar,
Bulağı sulu dağlar,
Heç vaxt türksüz olmasın
Döşünün yolu, dağlar!

Dövləti, varı dağlar,
Çeşməsi quru dağlar,
Yayda əskik olmasın
Başının qarı, dağlar!

Qaçaq düşdü Mərcanlı,
Övladları yurdcanlı,
İnşallah, qələbəylə
Qayıdacaq mərd canlı.

Dığalar tor qururlar,
Millətimi qırırlar.
Ağalar dindirəndə
Vay-şivən qoparırlar.

Dərd əlindən dəliyəm,
Xalqın deyən diliyəm.
Əsir düşən Vətənin
Yanmış ocaq külüyəm.

Var-dövlətçün küsüşdük,
Vətəndən köçkün düşdük.
Çadırlarda soyuqdan,
İstidən donduq, bişdik.

LAYLALAR

İyirmi Yanvar,
Qanlı olaylar,
Ərşə dirəndi
Qəmli haraylar.

Gördü şahidlər,
Körpə şagirdlər,
Qana boyandı
Oldu Şəhidlər.

Qolum bağlıdı,
İpi yağlıdı,
Gördüklərimdən
Sinəm dağlıdı.

Ellər ağlayır,
Yolu bağlayır.
Ana naləsi
Sinə dağlayır.

Uca yerdədi,
Şəhid məbədi,
Üstündə yanır
Məşəl əbədi.

Alov dilləri,
Sayır illəri,
Qəbir üstünə
Səpir gülləri.

İlham, Fərizə
Durub üz-üzə.
Başdaşlarından
Baxırlar bizə.

Verərəm bir can,
Gedərəm qurban,
Azadlığına
Can Azərbaycan!

ŞEŞƏLLƏNİRSƏN

Ey Haqqın gözünə düzgün baxmayan,
Neyçün sərxoş olub nəşələnirsən?
Ey sözdən, şeirdən başı çıxmayan,
Hansı əsərinlə təşərlənirsən?

Şeiriyyat söhbəti edirsən mənlə,
Üzümə baxırsan nifrətlə, kinlə,
Səbr elə, bir Yaqub Məğruru dinlə,
De görüm nəyinlə şeşəllənirsən?

HANSI ƏMƏLİNLƏ KİŞİLƏNİRSƏN?
(Kimliyini anlamayanlara)

Doğma yurd yerini itirən sərgən,
Niyə orda-burda eşələnirsən?
O yerlər yadına düşəndə hərdən,
Kövrəlmək yerinə nəşələnirsən.

Dığalar işğalda qəsd edir yurda,
Girov qız-gəlinlər inləyir orda.
Sənsə gün küçirib bazarda, barda,
Papağı yan qoyub şeşəllənirsən.

Kişilik ölçülür namusla, arla,
Qeyrət də ölçülmür sərvətlə, varla,
Ay altı sifətli, bu etibarla,
Yoxsa millətinlə məzələnirsən?

Yeri olmasa da özünü öyən,
Haqlını yalanla şərləyib söyən,
Axı utanmadan sən ay mən deyən,
Hansı əməlinlə kişilənirsən?

DAHİLƏR

PROLOQ
Yaradan var yeri, göyü, insanları,
Törədən var xoş əməli, pis anları.
Millətimdən üz döndərdi çərxi-fələk,
Yadellilər hiylə qurub gəldi kələk.

Çox namərdlər görüb bəşər tarix boyu,
Fənd işlədib çoxlarına qazıb quyu.
Vətənimin sərvətini talayıblar,
Viran qalan yurdumda od qalayıblar.

Gözümüzə özgə eynək taxmışıq biz,
Xalqımıza yad gözüylə baxmışıq biz.
İşğalçıya mədhiyyələr söyləmişik,
Yurdumuza çox sitəmlər eyləmişik.

Uzun müddət əl-qolumuz bağlı olub,
Ürəyimiz çalın-çarpaz dağlı olub.
El dərdini açıq yaza bilməmişik,
Ağaların əmrin poza bilməmişik.

Mədh etmişik Stalintək qəddarları,
Şaumyantək, Beriyatək cəlladları.
Uyumuşuq yağının qan bulağında,
Çox yatmışıq nəhəng filin qulağında.

Dəfələrlə ayılaraq savaşmışıq,
Nəhayət ki, azadlığa qovuşmuşuq.
Qurtulmaqçün düşdüyümüz ahu-vaydan,
Qurmalıyıq bütöv, Böyük Azərbaycan.

Param-parça edilibdir ərazimiz,
Sərhədlərdən silinibdir hər izimiz.
Torpağımın dörd yüz on min sahəsi var,
Millətimin saya gəlməz dahisi var.

Bu dahilər həm aqildi, həm mətindi,
Ulu torpaq, onlar sənin şöhrətindi.
Meyarları yüz ölçüb, bir biçib yazdım,
Dahiləri zirvələrdən seçib yazdım...

***
Səsin gəlir əsrlərin o başında,
İzin qalıb tarixlərin yaddaşında.
Dastanları qan ağlayır ozanların,
Xain olub düzü əyri yazanların.

Zərdüşt olub o zamanın peyğəmbəri,
Odpərəstlik paklaşdırıb dərdi - səri.
Atəşgah da o dövrandan əmanətdi,
Qız Qalası gələcəyə zəmanətdi.

Qəhrəmanlıq simvoludu Tomris ana,
Düşmən şahın başını kəsib saldı qana.
Dedi ey şah, qan tökməkdən doymur gözün,
Öz qanından doyunca iç indi özün!

Dədə Qorqud qopuz çalıb ad söylədi,
Xan Qazanla Bamsı Beyrək qan eylədi.
Qılınc çalıb qorudular doğma yurdu,
Xain düşmən arxasından zərbə vurdu.

Qıpçaq Məlik Yalıncıqla qurdu tələ,
Alp Aruz da igidliyi verdi yelə.
Ulu Tanrı bunu görüb faş eylədi,
Bu daş qəlbli insanları daş eylədi.

Cavanşir də ağıllı bir hökmdardı,
Düşmənlərin bağrın yaran zəhmi vardı.
Qarşısında baş əyirdi xain dəstə,
Axırda o düçar oldu sui-qəsdə.

Ulu Babək iyirmi il zəfər çaldı,
Ömrü boyu azadlığa sadiq qaldı.
İstəmədi xalq dönsün yad köləsinə,
Ancaq özü düşdü xain tələsinə.

Şaqqa-şaqqa doğrananda dedi son an,
“Mən həmişə səninləyəm, Azərbaycan!”
Döndük İslam ümmətinə həmin anı,
Dünya bizə dedi qılınc müsəlmanı.

Bəhmənyar da gəlib keçdi bu dünyadan,
Yazdı soyad əvəzinə Azərbaycan.
Mənsub idi Aristotel məktəbinə,
Fəxr edirdi müəllimi İbn Sina.

Məsud Davud Azərbaycan memarıydı,
Ucaltdığı qalalar el vüqarıydı.
Ondan qalan tək yadigar Qız Qalası,
Ta... keçmişdən gələcəyə iz qalası.

Çıxdı şeir aləminə söz sultanı,
Şirvanşahlar ölkəsində bir Xəqani.
Dönməzliyi varmış onun sədaqətdə,
Onunçün də ömrü keçib səyahətdə.

Nizami də şair kimi bəxtiyardı,
Çünki şeir aləmində tacı vardı.
“Xəmsə”siylə şeiriyyata möhür basdı,
Bu da dünya xalqlarına bir mirasdı.

Eldəgizin yaratdığı ilk dövlətim,
Atabəylər olub daim şan-şöhrətim.
Qul olmaqdan ucalmışdı o şahlığa,
Adil olub son qoymuşdu bədxahlığa.

Məhsətinin şeirləri sevinciydi,
Dünya, həyat, sevgi, ilham güvənciydi.
Məşhur idi həm sarayda, həm elində,
Təəssüf ki, şeir yazdı fars dilində.

Dünya memar sənətində var Əcəmi,
Naxış vurub bəzəmişdi hər küçəni.
Səsi gəlir tarixlərin gur səsində,
İz qoyub Möminə Xatun türbəsində.

Astronom Tusi qurdu rəsədxana,
Kainat sirrini açdı bu cahana.
“Zil Elxani” ulduzların kataloqu,
Bu əsərin yox dünyada analoqu.

Yaşadı Şeyx Səfiəddin şan-şöhrətli,
Yaxın Şərqdə din alimiydi hörmətli.
Bu dahinin başı qarlı zirvəsi var,
Ərdəbildə əzəmətli türbəsi var.

Nəimi bir şair kimi hürufiydi,
Haqq-ədalət çarçısıydı, tərəfiydi.
O, elminə qurban verdi öz canını,
Müridlərə miras qoydu vicdanını.

Anlamazlar qurban verdi Nəsimini,
Yumşaltmaqçün Teymurləngin qəzəbini.
Böyük şair günəş kimi zühur etdi,
Şeyx Əzəmin fətvasıyla qürub etdi.

Diri - diri soydurdular dərisini,
Lağa qoydu o, kafirin mərəzini.
Hayqırdı son nəfəsində lap ucadan:
“Mən... sığmaram, məndə sığar iki cahan”.

Baxıb yer şumlayıb yatan İbrahimə,
Şah seçdilər Şirvanşahlar dövlətinə.
Sübut etdi xalq seçimdə yanılmayıb,
Otuz beş il şahlığında qan olmayıb.

Qara Yusif yayınmırdı heç bir cəngdən,
Doğma yurdu qoruyurdu Teymurləngdən.
Qaraqoyunluydu bu dövlətin adı,
Yurda buraxmırdı işğalçını, yadı.

Bir dövlətin banisiydi Uzun Həsən,
Düşmənləri məğlub edən, nəfəs kəsən.
Ağqoyunlu dövlətiydi xanədanı,
Müdrikliklə qoruyurdu xanimanı.

Şah İsmayıl on beş yaşda qurub tac-taxt,
Azərbaycan imperiya olub o vaxt.
Səltənətdə dövlət dili türk diliydi,
Xətainin dövlətçilik təməliydi.

Təhmasib şah ölkəsinə çıxdı yiyə,
Mədəniyyət qalxdı yüksək səviyyəyə.
Qırx altı il davam etdi əmin-amanlıq,
Kimsə edə bilməz idi bir yamanlıq.

Möcüzəydi rəsmi Sultan Məhəmmədin,
Banisiydi miniatür əsərlərin.
Padşah verdi bu rəssamın qiymətini,
Gizlətmədi rəsmlərə heyrətini.

Qurbani bir şeir-sənət dahisiydi,
Həm də aşıq sənətinin banisiydi.
Möcüzələr yaradırdı sözdə-sazda,
Ona heç kim çatmaz idi xoş avazda.

Saf məhəbbət şairiydi Füzuli də,
İnci idi rübaisi, qəzəli də.
Salam verdi, pul deyildi, almadılar,
Dühasına ciddi nəzər salmadılar.

Qoç Koroğlu Çənlibeli quran olub,
Kasıblara arxa-kömək duran olub.
Doğma yurdu darda qoyub dağ aşmayıb,
Qılınc çalıb, tüfəng ilə savaşmayıb,

Şah Abbas da Şah İsmayıl nəvəsiydi,
Onu türkə qənim kəsən həvəsiydi.
Həqarəti oldu doğma türk dilinə,
Çevirdi dövlət dilini fars dilinə.

Nadir şahın yaratdığı imperiya
Uzanırdı Hindistandan Rusiyaya.
Ona sui-qəsd elədi bələdçilər,
Öldürdülər gecə şəxsi gözətçilər.

Qüdrətli bir hökmdardı Şah Qacar da,
Qalib gəldi o da saysız savaşlarda.
Ədalətlə möhür vurdu dövranına,
Çevrildi son sui-qəsdin qurbanına.

Molla Pənah vəzir idi öz elində,
Sarayda da şeir yazdı türk dilində.
Həm siyasi xadim, həm də lirik idi,
Başı daşdan-daşa dəyən müdrik idi.

Pənah xan da duydu nələr olasını,
Tez tikdirdi məğrur Şuşa qalasını.
Şahid oldu zamanın hər cür halına,
Sinə gərdi yadelli hücumlarına...

Zeynalabdin Şirvani həm şair idi,
Həm tarixçi, həm etnoqraf alim idi.
Ömrü keçib qırx il daim səyahətdə,
Heyrətamiz nüfuzu var bütün Şərqdə.

Bəxtəvərlik davam etdi əsrlərlə,
Əfgsuslar ki, biz doğrandıq kəsrlərlə.
Yad əllərlə hissə-hissə parçalandıq,
Yamaq kimi qonşulara zor calandıq.

...Bölündükcə xanlıqlara, bəyliklərə,
Hər xan özün padşah sandı “bölük”lərə.
Elə bildik bizə heç kim bata bilməz,
Hikkəmizə, hoqqamıza çata bilməz.

Xanlıqlara bölünəndən kədərliyik,
Millət kimi o tay - bu tay həmdərdliyik.
Yüz illərlə birləşməyə çalışdıq biz,
Yad dövlətlər tərkibində dolaşdıq biz.

Çox çalışdı birləşdirsin Nadir şah da,
Millətimi, torpağımı Qacar şah da.
İstəyinin əksi oldu bu şahların,
Çünki xalqım qurbanıydı tamahların.

Bu tərəfdən bizə qarmaq atdı ruslar,
O tərəfdən aşa zəhər qatdı farslar.
Bax beləcə iki yerə bölündük biz,
Yarı orda, yarı burda köləndik biz.

... Millətimə ağır zərbə vurdu yağı,
Araz çayı oldu yurdun sinə dağı.
Şimalımı, cənubumu taladılar,
El-obamı qızıl qana buladılar...

Çox çalışdı Quba xanı Fətəli xan,
Birləşərək bütöv olsun Azərbaycan.
Müstəqillik istəyirdi Pənah xan da,
İbrahim xan, Çələbi xan... bu cahanda.

Sisianov təcrid etdi Cavad xanı,
Yox elədi Gəncə adlı xanədanı.
Bakı xanı Hüseynqulu qisas aldı,
Sisianovu öldürərək zəfər çaldı.

Rus işğalı hər tərəfə saldı lərzə,
Çox döyüşdü yağı ilə Abbas Mirzə.
Güc nisbəti yüz dəfə az oldu sayda,
Bölünməyə məcbur oldu Türkmənçayda.

Abbas Mirzə bax bu dərdə dözəmmədi,
Dağ başını dik tutaraq gəzəmmədi.
Qəlbi qəfil taran oldu gənc yaşında,
Adı qaldı Vətənimin hər daşında.

Rus işğalı bürüyəndə hər bir yanı,
Sadıq xan da qoruyurdu Lənkəranı.
Abbas Mirzə qoşununun zabitiydi,
Döyüşərək şəhid olan igidiydi.

Hüseynqulu xan zəfər çaldı ruslar üstə,
Beş general məğlub etdi dəstə-dəstə.
İrəvanım cəsədlərlə tamam doldu,
Yağmalanan lap sonuncu qalam oldu.

... Millətimə ağır zərbə vurdu yağı,
Araz çayı oldu yurdun sinə dağı.
Şimalım da, cənubum da talandı heeyy..,
Axar sular qanımıza bulandı heeyy...

... Abbasqulu Bakıxanov elm dahisi,
Tarixşünaslığımızın əsl banisi.
“Gülüstani - İrəm” ilə qoydu təməl,
Ömrü boyu fars dilinə etdi əməl.

Şeyxülislam övladıydı Mirzə Kazım,
Öz dininə dönük çıxmaq nəyə lazım.
Xristian olmağı da getdi hədər,
Yazdısa da ruslara çox mədhiyyələr.

Bir nəğməkar şair idi Mirzə Şəfi,
Bodenştedə inanaraq etdi səhvi.
O, həsədsiz boylanırdı xoşbəxtliyə,
Ehtiyatsız düçar oldu bədbəxtliyə.

Axundzadə yazdı altı komediya,
Qüdrətini bəxş eylədi bu dünyaya.
Maarifləndirmək üçün öz xalqını,
Yaratdı ilk dəfə milli dram janrını.

Böyük qadın sənətkardı Aşıq Pəri,
Mahnıları bəzəyirdi məclisləri.
Əsrlərdir adı düşüb dildən-dilə.
Nəğmələri daim gəzir eldən-elə.

Aşıq Ələsgər gözəllik nəğməkarı,
Misilsizdi qoşma, təcnis... sənətkarı.
Verdi yeni forma aşıq sənətinə,
Çatdı sazın lap ənginlik zirvəsinə.

Xalqa dayaq oldu Hacı Zeynalabdin,
Yoxsullara əl tutaraq etdi təmin.
Binalarla zənginlətdi doğma yurdu,
Yardımıyla silahlandı milli ordu.

Həsən bər Zərdabinin “Əkinçi”si,
Oldu milli mətbuatın ilk incisi.
Qələmiylə dedi kəskin sözlərini,
Qəzetiylə açdı xalqın gözlərini.

Sadıqcan da musiqiyə verdi fayda,
Tənzimlədi tar simində yeni qayda.
İlk dəfə o sinə üstə çaldı tarı,
Yeniliklə zənginlətdi muğamları.

Qaçaq Nəbi xalqın böyük qəhrəmanı,
Həm ağıllı, həm də cəsur pəhləvanı.
İyirmi il söykəndi haqq-ədalətə,
Çarı, bəyi düçar etdi rəzalətə.

Qaryağdıoğlu Cabbar böyük müğənniydi,
Azərbaycan muğamının nəhəngiydi.
Oxuyanda bir şəhərin bu başında,
Səsi gələrdi şəhərin həm o başında.

Tarix yazdı Mirzə Sabir Tahirzadə,
Yaradaraq həm satira, həm şəbədə.
Acgözləri lağa qoydu yumor ilə,
“Hophopnamə” ilə düşdü dildən-dilə.

Hüseynzadə Əli bəy də dahi idi,
Həkim kimi, rəssam kimi mahir idi.
Həm siyasət fiquruydu millətimin,
Sərvətiydi Azərbaycan-Türk cütünün.

Karikatura janrı ilə Mirzə Cəlil,
Haqsızlığı qamçılayıb etdi zəlil.
Ölməz yazar kimi o, Şərq aləmində,
Əbədiyyət yapdı “Molla Nəsrəddin” də.

General Mehmandarov duydu sonu,
Tez yaratdı Azərbaycan ordusunu.
Qarabağda düşmənlərə zərbə vurdu,
Qoruyaraq el-obanı, doğma yurdu.

Əliağa Şıxlı cəsur generaldı,
“Artilleriya Allahı” adı aldı.
O da vurdu düşmənlərə ağır zərbə,
Ömrü boyu daim sadiq qaldı hərbə.



Yaqub Məğrur
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
104

Onlar qoşa qanadıydı ordumuzun,
Qarantıydılar müstəqil yurdumuzun.
Təəssüf ki, kommunistlər devirdilər,
Azadlığı köləliyə çevirdilər.

Bir polkovnik Cahangir bəy Kazımbəyli,
Azadlığa, qurtuluşa coşdu meyli.
Qalxıb rəhbər oldu Gəncə üsyanına,
Zərbə vurdu bolşeviklər əyyamına.

Vətənpərvər qəhrəmandı Səttar xan da,
İnqilabın rəhbəriydi o, İranda.
Farslar-ruslar bu üsyanı yatırdılar,
Azadlığın sədasını batırdılar.

Cənubumda Şeyx Məhəmməd Xiyabani,
Zəfər çalıb dəstəklədi Səttar xanı.
Müstəqillik elan etdi çəkinmədən,
Ancaq onu məhv elədi xain düşmən.

Şimalimda Məmməd Əmin Rəsulzadə,
Demokratik dövlət qurdu ilkin Şərqdə.
Kommunistlər daşnaklarla birləşərək,
Devirdilər bu dövləti sözləşərək.

Əlimərdan Topçubaşov el sərvəri,
Demokratik parlamentin ilk rəhbəri.
İlk Nazirlər Şurasının ilk sədiri,
Fətəli xan Xoylu oldu tək lideri.

Yusifbəyli Nəsibbəysə dil zəriydi,
İlk dövlətin xalq maarif naziriydi.
Sonra oldu baş naziri xalqımızın,
Keşiyində durdu daim haqqımızın.

Nərimanov maarifçi bir yazardı,
Təəssüf ki, siyasətdə suçu vardı.
Sovetlərə inanmaqda səhv elədi,
Öz müstəqil dövlətini məhv elədi.

İlk dövlətin banisiydi üç fənəri,
Məmməd Əmin, Əlimərdan və Fətəli.
Bu dahilər xalq yolunda əridilər,
Ömürləri sürgünlərdə çürüdülər.

Beləliklə nə o dövlət yaşamadı,
Nə bu dövlət xalq yükünü daşımadı.
Ruslar yurdu böldü kiçik rayonlara,
Farslar isə şərqi-qərbi ostanlara.

Pay verildi erməniyə İrəvanım,
Zəngəzurum, Göyçə gölüm, Qarabağım.
Bağışlandı Dərbənd qalam Dağıstana,
Bəxş edildi Borçalım da Gürcüstana.

Var Əhməd bəy Ağayev də siyasətdə,
İradəli ideoloq dəyanətdə.
Publisistik dahilərdən biri idi,
Dünyamızda türkçülüyün zəri idi.

Məmməd Səid Ordubadi böyük yazar,
O, erməni faşizmindən çəkib hazar.
“Qılınc və qələm” romanı şah əsəri,
Rəvayətə döndü gözəl kəlmələri.

Nur seliydi Üzeyir bəy Hacıbəyli,
Musiqisi dünyalarca uca rəyli.
Hər sənətkar bu qüdrətdə ola bilməz,
Şəxsiyyəttək tarixlərdə qala bilməz.

Hüseyn Cavid qatı türkçü bir yazardı,
Əsərləri romantik bir sənətkardı.
Ona görə ömrü keçdi sürgünlərdə,
Sinə gərdi daim ağır, gərgin dərdə.

Böyük Müslüm Maqomayev bəstəkardı,
“Şah İsmayıl”la dahilik haqqı vardı.
Onu məşhur etdi dəst-xətt özəlliyi,
Yaratdığı əsərlərin gözəlliyi.

Hacıbəyli Ceyhun böyük ziyalıydı,
Həm də milli müstəqillik amalıydı.
Öndə idi hər çətində, hər zillətdə,
Məqalələr dərc edirdi qəzetlərdə.

Pişəvəri Təbrizdə bir dövlət qurdu,
Xalqımızı azadlığa qovuşdurdu.
Ancaq o da xəyanətə oldu düçar,
Xalq itirdi azadlığı, qaldı naçar.

Tobçubaşov Mustafanın dəqiqliyi,
Dahiləşdi akademik həkimliyi.
Adı qaldı səhiyyənin mərəyində,
Sağaltdığı xəstələrin ürəyində.

Əliağa Vahid qəzəl şairiydi,
Füzulinin davamçısı, xələfiydi.
Qəzəliylə tənqid etdi məddahları,
Qamçıladı o, vicdansız qəddarları.

Mir Cəfər Bağırov bir diktatordu,
Məhv olmaqdan qorumuşdu doğma yurdu.
Oyuncaqdı əlində rus-erməninin,
Həlqəsiydi qorxunc cəza zəncirinin.

Bülbül olub müğənnilər bayraqdarı,
Qızıl fonda daxil olub ifaları.
Şöhrətləndi şirin dil ləhcəsi ilə,
Bülbül kimi cəh-cəh vuran səsi ilə.

Unutmaq olarmı Cəfər Cabbarlını,
Onun kimi öz yaşından böyük hanı?
“Nəsrəddin şah”, “Od gəlini”... pyesləri,
Var tarixi, həm romantik əsərləri.

Əhməd Cəfər oğlu böyük tədqiqatçı,
Həm türkçüydü, həm klassik ədəbiyyatçı.
Çox dillərdə nəşr olundu əsərləri,
Ordenlərlə təltifləndi xidmətləri.

Nusimbaum, Məhəmməd bəy, Qurban Səid,
Bu üç adla yaşamağa oldu varid.
Ləqəb seçdi qorunmaqçün təqiblərdən,
“Əli və Nino” çox ucadır “rəqib”lərdən.

Təhsil naziriydi Mehdi Mehdizadə,
Alim idi şan-şöhrətli, xoş ifadə.
Etdi böyük islahatlar ölkəmizdə,
Çox ölkələr qaldı bizim kölgəmizdə.

Fars içində türk dilində Şəhriyarım,
Divan yazıb oldu şair tacidarım.
İlham verir ləhcəsinin şirinliyi,
Şeirlərin məzmununun dərinliyi.

Səməd Vurğun böyük sovet şairiydi,
Yazdıqları kommunizmin tərifiydi.
Canlandırdı Azərbaycan türkcəsini,
Zənginlətdi xalq teatrı səhnəsini.

Səttar Bəhlulzadə böyük rəssam idi,
Qəlbi açıq, mehriban bir insan idi.
Rəsmləri məşhur idi bu cahanda,
Dahi kimi adı qaldı hər zamanda.

Ustad Asəf Zeynallının əsərləri,
Sanki ürək gizildədir qüssələri.
Möcüzələr yaradan bir bəstəkardı,
Adı dildən-dilə gəzən sənətkardı.

Katib İmam Mustafayev birinciydi,
Xalqın milli qeyrət çəkən güvənciydi.
Akademik oldu elmə xidmətiylə,
Taxıl üzrə baş genetik qüdrətiylə.

Gəldi Həzi Aslanovun hərb zamanı,
Oldu iki dəfə Sovet ... Qəhrəmanı.
Qalxıb çatdı o, general rütbəsinə,
Düşdü dünya müharibə qütbəsinə1

Niyazi bir maestro dirijordu,
Sanki əllə güləbətin toxuyurdu.
Həm də onun bəstəkarlıq məharəti,
Ucaldıbdır zirvələrə bu milləti.

Fuad Əbdürrəhman böyük heykəltaraş,
Əllərilə canlanır hər mərmər, tunc daş.
Yaratdığı əzəmətli əsərləri,
Vüqarıyla bəzəyir çox şəhərləri.

Dünya aşiq oldu Rəşid Behbudova,
Musiqiyə gətirdi yeni ab-hava.
Bunu edən müğənninin xoş səsiydi,
İstedadın tükənməyən töhvəsiydi.

Hazırcavab müdrik Tofiq Tağızadə,
Çox filmlər çəkdi, gözəl, dili sadə.
O çıxardı çoxlarını susqunluqdan,
Azərbaycan kinosunu durğunluqdan.

1 - qütbəsinə-qütb tarixinə

Yazıçımız var İsmayıl Şıxlı kimi,
Əsərləri top-tüfəngli, oxlu kimi.
Çalışırdı xeyri dəysin cəmiyyətə,
Ehtiyac var belə böyük şəxsiyyətə.

Döndü Mehdi Hüseynzadə partizana,
Faşistləri qərq elədi qızıl qana.
O həm oldu İtaliya qəhrəmanı,
Həm də Sovet İttifaqı Qəhrəmanı.

Var riyazi kibernetik Lütfizadə,
Elmi kəşfi məşhurlaşıb bu dünyada.
Qeyri-adi məntiq nəzəriyyəsiylə,
O vermişdir istehsala çox səmərə.

Etdi Ziya Bünyadov dəf hər yamanı,
Oldu Sovet İttifaqı Qəhrəmanı.
Azərbaycan tarixinin nəhəngiydi,
Alimlərin öndə gedən zirəngiydi.

Böyük Heydər Əliyevin siyasəti,
Olub xalqa söykənməkdə dəyanəti.
Bir qərinə rəhbər olub millətinə,
Gətirib baş ucalığı dövlətinə.

Var Şixəli Qurbanovun çox xidməti,
Xalqımızın qarşısında hər hörməti.
O yaşatdı milli adət-ənənəni,
Keçirdi ilk Novruz Bayram şənliyini.

Vahabzadə Bəxtiyar da dahi idi,
Əsərləri tarixi bir şair idi.
Azadlığa kökləyirdi xalqımızı,
Qorumağa çalışırdı haqqımızı.

Avropada məşhur Turxan Gəncəi də,
Dayanmışdır türk dilinin keşiyində.
Ədəbiyyat təbliğ edir yorulmadan,
Millətimi təmsil edir bu mərd adam.

Kristalloq doktor Xudu Məmmədov da,
Şöhrətli bir alim idi bu dünyada.
Vətənpərvər ideyalar sahibiydi,
Müstəqillik, qeyrət, təpər dahisiydi.

Mirməmməd Cavadzadə həkim idi,
Şan-şöhrətli akademik alim idi.
Layiqincə xidmət etdi bu cahana,
Qoyub getdi uroloji xəstəxana.

Rəssam Tahir Salahovun əsərləri,
Cəlb eləyib dünya dolu nəzərləri.
Təsvir edib gərgin həyat anlarını,
Təbiətin mənzərəli donlarını.

Əli Kərim şeiri çap ediləndə,
Çaxdı sanki ildırım tək yay günündə.
Sağlığında ona qiymət vermədilər,
Belə fitri istedadı görmədilər.

Neftçi Fərman Salmanovun ixtirası,
Dünyamıza açdı yeni neft erası.
İradəsi söykənirdi qətiyyətə,
Dünya möhtac daim belə məharətə.

Bir azadlıq carçısıydı Xəlil Rza,
Sanki vulkan püskürürdü yaza-yaza.
Yaradırdı poeziya inciləri,
Qıra-qıra qandalları, zəncirləri.

Şairlər fədaisiydi Məmməd Araz,
Poeziya dahisiydi Məmməd Araz.
Əsərləri qələminin ruzusuydu,
Xalqımızın bütövlüyü arzusuydu.

Tarix yazdı Əbülfəz bəy Elçibəy də,
Xalqım onun haqda daim yüksək rəydə.
O, gətirdi xalqımızı cəsarətə,
Son qoyuldu yetmiş illik əsarətə.

Vardır Əşrəf Hüseynovun çox xidməti,
Hesabata yönəldirdi kəmiyyəti.
Banisiydi riyaziyyat elmimizin,
Vurğunuydu Azərbaycan dilimizin.

Vardı Kərim Kərimovun hərbi sirri,
Baykonurda kosmik komissiya sədri.
Ucalmışdı o, general rütbəsinə,
Tabe idi hamı onun diqtəsinə.

Böyük ustad sənətkardı Xan Şuşalı,
Rastın, Şurun, Muğamatın son marşalı.
Müğənnilər ordusunun əfsanəsi,
Azərbaycan muğamının ölməz səsi.

Bir istiqlal şairiydi Əhməd Cavad,
Çalışırdı millətimiz olsun azad.
Əbədiyyət qazandırdı şeirimizə,
“Azərbaycan” çevriləndə himnimizə.

Mirzə Xəzər “Azadlıq”ın çərhçisiydi,
Onun səsi ürəklər təsəllisiydi.
İşğal vaxtı bu dahinin söz kəsəri,
Qırıb atdı qandalları, zəncirləri.

Nəsibə Zeynalova sürdü ömür,
Teatr sənətinə vurdu möhür.
Ömrü boyu oldu rollar oynayası,
Tarix yazdı sanki xalqın qaynanası.

Müğənnidir böyük Zeynəb Xanlarova,
Gərəklidir musiqiyə sanki hava.
Şəlalətək çağlayırdı onun səsi,
Məsti - xumar eyləyirdi hər bir kəsi.

Zərbəliyev Sadıq qoşa nağarası,
Musiqidə yaratmışdır dağ erası.
Çubuqların möcüzəli harayları,
Gətirmişdir lərzəyə çox sarayları.

Ər Mübariz İbrahimli hay səddini,
Keçib qırdı yüz beş düşmən əsgərini.
Torpağına qurban verdi şirin canı,
Vətənimin oldu Milli Qəhrəmanı...

EPİLOQ

Qorumadıq yurdumuzu talanlardan,
Xoşum gəlmir mədhiyyədən, yalanlardan.
Haqsızları Haqq yolunda əyəsiyəm,
Söz deyəndə kişi kimi deyəsiyəm.

Şair olar sözdən misra düzən şəxslər,
Başa düşməz boş-boşuna gəzən kəslər.
Dahiləri arayaraq tapmışam mən,
Dastan yaradaraq heykəl yapmışam mən.

Yazdım yüz on bir dahisindən millətimin,
Bəhrəsidir bu, çox illik zəhmətimin.
Hələ çoxdur yazılası dahilərim,
Alimlərim, igidlərim, şairlərim...

Xalqımın dağ vüqarıdır qalaları,
Aqil, alim, cəsur, igid balaları.
Tarixlərə keşik çəkir türbələri,
Araz üstə Xudafərin körpüləri.

Dahiliyin meyarları cızılacaq,
Daha bir yüz on bir dahi yazılacaq.
Xalq eşqini adlarında daşıyacaq,
Adlarısa tarixlərdə yaşayacaq...

2013-cü il

XOŞ XƏBƏR
(Rəvayət-poema)

Min illər öncəki qədim zamanda,
Cəbrayıl Peyğəmbər varmış cahanda.

İnsanlar göstərmiş ona iltimas,
O isə Tanrıyla edirmiş təmas.

Nə xəbər olurmuş o məmləkətdə,
Hamı çatdırarmış ona hər kənddə.

Peyğəmbər edirmiş ərzi Tanrıya,
Cavabı deyirmiş arzucanlıya.

Kişilər işləyib pul qazanarmış,
Qəlblərində xoş əhval yaşanarmış.

Qadına qadağan imiş işləmək,
Sərbəst ömür sürmək, yemək, dişləmək.

Eyib sayılarmış bu hal zənənə,
İrad tutularmış dərhal dinənə.

Beləcə qadınlar aclıq çəkərmiş,
İçində ağlayıb qan-yaş tökərmiş.

Hər gün çoxalırmış tələf olanlar,
Aclıqdan əziyyət çəkib solanlar.

Kişilər dözməyib daha bu hala,
Xəbər çatdırdılar tez Cəbrayıla:

“Ya cənab Peyğəmbər, ərz et haçansa,
Böyük Yaradanla girsən təmasa!

De ki, ölməməkçün qızlar acından,
Bizə nişan versin bir ip ucundan.

Soruş, həll etməkçün bu çətin işi,
Neçə qadın ala bilər hər kişi?”

Peyğəmbər dinləyib elin tərzini,
Tanrıya çatdırdı xalqın ərzini.

Necə ki, Peyğəmbər eylədi ərz-hal,
Yaradan cavabı buyurdu dərhal.

Sanki dilə gəldi kainat, səma,
Bulud arxasından gəldi bir səda:

“Ey səma Elçisi, get söylə xalqa,
Heş vaxt etməsinlər şəkk-şübhə Haqqa!

Əgər ki, qadınlar çəkirsə cəfa,
Verirəm onların dərdinə şəfa.

Yeddi arvad ala bilər hər kişi,
Qoy olsun insanın bu bir vərdişi.

Kişi uca tutsun ana adını,
Yaxşı dolandırsın təki qadını.

Övlad bəxş eləsin qadın ərinə,
Kişi əlac qılsın onun dərdinə!”

Peyğəmbər dinləyib bu kəlmələri,
Çatdırdı xalqına o xoş xəbəri,

Bundan çox şad oldu bütün kişilər,
Keçildi keçilməz, çətin meşələr.

Tanrı buyruğuna etdilər əməl,
Yeni bir qaydaya qoydular təməl.

Kişinin imkanı çatdısa nəyə,
O sayda qadını saldı “tələ”yə.

Bəzisi üçünü, beşini aldı,
Bəzisi yeddinin qeydinə qaldı.

Bir müddət beləcə keçdi bu dövran,
Ancaq çox getmədi daha bu karvan.

Qadınlar bir ərdə yola getmədi,
Tanrı buyruğuna əməl etmədi.

Pıçhapıç bürüdü hər yer - hər tini,
Paxıllıq çulğadı qadın qəlbini.

Qəlblərdə yarandı kişiyə nifrət,
Qərara gəldilər onlar nəhayət.

Qadınlar toplaşıb dərhal bir yerə,
Şikayət etdilər tez Peyğəmbərə:

“Ya Cəbrayıl, sənə qurban canımız,
Axı bizim də var öz ad - sanımız.

Niyə hüquqları bizdən aldınız,
Bütün qadınları dərdə saldınız?

Bu necə qaydadır, axı kişilər,
Neyçün yeddi arvad alıb şişirlər?

Sanki onlar bizi əşya sanırlar,
Bir qarın çörəklə lovğalanırlar.

Tanrıdan rica et, göstərsin bizə,
Hüquqlarımızı qoruyaq necə?

Əgər ki, bir kişi yeddi qadını,
Alaraq alçaldır, söyür adını.

Soruş, bəs bir qadın neçə kişiyə,
Ərə gedə bilər, kimə, nəçiyə?”

Peyğəmbər dinləyib qadın sözünü,
Tanrıya çatdırdı ərzin düzünü.

Necə ki, Peyğəmbər eylədi ərz-hal,
Yaradan cavabı söylədi dərhal.

Sanki dilə gəldi kainat, səma,
Göylərdə səsləndi uca bir səda:

“Ey səma Elçisi, get söylə xalqa,
Heç vaxt etməsinlər şəkk-şübhə Haqqa!

Əgər ki, qadınlar çəkirsə cəfa,
Onların dərdinə verərəm şəfa.

Qadınlara de ki, rahat olsunlar,
Daim ərlərinə sadiq qalsınlar.

Sağsağan deyilən ala bir quş var,
Xəbər apardığı xeyirxah iş var.

İnşallah, göndərrəm ondan bir xəbər,
Qadın qəlblərində qalmaz qəm - kədər”.

Peyğəmbər dinləyib uca sədanı,
Xəbərdar eylədi hər bir qadını.

Bundan məyus oldu bütün zənənlər,
Allahın yolundan küsüb dönənlər.

Qadınlar o gündən məchul haldadı,
Onların gözləri daim yoldadı.

Kimin həyətinə qonsa sağsağan,
Onu qarşılayır qadınlar hər an.

Daim izləyirlər hər sağsağanı,
Deyirlər, “görəsən xoş xəbər hanı?

Ay quş, yerində qal, bu xeyirdisə,
Uç get uzaqlara, əgər şərdisə!”

Sağsağan ağacda hey var gəl edir,
Bir az səslənərək, tez uçub gedir.

Deyirlər qadınlar məchul haldadı,
Kədərli gözləri yenə yoldadı...

2014-cü il

Güc ilə çatmasan arzuya, kama,
Ağılla çatarsan hər bir mərama.

***
Vicdan tərəzisi Haqqın səsidir,
Xeyirin şər üstə təntənəsidir.

***
Aqil ağılsızı vecinə almaz,
Onun sözlərini qəlbinə salmaz.

***
İlan zəhərləməz ölməz sarvanı,
İt yoldan eyləyə bilməz karvanı.

***
Kütlənin çoxunu almasan ələ,
Arzun ömür boyu yetməz hasilə.

***
İnsanın hər sözü saf olsa əgər,
Cahili həmişə düz yola çəkər.

***
Həyatda tədbirli olan hər nəfər,
Yerdən kainata eyləyər səfər.

***
Əgər ki, ağıllı olarsa kişi,
Həyatda düz gələr onun hər işi.

***

Əgər uydurmasa hiyləgər yalan,
Çatmaz istəyinə, itirər kalan.

***
Şairlər Tanrının düz pərvəridir,
Xalqa Haqqı deyən söz sərvəridir.

***
Riyakar doğulur yalançılıqla,
Varlılar varlanır talançılıqla.

***
Kasıbın qəlbində olarsa vicdan,
Onu üstün edər zülmkar şahdan.

***
Tabelik yaranır peşmançılıqdan,
Qırğınlar törənir düşmançılıqdan.

***
Bir yeri bürüsə haqsızlıq seli,
Xaraba eyləyər obanı, eli.

***
Düşmən var olmasa məkri bilinməz,
Dostluğun qiyməti, qədri bilinməz.

***
Fələk yetirərsə fəqirə xətər,
Vicdanlı qəm çəkər ondan beşbetər.

***

Yetimin başına daim sığal çək,
Fəqiri həmişə yedizdirərək!

***
Mərdlər qurban verir yurda öz canın,
Ucalsın bayrağı Azərbaycanın!

***
Həyat çox çətindir, vaxtsa amansız,
Yaşamaq olmayır, arzu-gümansız.

***
İnsan yer üzünün həyat naxşıdır,
Vəfasız adamdan bir at yaxşıdır.

***
Evlər edilirsə viran bir anda,
Tikmək mənasızdır onu cahanda.

***
Satqınlar Vətənin kələzləridir,
Düşmən gülləsinin gilizləridir.

***
Haqqı qoruyan kəs comərd kişidir,
Nahaqqı qorumaq namərd işidir.

***
İgidin ən böyük eybi tamahdır,
Vətənə xəyanət etmək günahdır.

***

Dost öz dostluğundan devrilə bilər,
Sabahkı düşmənə çevrilə bilər.

***
Od-alov yağdırsa göylərdən Fələk,
Yer üzün quraqlıq eyləyər külək.

***
Zindandan çıxanlar daim şad olar,
Zülümdən qurtaran el azad olar.

***
Qınından çıxmazsa bir qılınc əgər,
Xalqının başına min zərbə dəyər.

***
Adam öz tayını tapa bilməsə,
Günü vayla keçər, əgər ölməsə.

***
Xəyanət eyləsən obaya, elə,
Səni döndərəcək zəmanə külə.

***
Qanacaqlı adam qanar, qandırar,
Qanmaz adam isə yanar, yandırar.

***
Torpağı əkməsən, çəkməsən zəhmət,
Axırda başına olacaq töhmət.

***

İnsana olarsa hər nə qəzadan,
Ona kömək gələr yalnız fəzadan.

***
Yolunu tez azar çobansız sürü,
Geriyə qayıtmaz ondan heç biri.

***
Çobanın yastığı dağda daş olar,
Döşəyi göy çəmən, üstü yaş olar.

***
Əgər ki, çobana versən bir qızı,
Ya qoyun güddürər, ya da ki, quzu.

***
Əgər həzm olmursa yediyin tikə,
Salma bədənini əlavə yükə.

***
Sözlərim xoş gəlsə yada, qohuma,
Qoy dua eyləsin bir az ruhuma.

***
Pisliyə çıxınca adamın adı,
Canının çıxması daha yaxşıdı.

***
Adamı işlədər qeyrəti, qanı,
Su ilə fırlanar su dəyirmanı.

***

Bir dəfə deyərlər adama sözü,
Bunu unutmasın hər kəsin özü.

***
Günəş ətrafına saçarkən işıq,
Bütün kainata verər yaraşıq.

***
Dənizlər tufandan kükrəyib coşar,
Fırtına qoparsa sahilə daşar.

***
Olur hər tülkünün beş-altı üzü,
Tüpürsən növbəyə düzülər yüzü.

***
Yurdu qorumağa el gücü gərək,
Düşməni qovmağa sel gücü gərək.

***
Şirin pəncəsiylə etmək üçün cəng,
Hətta cəhd eləmir ən cəsur pələng.

***
Suyun dalğaları olsa da nəhəng,
Onu öz içində ram edər səhəng.

***
İnsan daşdan möhkəm, güldən zərifdir.
Onun qiymətini verən tərifdir.

***

Damcılar yığılıb çevrilər selə,
Kükrəyib üz tutar dağlardan çölə.

***
İnsanlar möhtacdır ələ, ayağa,
Bədəni söykənir qoşa dayağa.

***
Bütün vəhşi aləm baş əyir filə,
Gözlərdən süzülür yaş gilə-gilə.

***
Birinin gözünə şəst ilə baxsan,
Gözləri oynasa dost olmaz ondan.

***
Dövlətdə dəvədir, sərvətdə gəbə,
Hansını satarsan, pul gələr cibə.

***
“Ağıl yaşda deyil, başdadır”-demə.
Onda şagird verər dərs müəllimə.

***
“İşləməyən dişləməz”-deyib atalar,
Ancaq işləmədən yeyir ağalar.

***
Deyirlər “su axar, çuxurun tapar”,
Çuxuru olmasa aləmi basar.

***

“Tək əldən səs çıxmaz”-deyib ulular,
Əlin barmaqları çırtma səs salar.

***
Böyüyün sözünə baxan adamlar,
Həyatda hamıdan üstün olarlar.

***
Sözübütöv şəxsin dostu çox olar,
Onun paxıllığın çəkər qonşular.

***
Çağrıldığın yerə buyur, ərinmə,
Dəvət almadığın yerdə görünmə!

***
Əgər pulun varsa giriş oyuna,
Pulun yox olarsa sürüş o yana.

***
Dəyişmək olmursa tale payını,
Tapsa yaxşı olar taylı tayını.

***
Qafiyə şeirin xəritəsidir,
Şairin nəqliyyat vasitəsidir.

***
Çaqqaldan qurd olmaz, tuladan köpək,
Hamıya paxıllıq eyləyər nəpək.

***

Haqqın sədasıdır millətin səsi,
Birliyə səsləyər daim hər kəsi.

***
Həmişə xalqına güvənənlərin,
Arxası bərk olar sevilənlərin.

***
Xalqa dayaq ol ki, şöhrətin olsun,
El-oba içində hörmətin olsun.

***
Daim yeməyini ayrı yeyənlər,
Yükünü tək çəkər, “yek”əm -deyənlər.

***
Söz odur ki, haqqa çata, var ola,
Qarı düşmən eşidəndə xar ola.

***
Sevinc paylaşanda artıb çoxalar,
Dərdi bölüşəndə kədər azalar.

***
Söz var bağlı qalmış qapını açar,
Söz çox uzananda dadı tez qaçar.

***
Sözünü bilməyən hədyanlar deyər,
Həmişə başına qapazlar dəyər.

***

Deyənin öz yeri, sözün öz yeri,
Əyrinin öz yeri, düzün öz yeri.

***
Arxada danışmaq bircə anlıqdır,
Sözü üzə demək qəhrəmanlıqdır.

***
Dağ şəlaləsitək ağıllı çapar,
Həyatda özünə özü yol tapar.

***
Ağıllı dərd çəkər, daim qəm yeyər,
Dəli hırıldayar, qamçı təm yeyər.

***
Əsl dost dostunu xatırlar hər an,
Riyakar yad edər işi düşən zaman.

***
Ağıllı işləyib qazanar kamal,
Cahilsə əlləşib toplayar var - mal.

***
Aqil olub çəkmə kiminsə dərdin,
“Dəli” ol, dərdini başqası çəksin.

***
Həyatda sındırmaz güc hər nəsnəni,
Ağıl dəyəriylə əyər qüvvəni.

***

Ağıllı bildiyin söyləməz hər an,
Dəli dediyini bilməz heç zaman.

***
Həyatda hər işi ağılla gör ki,
Qəlbinin səsiylə mətinləş, bərki!

***
Mərd olan düşməndən qorxma, hey atlan,
Riyakar dostundan qorx, ehtiyatlan!

***
Olunca min batman varın-dövlətin,
Olsun bircə batman ağlın, qüdrətin.

***
Küləkdən can alır yel dəyirmanı,
Ağılsız soruşur bəs suyu hanı?

***
Qanana milçəyin vızı da sazdır,
Qanmaza zurnanın səsi də azdır.

***
Yarımçıq əlindən dad, aman-aman,
Yalnız bütövləşər o, zaman-zaman.

***
Həyatda varlıya “bəli” deyərlər,
Həmişə kasıba “dəli” deyərlər.

***

Kişi tüpürdüyün heç vaxt yalamaz,
Özünü alçaldıb çirkə bulamaz.

***
Əgər ki, yoxdursa inam harada,
Heç cür ola bilməz güman orada.

***
Sonu pis olası işi başlama,
Qonşu bostanını heç vaxt daşlama!

***
Bu günün işini qoyma sabaha,
Yoxsa başa gələr sənə o, baha.

***
Bilmədiyin işə soxma başını,
Arsızın yanında qıyma qaşını!

***
Tənbəli buyursan öyrədər ağıl,
Sənə vedrə qoşar, uydurar “nağıl”.

***
Nökərin yoxdursa, qulun yoxdursa,
Sənə zaval yoxdur, qarnın toxdursa.

***
İşlə gündüz-gecə sabaha kimi,
Topla nökər kimi, ye ağa kimi!

***

Tənbəl dilənçinin əkiz qardaşı,
Müftə yemək üçün qurar bardaşı.

***
Yorğana büründü, tənbəl qar gördü,
Yatıb yuxusunda dövlət-var gördü.

***
Tənbəllik insana azar gətirər,
İş canı saf eylər, güzar gətirər.

***
Hərəkət çox olsa əgər harada,
Bərəkət bol olar yalnız orada.

***
Nə vaxt ki, evlənib ata olarsan,
Atanın qədrini onda bilərsən.

***
Miras qalır ata haqqı övlada,
Heç vaxt düşə bilməz ondan pay yada.

***
Atalar həyatda nəyi əkiblər,
Oğullar həmişə onu biçiblər.

***
Deməkdənsə atam ilə atandan,
Özüm ilə özündən de, çatandan.

***

Atanın, ananın baxsan sözünə,
Xeyiri çox olar sənin özünə.

***
Ərköyün oğullar hambal olarlar,
Tənbəllər müf yeyib gombul olarlar.

***
Oğul atasına olmalı oğul,
Ancaq anasına olmalıdır qul.

***
Dünya bir tamaşa olub “qaynayır”,
Hər kəs bu səhnədə bir rol oynayır.

***
Atadan qalan mal bənzər bir şama,
Yanaraq əriyər, dönər qurbana.

***
Qoca vaxtlarında ata-ananın,
Əlindən tutmalı övlad onların...

***
2014-cü il

Vətəni düşmənə verib qaçmaq günahdır.

***
Əsgər öz mövqeyini lüzum olmadan tərk edirsə, demə-

li o məğlubdur.

***
Orduya döyüş ruhu, torpağın müqəddəsliyi və 

vətənpərvərlik hissi hərbin sərt qanunları ilə paralel aşı-
lanmalıdır.

***
Xain və satqınlar Vətənə atılan düşmən güllələrinin 

gilizləridir.

***
Millətin nicatı onun gələcəyi olan gəncliyin intellektu-

al səviyyəsindən asılıdır.

***
İnsan öz daxili səmimiyyətini bildirmək üçün nə qə-

dər dəyərli ifadələr tapıb işlətsə belə, yenə də öz istəyini 
tam şəkildə təsvir edə bimir.

***
Şeir yazmaq, xəyalən səhrada su axtara-axtara yol get-

məyə bənzəyir.

***
Roman və ya poema yazmaq yazıçının real həyatda 

şahidi olduğu hadisəni xəyalən bədii don geyinməklə ye-
nidən yaşamasıdır.

***



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
139

Hadisəni təsvir edən şəxsin özü də hiss etmədən hə-
min hadisənin xəyali iştirakçısına çevrilir.

***
İnsan kamilliyi və aqilliyi ən böyük və ən mükəmməl 

elm məktəbi olan həyatda qazanır.

***
Dünyada təmiz adamlar dələduzlar dənizində iri ada-

lara bənzəyirlər.

***
Göydə Allaha ibadət, yerdə ölkə rəhbərinə itaət, evdə 

ata-anaya hörmət etmək hər bir insanın müqəddəs borcu-
dur.

***
Kişi o zaman əsil kişi olur ki, hətta son nəfəsində də 

öz əqidəsinə, millətinə dönük çıxmır, öz amalı uğrunda 
mübarizə aparıb ya məqsədinə çatır, ya da bu yolda şirin 
canından keçib ŞƏHİDLİK ZİRVƏSİNƏ ucalır.

***
Məkrli düşmənə qalib gəlmək üçün ilk növbədə onu 

xarici dəstəkdən məhrum etmək lazımdır.

***
Haqq dünyasındakı əbədi yer bu dünyadakı əməllərlə 

qazanılır.

***

QARABAĞ FACİƏSİ

Artıq neçə illərdir ki, Azərbaycanın dilbər guşəsi olan 
Qarabağsız yaşayırıq. Bunu qısa şəkildə belə adlandırmaq  
olar:  “Vətəndə Vətənsizlik”.  Adından göründüyü kimi belə 
yaşamaq nə qədər dəhşətlidir. 

Belə götürəndə Azərbaycanımızın hər bir guşəsi bizim 
üçün vətəndir. Ancaq qadir Allah “doğma” məfhumunu 
qəlbimizə, qanımıza elə yeridib- yerləşdirmişdir ki, qulaq-
larımız bu səsi eşidəndə qanımız coşur, onun üçün burnu-
muzun ucu göynəyir. Çünki “doğma” deyəndə doğulduğun 
torpaq, dünyaya göz açdığın yer başa düşülür. 

Bizim də doğma vətənimiz, yəni doğulduğumuz yer  
Qarabağdır. Ananı baladan ayıran kimi ayırıblıar bizi bir- 
birimizdən!  Anamız Qarabağ orda bizim üçün ağlayır, biz 
balaları isə burada - qəriblikdə  anamız üçün göz yaşı tö-
kürük. Əllərimiz də çatmır bir- birinə. Görə də bilmirik 
bir- birimizi. Çünki qarı düşmən ayrı salıb bizi bir-birimiz-
dən! Özləri də” sarı”ların top-tüfəngi ilə silahlanıb durub 
anamızla biz balaların arasında. Danışığa çağıranda da 
xorla bağırırlar ki, Qarabağ sizin ananız deyil, biz ermə-
nilərin anasıdır. Silah gücünə anamızı əlimizdən alıb,onu 
da özününküləşdirmək-erməniləşdirmək istəyirlər. Dün-
yanın sahibi olan böyük dövlətlər isə bizə kömək etmək 
istəsələr də ermənilərin “dayıları”ndan  ehtiyat edərək biz 
ana-balanın göz yaşlarını hələlik kənardan seyr edirlər. 
Neftimiz, pambığımız da köməyimizə çatmır. Ümidimiz bir 
Allaha qalıb.

Bizi sən özün yaratmısan, ey ulu Tanrı! Dostu da,  düş-
məni də Sən vermisən bizə. Buna etirazımız da yoxdur, 
çünki dost-düşmənsiz insan ola bilməz.  Ancaq,  ürəyim-
dən gələn bir fikri demək istəyirəm. Rica edirəm ki, ermə-

ni kimi qonşunu heç bir kimsəyə qismət eləmə! Bu günə 
düşməyimizin əsas günahkarı ermənilərdir. Ancaq onu da 
bilirik ki, özümüz də qarşında çox günahlar işlətmişik. De-
yirlər ki, günahlarını etiraf etməyin özü də böyüklükdür. 
Xalqımızın bir zərrəsi kimi günahlarımızı bir- bir sadala-
maq istəyirəm ki, bəlkə bizi bağışlayasan, İlahi!

Şovinist rusların əsarəti altında olanda ateizm adlı 
“elm” öyrənirdik onlardan.  Allahsızlıq dərsi idi bu! Onla-
rın ideyalarına uyub sənin yerdəki evlərinin (məscidlərin)  
bir hissəsini uçurduq, bir hissəsini isə anbarlara çevirdik. 
Yəqin buna görə bizə qəzəbin tutdu. Ancaq, bu işdə xalqı-
mızın heç bir suçu yox idi. Bizi bu işə yuxarıda insan cil-
dinə girmiş şeytanlar məcbur etdilər.

Başqa bir günahımız vəzifəpərəst olmağımızdır. Bəd-
bəxtçiliyimiz onda başladı ki, hamımız bir nəfər kimi si-
yasətlə məşğul olmağa başladıq. Həmin andan da vəzifə 
üstündə çəkişmələr başlandı. Xalqımız dəstələrə, qruplara 
bölündü. Bilirik ki, belə daxili çəkişmələr elə bir xəstəlik-
dir ki, tarixdə ən qüdrətli dövlətlərin də parçalanmasına 
səbəb olub. Belə bir mərəzə tutulmağımızda da özümüz 
günahkarıq.

“Uluların sözünə baxmayan ulaya-ulaya qalar” deyib 
atalar. Ağsaqqallar, başbilənlər dura-dura metisləri, dilbil-
məzləri vəzifə kreslolarına oturtduq. Onlar da bizi yaman 
günə qoydular.

Daha bir günahımız mənfəətpərəstliyimizdir. Şəxsi 
mənfəətimizi xalq, dövlət mənafeyindən üstün tuta-tuta 
öz ciblərimizi güddük ancaq. Var-dövlət hərisliyi üstün 
gəldi hər şeyə. Hamı alveri işləməkdən üstün tutdu. Sa-
tanlar alanlardan qat-qat çoxaldı. Vəzifə sahiblərimiz isə 
xalqın, dövlətin malını talan edib mənimsədikdən sonra 
öz cinayətlərini ört-basdır etmək üçün özləri şərait yarat-
dılar ermənilərin gəlişinə. Bir tərəfdən ermənilər ölüləri-

mizin gözlərini çıxarıb, başlarının dərisini soymaqla bizi 
xoflandırdılarsa, digər tərəfdən həmin cinayətkar rəh-
bərlərimiz  “Xocalı faciəsi” təkrar ola bilər adıyla qorxuya 
saldılar bütün xalqımızı. Guya bizə yazıqları gəlirmiş kimi 
respublikanın müxtəlif yerlərindən avtomobil karvanları 
təşkil edərək döyüş bölgələrinə göndərdilər və erməni 
kimi hay- küy qaldırdılar ki, bəs tez köçməsəniz daha biz 
sizin təhlükəsizliyinizə cavabdeh deyilik! Beləcə bizi həm 
xaricdən, həm də daxildən xoflandırıb yurd- yuvamızdan 
didərgin saldılar. Biz də ailə-uşaqlarımızı ölümün pəncə-
sindən xilas etmək üçün doğma yurdu tərk etməyə məc-
bur olduq. Cinayətkar rəhbərlərimiz isə torpağı mərdliklə 
qoruyan neçə-neçə igid komandir və əsgərlərimizi sıradan 
çıxarmaq üçün min cür “oyun” oynadılar. İrəli gedənləri-
mizin çoxunu beləcə ortadan götürdülər. Ermənilərə işğal-
çılıq niyyətlərini həyata keçirməkdə kömək etdilər. Sonra 
da heç nə olmamış kimi ailələrini götürüb dədə-baba tor-
paqlarını xalqdan əvvəl tərk etdilər. Bəli, belə vicdansız 
rəhbərlərin öhdəsindən  gələ bilməməyimiz idi günahla-
rımız. Gərək vaxtında bir nəfər kimi ayağa qalxıb bu zə-
lilərin dişlərini xalqın qan damarlarından qoparıb ataydıq.

Görün, nə günə qalmışıq ki, könüllü şəkildə torpaqla-
rımızı  qorumağa  gedən  igid oğlullarımızı vahid koman-
danlıq altında birləşdirib düşməni əzmək əvəzinə yenicə 
yaranan milli ordunu parçaladılar: bu filankəsin dəstəsi, 
bu bəhmənkəsin dəstəsi. Bir dəstə mühasirəyə düşəndə, 
o biri dəstə qanı tökülən qardaşlarının köməyinə getmir-
di. Bundan istifadə edən erməni faşistləri də onları dəstə-
dəstə məhv edirdilər. Döyüşən oğullarımız beləcə həm er-
mənilər, həm də daxili düşmənlərimiz tərəfindən ikitərəfli 
sıxışdırılaraq məhv edildilər. Bəzi əsgərlərimiz isə döyüşən 
qardaşlarına kömək etmək əvəzinə cinayətkar rəhbərlərin 
əməl-felinə uyub torpaqları  qoyub qaçdılar və onlar kimi 

tarixi cinayətin iştirakçılarına çevrildilər. Bunun nəticə-
sində bir neçə günün  içərisində altı rayon işğal olundu. 
Mən bunu heç cür ağlıma sığışdıra bilmirəm  ki, necə oldu 
ki,  beş il ərzində ermənilərin vəhşi hücumları qarşısında 
dağ kimi dayanan Kəlbəcər, Şuşa, Laçın, Qubadlı, Zəngilan, 
Cəbrayıl, Füzuli və Ağdam rayonlarının cəsur igidləri bir 
neçə gün ərzində qar kimi əriyib yox oldular?

Xatırlayıram ki, o qaçhaqaçlı günlərdə yolboyu mül-
ki əhaliyə qarışıb qaçan silahlı əsgərlərimizlə çox sözləş-
mişəm. Onların dedikləri bəzi məqamları da dilə gətirmək 
istəyirəm. Füzuli rayonunun Qazaxlar kəndi yaxınlığından 
keçərkən öz gözlərimlə gördüm ki, dağlıq tərəfdən kəndə 
doğru iki tank və təqribən iyirmiyə qədər  erməni əsgəri 
gəlir(əgər erməni idilərsə). Arazboyu sərhəd tikanlarının 
yanında isə bizim 6 tankımız, 10 ədəd “qrad”ımız, 5 ədəd 
BTR-miz var idi. Avtomatlı, pulemyotlu, minomyotlu və s. 
120-ə qədər əsgərlərimiz isə zığlı, palçıqlı çala-çuxurla-
rın içərisinə doluşub atəş  açmadan gizlənmişdilər.  Mülki 
əhali isə ermənilərin atəşləri altında qaçırdılar. Onlardan 
biri olan mən komandirin üstünə qışqırdım ki, “niyə atəş 
açmırsınız? Heç olmasa ermənilərin qarşısını kəsin, bu qa-
dın-uşaqları çıxardaq”. Cavab verdi ki, qardaş “pramoy na-
vodkadı ey, atəş açsaq bizi də sizin kimi qırarlar”. Dedim “ay 
vicdansız, canından qorxurdunsa burda nə gəzirdin”? Belə 
deyib onun üstünə yeridim, tələb etdim ki, “silahı bizə ve-
rin, özümüz döyüşək, siz isə qaçın canınızı qurtarın!” Bunu 
deyib yapışdım avtomatın lüləyindən, dartıb onun əlindən 
çıxarmaq istədim. O, isə silahı buraxmadı, üstəlik avtoma-
tı, onun dili ilə desək, “zarejat” eləyib ürəyimi nişan aldı. 
Yaxşı ki, əsgərlərdən bir neçəsi tökülüb məni onun əlin-
dən aldılar. “Əmi, başın bədəninə ağırlıq eləməsin, çıx get 
uşaqlarının yanına!”. Mən onlara dediklərimi deyib getdim. 
Gördüm ki, Qoradiz su anbarından 2-3 km yuxarıda iran-

lılar suya qayıq salıb bizimkiləri Arazın o tayına keçirirlər. 
8 nəfər tutan bu kiçik qayığın  üstündə mübahisə düşüb. 
Silahlı əsgərlərimizin bəziləri heç kimə məhəl qoymadan 
hamıdan qabağa keçmək istəyirdilər. Buna isə iranlılar razı 
olmurdular. Hətta zorla qayığa minmək istəyən bir əsgəri 
itələyib suya salan iranlı dedi ki, “a biqeyrət oğlu biqeyrət, 
torpağı qorumaq əvəzinə silahı götürüb hara qaçırsan?” 
Mən komandirə dedim ki, kişiliyiniz olsun, heç olmasa im-
kan verin qadın-uşaq keçsin, sonra dava salın! Biz onunla 
razılığa gələ bildik. Gecə səhərə qədər, ancaq qadın-uşaq-
ları daşıdılar. Gecə mən həmin komandirlə söhbət etdim. 
“Niyə döyüşməyib qaçırsınız?” –deyə sual verdim. Cavab 
verdi ki, “rəhbərlərimizin hamısının uşaqları Dubayda  al-
ver edib, pul qazanırlar. Mən cəbhəyə könüllü gəlmişdim. 
Amma orduda vəziyyəti görüb, xidmət edən kasıb uşaq-
larına yazığım gəldi. Rəhbərlərimiz bu hərəkətləri ilə bizi 
ruhdan saldılar. Fikirləşirəm ki, hamımızın olan torpağı 
mən qoruyuramsa və xeyir-bərəkətini isə ancaq rəhbər 
uşaqları görürsə, heç belə torpaq qorumaq mənə lazım 
deyil! Qaçıram ki, gedib gözü yolda qalan uşaqlarımı tapıb 
bir yana çıxarım”. Bu sözlərdən sonra komandirə yazığım 
gəldi. Deyəsən onun dediklərində müəyyən həqiqətə uy-
ğunluq var idi...

Odur ki, dünyaya səpələnmiş bütün azərbaycanlılara 
müraciət edirəm ki,:

Ey Vətən övladları, torpağın işğal olub,
Əsirlikdə qızların yanağı gül tək solub,
Gözləməkdən gözləri kədərlə, qəmlə dolub,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır!



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
147

... İllərlə atəşkəsi düşmənlər çox pozublar,
Bizimkilər səbrlə bu dərdə çox dözüblər,
Millətin gözləməkdən yorulublar, beziblər,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır!

İyirmi ildir Şuşanın gözləri yollardadır,
Kəlbəcərin, Laçının qolları qandaldadır,
Cəbrayılım, Füzulim, ... Ağdamım nə haldadır?
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır!

Azərbaycan yüz ildir haray çəkib səsləyir,
Qarabağla Zəngəzur azad olmaq istəyir,
Ana Vətən inləyir, bizdən kömək gözləyir,
Haydı tez silahlanın, qisas vaxtı çatıbdır!
Düşmən elə bilər ki, türk milləti yatıbdır!

TƏNHA MƏZARLIĞIN 
KÖRPƏ SAKİNLƏRİ

Xan Arazın qolları arasında səkkiz qəbirdən ibarət 
kiçik bir şəhid məzarlığı var. Orada narahat uyuyanlar 
körpələrdir, nakam, günahsız körpələr...

Yaşlarını toplasaq yüzə çatmaz onların. Dünyadan na-
kam getmiş bu məzlum insanların günahları nə idi görəsən? 
Onlar haradan biləydilər ki, insanlıq simasını itirmiş vəhşi er-
mənilər beynəlxalq hüquq normalarına məhəl qoymayaraq 
İran ilə həmsərhəd kəndlərimizin də külünü göyə sovuracaq, 
günahsız mülki əhaliyə də divan tutacaqlar.

Ancaq, nə qədər dəhşətli olsa da, türk qanına susamış 
milli düşmənlərimiz Arazboyu qəsəbə və kəndlərimizi də 
yerlə yeksan etdilər. Müxtəlif növ silahlardan – “Qrad” və 
“Alazan”lardan, tank və toplardan, pulemyot və avtomat-
lardan atılan mərmi və güllələr bütün Qarabağda olduğu 
kimi onun tərkib hissəsi olan Cəbrayıl rayonunun  yeddi 
min nəfərdən çox əhalisi olan  Böyük Mərcanlı kəndinin 
də altını üstünə çevirdi. Vahiməyə düşmüş kənd  sakinləri 
təhlükədən xilas olmaq üçün  Arazın sol sahili ilə sərhəd 
boyu Füzuli rayonunun Horadiz qəsəbəsinə doğru qaç-
mağa öz tutdular. Ancaq, nə qədər çalışsalar da, qaniçən 
erməni əsgərlərinin təqiblərindən qurtula bilmədilər. 
Amansız ölüm  Qazaxlar kəndi yaxınlığında yaxaladı on-
ları. 24 oktyabr 1993-cü il tarixli o müdhiş payız günündə 
doqquz nəfər qadın- uşaqlar xüsusi amansızlıqla qətlə ye-
tirildilər erməni vəhşiləri tərəfindən. Ən acınacaqlısı da o 
idi ki, mərhumların beşi azyaşlı, biri onların qoca nənəsi, 
digəri isə qapıbir qonşuları -südəmər körpəsi ilə birlikdə 
şəhid olan gənc ana idi. 

Taleyin işinə bax ki, kənddə qonşu olan bu binəvalar 

Arazın qırağında  da məzar qonşusuna  çevrildilər. Susqun 
dağların dibi ilə qıvrıla-qıvrıla axan Araz da göz yumdu 
onların faciəsinə. Başqa vaxt şırıltısı ilə təbiətə layla çalan 
dili sanki lal olmuşdu həmin gün. Şahə qalxıb sahilləri aşa-
raq imdad diləyənlərin köməyinə çatmaq əvəzinə, faşist-
lərdən canlarını qurtarmaq üçün onun qoynuna atılaraq 
İrana keçmək istəyən onlarla çarəsiz insanı qərq etdi öz 
bulanıq sularında. Sanki, köməyə hünəri çatmırdı Xan Ara-
zın. Çünki, onun da sinəsinə od ələyirdi düşmən güllələri 
o gün...

Qarı düşmənin yalnız onlara məxsus qəddarlıqla qa-
nına qəltan etdiyi bu günahsız Vətən qurbanlarını əsgər-
lərimiz Qazaxlar kəndinin Araz səmtində yerləşən hərbi 
zastavanın  yaxınlığında dəfn etdilər. Sərhəd dirəkləri ya-
nında qərar tutaraq yaxınlıqdakı doğma Böyük Mərcanlı 
kəndinə həsrətlə boylanan bu məzarlıqda  üç qardaşın 
beş gül balası və nənələri ilə bərabər kənd qonşuları da öz 
körpəsi ilə birlikdə  uyuyurlar:

1. Seyidəliyeva Göyçə Xəlil qızı -  nənə, doğum tarixi-
1931-ci il, şəhidlik tarixi - 24.10.1993;

2. Məmmədova Tamilə Fərmayıl qızı- nəvə, doğum ta-
rixi-1970-ci il, şəhidlik tarixi - 24.10.1993;

3. Məmmədova Təranə İsmayıl qızı- nəvə, doğum ta-
rixi-15.05.1974, şəhidlik tarixi -24.10.1993;

4. Məmmədov Mübariz Fərmayıl oğlu-nəvə, doğum ta-
rixi -1980-cı il, şəhidlik tarixi -24.10.1993;

5. Məmmədov Seyidəli İsmayıl oğlu-nəvə, doğum ta-
rixi-12.11.1982, şəhidlik tarixi - 24.10.1993;

6. Seyidəliyev Faiq Fazil oğlu-nəvə, doğum tarixi - 
27.09.1986, şəhidlik tarixi - 24.10.1993;

7. Əmrahova Xanım Qərib qızı-qonşu, doğum tarixi 
15.07.1966-cı il, şəhidlik tarixi - 24.10.1993, südəmər 
körpəsi ilə birlikdə;

8. Adsız məzar (nə dəfn olunanda, nə də sonralar şəx-
siyyətini müəyyən etmək mümkün olmayıb).

Onlar Azərbaycanımızın ayrılmaz hissəsi olan doğma 
Qarabağda ölkəmizin ərazi bötüvlüyü uğrunda namərd 
gülləsinə tuş gələn minlərlə şəhidlərin sırasında əbədi ya-
şamaq haqqı qazandılar. Allah onlara qəni- qəni rəhmət 
eləsin!

Belə faciələr minlərlədir. Bu dərdə dözmək olmur. Bu 
gün özlərini sülhsevər yazıqlar kimi göstərən ermənilər 
dünyada analoqı olmayan  terrorçulardır. Bütün dünya 
xalqları səylərini birləşdirib bu cür dəhşətli terror törə-
dənlərin layiqli cəzalarını verməlidirlər. Əlləri günahsız in-
sanların qanına batmış erməni cəlladları gec- tez insanlıq 
məhkəməsi qarşısında cavab verməli olacaqlar. Bax onda 
ərazi bütövlüyümüz bərpa olunacaq, müqəddəs torpaq-
larımızda əmin –amanlıq  yaranacaq və alçaq  düşmənin 
tapdağı altında inləyən məzarlarda bizi geri haraylayan 
müqəddəs şəhidlərimizin ruhları şad olacaqdır. 

Hələlik isə sözügedən tənha məzarlığın sakinlərinin 
narahat ruhları bizim yolumuzu gözləyə-gözləyə sanki öz-
lərinə ağı deyirlər:

Doğma Böyük Mərcanlıda
Biz mehriban qonşu idik.
Yurdumuza tamah salan
Düşmənlərə qarşı idik.

Qəfil gəldi qarı düşmən,
Gülləbaran etdi bizi.
Talan etdi top-tüfənglə
Min yüz evli kəndimizi.

Heç bir məhəl qoymadılar,
Qanundakı yasaqlara.
Hətta aman vermədilər,
Qoca, qadın, uşaqlara.

Pərən-pərən düşüb qaldıq,
El-obanın sorağında.
Döndük məzar qonşusuna,
Xan Arazın qırağında.

Nakam getdik bu dünyadan,
Erməni fitnə-feliylə.
Qoy deyilsin ağı bizə,
Xalqımızın el diliylə.

SƏMADA ŞƏHİDLİK
ZİRVƏSİNƏ UCALAN İGİD

“Torpaq,.. əgər uğrunda ölən varsa vətəndir”! Bəli, bu 
sözlərin hər birində böyük bir məna, dəyərli bir hikmət 
var. Əslində bu kimi fikirlər tarixin müxtəlif dönəmlərində 
dildə çox işlənsə də, müasir dövrümüzdə də öz aktuallığını 
saxlamaqdadır.

Vətən hər kəs üçün anadır, müqəddəsdir. Onu göz-bə-
bəyi kimi qorumaq hər bir Vətən övladının ən müqəddəs 
borcu və şərəfidir.

Barəsində yazacağım bir Vətən oğlunun da vətənə, 
torpağa, xalqa bağlılığı onu Şəhidlik Zirvəsinə ucaltdı. Elə 
bir zirvəyə ki, ora əl çatmazdır, ucadan ucadır. Məhz belə 
ucalığa yüksələn, bu zirvəni fəth edib ölməzliyə qovuşan 
bir igid haqqında söz açmaq istəyirəm.

20 sentayabr 1952-ci ildə Cəbrayıl rayonunun Quy-
caq kəndində Turab kişinin və Zəhra xanımın ailəsində bir 
övlad dünyaya gəldi. Onun adını Arif qoydular. İllər, aylar 
bir-birini əvəzlədikcə böyüyən 7 yaşlı bu uşaq məktəb hə-
yatına qədəm qoydu. Məktəbli uşaqlar içərisində çevik-
liyi, bacarığı ilə çoxlarını geridə qoyan Arif, sözün həqiqi 
mənasında arif bir uşaq idi. Sanki valideynləri bu adı ona 
verəndə yanılmadıqlarını əvvəldən bilirmişlər. Daim uca-
lığa can atan, qartal kimi qanad çalıb böyük məqsədlərə 
çatmaq arzusuyla yaşayan Arif orta təhsilini başa vurub 
Bakı şəhərindəki texniki peşə məktəblərindən birinə daxil 
oldu. Bir müddət təhsil alsa da qəlbindəki vətən məhəb-
bəti, torpaq sevgisi onu rahat buraxmadı. Elə bu səbəbdən 
qəlbinin dərinliklərindən süzülüb gələn qeyrət hissi onu 
hərbi xidmətə getməyə sövq etdi. 1971-ci ildə Xətai rayon 
Hərbi Komisarlığından könüllü hərbi xidmətə yollanan 

Arif Vətən qarşısındakı müqəddəs borcunu Rusiyanın Ya-
roslavl şəhərindəki 65252 saylı hərbi hissədə yerinə yetir-
di. 1973-cü ilin 06 iyulunda yüksək dərəcəli radio-teleq-
rafçı kimi hərbi xidmətini başa vurdu.

Hələ xidməti borcunu yerinə yetirərkən onun mənə-
vi-əxlaqi dəyərlərə, yüksək insani keyfiyyətlərə malik 
olmasını, radio-teleqrafçı peşəsini mükəmməl bilməsini 
nəzərə alan hərbi hissə komandanlığı onu keçmiş SSRİ 
-nin ən ucqar nöqtələrindən birinə işə dəvət etsə də, o bu 
təklifdən imtina etdi. Sürücülük sənətinə yiyələnərək doğ-
ma vətəninə, Azərbaycana qayıtdı. O, 1974-cü ildən 1993-
cü ilə kimi müxtəlif sahələrdə sürücülük peşəsini davam 
etdirərək işinin öhdəsindən layiqincə gəldi.

1988-ci ildə mənfur qonşularımızın xəyanətkarlığı 
nəticəsində azərbaycanlılar doğma yurd-yuvalarından 
sıxışdırılaraq çıxarılanda Arifin də narahat günləri baş-
ladı. Həmin vaxtlar özündə rahatlıq tapmayan bu gəncin 
qəlbində ermənilərə qarşı dəhşətli bir nifrət hissi baş 
qaldırdı. Hətta Xocavənd rayonunun ermənilərdən boşal-
dılmasında Azərbaycan polislərinə can-başla kömək etdi. 
Ermənistandan qovulmuş soydaşlarımızın yerbəyer edil-
məsində dəstəyini əsirgəmədi.

Arif igid əsgərlərimizin rayon ərazisində ermənilərə 
qarşı keçirdikləri bütün əməliyyatlarda həm sürücü, həm 
də bir döyüşçü kimi yaxından iştirak etdi. O, Daşbaşı, Ağ-
yol, Sur, Şişqaya əməliyyatlarında istər polislərin, istərsə 
də hərbçilərin döyüş bölgəsinə çatdırılmasında fəal iştirak 
etməklə yanaşı, əlində silah qarı düşmənə qarşı cəsarət-
lə döyüşdü. 1992-ci ilin yanvarında Arif idarə etdiyi zi-
rehli texnikada beş döyüş yoldaşı ilə birlikdə Mülkədərə 
postuna getdikləri zaman minaya düşmüşdülər. O, böyük 
ustalıqla yoldaşlarının həyatını bu təhlükədən qurtara bil-
mişdi. Həmin vaxt MM- in deputatı Əlisahib Orucov rayo-

nun polis rəisi ilə birlikdə başqa xidməti maşınla həmin 
posta gedirmişlər. Bütün heyətin bu təhlükədən sağ-sala-
mat qurtarmasını eşidən Əlisahib müəllim onun alnından 
öpərək, “Çox sağ ol oğul, sən böyük bir heyəti fəlakətdən 
qurtara bildin. Bu əsl qəhrəmanlıqdır, böyük şücaətdir” - 
demişdi.

Qəlbi böyük arzularla dolu olan Arif həmişə narahat 
idi. Onu xalqının gələcəyi, torpaqlarının bütövlüyü düşün-
dürürdü. 1992-ci ilin payızında Arif xəbər tutur ki, Cəb-
rayıl RPŞ-nin rəisi Rəşid Məmmədov polis əməkdaşları 
ilə birlikdə, Daşbaşı kəndinə erməni kəşfiyyatçılarının 
gəldiyini eşidib onlarla döyüşə gedirlər. Həmin vaxt Arif 
onu da özləri ilə aparmaları üçün hərbi komendanta mü-
raciət edir. O da hərbi taktikanın incəliklərini yaxşı bilən 
Arifin döyüş yerinə getməsinə razılıq verərək onu özləri 
ilə aparır. Erməni kəşfiyyatçıları ilə aparılan bu qeyri-bə-
rabər döyüş əməliyyatında üç nəfər polis əməkdaşımız şə-
hid olur, bir neçə nəfər isə əsir düşür. Həmin vaxt Arif beş 
erməni meyidini əsir düşmüş azərbaycanlılar ilə dəyişmək 
üçün Daşbaşı mövqeyindən aşağı endirmişdir. 

Bütün bunlarla bərabər Arif hərbi texnikaların təmi-
rində də yaxından iştirak edirdi. Hətta idarə etdiyi avto-
mobilinin sürətlər qutusunu çıxarıb, hərbçilərin idarə et-
dikləri avtomaşın üçün vermişdi. Bunu eşidən polis rəisi 
Rəşid Məmmədov ondan soruşmuşdu:- “Bəs sən necə iş-
ləyəcəksən?” - “Mənə nə var, başıma bir çarə tapa bilərəm. 
Təki hərbi maşın işlək vəziyyətdə olsun ki, döyüş yerində 
təhlükə olanda sizlər vəziyyətdən çıxa biləsiniz” - demiş-
di. Bu cavabdan sonra Rəşid müəllim ona minnətdarlıq 
edərək demişdi ki, “sağ ol Arif, sənin kimi oğulları olan 
Vətən heç vaxt basılmaz”. 

Dəfələrlə ölümün cəngindən qurtulmuşdu Arif. Gah 
atılan güllələr ondan yan keçmiş, gah da üstündən adlayıb 

keçdiyi minalar sonradan partlamışdı. Yəqin ki, bunlar ona 
olan Allah sevgisi idi ki, belə bəlalardan qurtula bilmişdi.

1993-cü ilin iyulunda Quşçular kəndi uğrunda qanlı 
döyüşlər gedirdi. Xeyli şəhid olan, yaralanan var idi. Arif 
Mehman Quliyevin və Vaqif Səfixanovun idarə etdiyi zireh-
li texnikanın hədəfə alındığını görüb irəli atılır. Özünü dö-
yüş maşınına yetirib yoldaşlarının imdadına çatır. Zirehli 
texnikadan yağdırılan güllələr düşmən mövqeyini susdur-
duqca Arifin qələbə əzmi daha da artmağa başlayır.

Ancaq döyüşün qızğın çağında qarşı tərəfdən atılan 
atəş igidlərimizin üçünü də qızıl qana boyadı. Ariflə Meh-
manın yaraları ağır olduğundan onları vertolyotla Bakıya 
aparmalı oldular. Amma, Bakıya çatmamış səmada əbədiy-
yətə qovuşan Arif elə səmadaca Şəhidlik zirvəsinə ucaldı...

Bu gün Arif həyatda olmasa da onun həyat yoldaşı 
Məlahət xanım üç övladı ilə təsəlli tapır. Ramilə, Zəhra və 
Samirə ata qayğısından, ata nəvazişindən uzaq böyüsələr 
də, onlarda vətənə məhəbbət, torpağa bağlılıq hissləri var. 
Onların ali təhsil almalarında, tərbiyəli böyümələrində hə-
yatını şam kimi əritməklə ailəyə baş ucalığı gətirən anaları 
böyük rol oynamışdır.

Arifin müsbət keyfiyyətlərindən biri də ailəsinə, öv-
ladlarına bağlılığı olub. O, həmişə ailə qayğıkeşliyini, ailə 
təəssübkeşliyini hər şeydən uca tutub. Onun bu kimi xüsu-
siyyətlərə malik olması, həyat yoldaşı Məlahət xanımın da 
ona rəğbətinin artmasına səbəb olarmış. 

Hazırda Arifin üzlərini görmədiyi, adlarını bilmədiyi 
üç nəvəsi var: Fidan, Mujgan və Arif.

Arif nəvələrini görməsə də, nəvələri onun haqqında 
çox şeyi bilir və ruhən sağ olduğuna inanırlar.

Balaca Arif babasının onun bütün hərəkətlərini izlə-
diyini, lakin gözəgörünməz olduğunu söyləyir. Böyüyəndə 
ermənilərdən onun qisasını alacağını, torpaqlarımızdan 

onları qovacağını deyir.
Bəli, Arifin ömür kitabını vərəqləyərkən hər səhifədə 

qəhrəmanlıq, xeyirxahlıq, vətən məhəbbəti, xalq sevgisi, 
valideyn rəğbəti görmək olur. Bunlar gəlişi gözəl sözlər 
deyil, əsl həqiqətdir.

İllər keçəcək, doğma torpaqlarımız yağı düşmənlər-
dən azad ediləcək. Canını torpaq, Vətən yolunda fəda edib 
Şəhidlik Zirvəsinə ucalan hər kəs, o cümlədən də Arif qəlb-
lərdə özlərinə həmişəlik yer tutacaq, daim xatırlanacaqlar. 

Bu yol isə hər kəsə deyil, yalnız qəlbində Vətən məhəb-
bəti, torpaq sevgisi olan cəsurlara nəsib olur. 

Sonda isə mərhum Arifə ithafən demək istəyirəm ki,

Əsgər aparırdın mülki maşınla,
Birgə döyüşürdün hərbi qoşunla,
Şöhrət qazanmışdın ər savaşınla.
Kişitək eylədin qulluq orduda,
Əsgərtək qorudun doğma yurdu da.

Düşmən gülləsindən qaça bilmədin,
O gecə evinə dönüb gəlmədin,
Səmada dayandı qəlbin, ölmədin.
Mərdlik simvoluna döndün o anda,
Şöhrətin yayıldı ulu məkanda.

Sevən ürəklərdə qaldın əbədi,
Oldun Məlahətin piri, məbədi.
Adın da ən uca bir mərtəbədi,
Yadigar qoyduğun üç gözəl qıza.
Onlarçün dönmüsən parlaq ulduza.

El-oban həmişə səni anırlar,
Şəhid olmağını zirvə sanırlar,
Cismən yoxluğuna alovlanırlar.
Ruhən onlar ilə birgəsən, Arif!
Qəlblərdə yaşayan zirvəsən, Arif!

Var Yaqub Məğrurun bir sinə dağı,
Unutmaq olarmı heç Qarabağı?
Mütləq almalıyıq gedib Quycağı,
Ki, adın əbədi yaşar ad olsun!
Tanrı dərgahında ruhun şad olsun!

QOYMA ÖLÜM, QARDAŞ!

İndiyə qədər bütün yazılarımı qələmlə yazmışam. 
Özümə məlum olmayan səbəbdən bu dəfə qələm gö-
türmədim. Barmaqlarımın arasında titrəyən qələm de-
yil, ağacdan-taxta parçasından hazırlanmış karandaşdır. 
Qələm yazmaq üçündür, karandaş isə çəkmək üçün. Və ən 
başlıcası indi mənim ürəyim ona görə sürətlə döyünür ki, 
yazmaqdan çox şəkil çəkmək, rəsm yaratmaq istəyirəm. 
29 may 1945-ci il tarixdə Cəbrayıl rayonunun Böyük Mər-
canlı kəndində dünyaya göz açmış, uzun illər doğma yurd 
həsrəti çəkə - çəkə mübtəla olduğu qəfil xəstəlikdən 06 
avqust 2010-cu il tarixdə Bakı şəhərində gözlərini əbədi 
yummuş mərhum qardaşıma olan sevginin, məhəbbətin 
şəklini Əlahəzrət Sözlə çəkmək istəyirəm. Amma necə? 
Sizcə bu asan məsələdirmi? Elə bilirəm ki, varlığımı göy-
nədən, ruhumu dilləndirən sözləri bu karandaşla yaza bil-
səm, istədiyim rəsmi yaratmış olaram:

...Qardaşın ürəyi düz olsun gərək,
Qardaş qardaşlıqdan həzz alsın gərək.
Ömürlük borcludur qardaş qardaşa,
Əbədi möhtacdır sirdaş sirdaşa...

Biz də belələrindən idik. Hər ikimizin qəlbində güclü 
qardaş sevgisi var idi. Ancaq bizi mehribanlaşdıran təkcə 
bu deyildi. Ulu Tanrı bizi həm də oxşar yaratmışdı. Həm 
boy - buxunumuz, həm də simamız demək olar ki, eyni idi. 
Bizi bəzən qarışıq salanlar da olurdu. Torpaqlarımızın iş-
ğalından bir qədər əvvəl Cəbrayıl rayonunun Şükürbəyli 
kəndindəki əczaxanada işləyən həmkəndlimiz Əhməd ki-
şidən dərman almaq istəyərkən mənə, “ay Yusif, vallah bu 

dərmanı tapmaq üçün gərək rayon mərkəzinə gedəsən! - 
demişdi. Yalnız bir qədər söhbətdən sonra isə mənim Yusif 
olmadığımı başa düşüb gülmüşdü...

Bizi fərqləndirən əsas cəhət isə xasiyyətimizdə, xarak-
terimizdə idi. Mənim təlatümlü dənizi xatırladan zəmanə-
mizdə haqsızlığa, yaltaqlığa, dələduzluğa, riyakarlığa və 
s. qarşı mübarizədə formalaşmış, heç nədən çəkinmədən 
sözü üzə şax deyən sərt xarakterimdən fərqli olaraq sənin 
həlim xasiyyətin, mülayim xarakterin var idi. Nə olursa - 
olsun heç kimin xətrinə dəyməzdin. Bu da sənin böyüklü-
yündən xəbər verirdi. Mənə hər şeyə baş qoşmamağı töv-
siyə edərdin. Ancaq, mən o cür ola bilmirdim. Bu da bizim 
aramızda müəyyən sərinliyə səbəb olurdu. Pis niyyətlə 
söz gəzdirib araqarışdıranlar isə münasibətlərimizi korla-
mağa çalışırdılar. Ancaq yaxşı ki, onlar istəklərinə nail ola 
bilmədilər. Çünki bizim münasibətlərimizin mayasında 
qanımıza hopdurulmuş valideyn tərbiyəsi, Əmirqulu Ata 
ilə Saçlı Ananın ailə, övlad və yurd sevgisi yaşayırdı. Məhz 
buna görə də nə sən, nə də mən xain və paxılların söz də-
yirmanlarına su tökmədik. Üzdə biganə görünsək də, dar 
gündə bir - birimizə dayaq durduq. Şair demişkən:

Nə qədər biganə olsa da qardaş,
Dar gündə yenə də qardaşdı qardaş...

...Cəbrayıl və Füzuli bölgələrinin məşhur bərbər us-
tası, el sənətkarı Əmirqulu ustanın üç oğlu var idi. Böyük 
qardaş kimi atamızın sənət yolunu təkcə sən davam etdir-
din. Doğma Qarabağımızın 1993-cü il işğalından sonra isə 
müvəqqəti məskunlaşdığın Biləsuvar, həmçinin İmişli və 
Beyləqan rayonlarında da məçhurlaşdın. Kimin qapısında 
kişik toy mərasimi qurulurdusa ilk növbədə səni axtarırdı-
lar. Sən də Atamız kimi İslam dininin mühüm önəm verdiyi 

sünnət əməliyyatını Allahı çağırıb, “İrsala” duası oxumaqla 
həyata keçirən yeganə ustalardan idin. İnanclara görə xalq 
belə duaları Rəbbimizin xeyir-duası kimi qəbul edirdi.

Düz 17 il idi ki, yaddaşımızda adı qədər əzəmətli qalan 
doğma Böyük Mərcanlıdan yüzlərlə kilometr uzaqlarda 
belə savab iş görməklə xalqa xidmətini davam etdirirdin. 
Həsrətini çəkdiyin doğma yurdu tez - tez xatırlaya - xatır-
laya o yerlərə dönəcəyin günü səbirsizliklə gözləyirdin. 
Ancaq çox təəssüf ki, bu xoşbəxtlik sənə nəsib olmadı...

Xəstəlik pərdəsi altında gizlənmiş amansız ölüm göz-
lənilmədən səni yaxaladı. Özü də Hippokrat andına tez - 
tez xəyanət edən, vicdanı ləkəli həkimlərin əli ilə sənin hə-
yat çırağını söndürdü. O həkimlərin ki, RKX - nin birinci və 
ikinci korpusları arasında hər gün beş - altı dəfə get - gələ 
salmaqla bir neçə gün ərzində sənin vəziyyətini yaxşılaş-
dırmaq əvəzinə daha da ağırlaşdırdılar. Sonra da dedilər 
ki, bu xəstə daha bizlik deyil.

Şəxsən mən əsl həkimləri Allahın əlləri hesab edirəm. 
Belə həkimlərin üzlərində Tanrı nuru, əllərində İlahi qüd-
rəti, qəlblərində vicdan və təpər olmalıdır ki, xəstəni düş-
düyü ağır bəladan qurtara bilsinlər. Səni müalicə edən hə-
kimlərdə isə məhz bu keyfiyyətlər çatışmadı...

...Yalnız mənim təkidimlə bütün həkimlər sənin ətrafı-
na toplaşıb konsilium keçirdilər. 40 dəqiqədən sonra məni 
içəri dəvət edib xəstənin özü eşidə - eşidə bildirdilər ki, 
“onun dərdinə əlac yoxdur.” Mən nə etməliyəm? - deyə so-
ruşanda isə həkimlər açıq dedilər ki, “burda qalsa da, evə 
aparsan da, hər iki halda öləcəkdir. Seçim sənindir”. Mən 
cərrahi müdaxiləni təklif edəndə də bildirdilər ki, “faydası 
yoxdur”. Həkimlərin ehtinasızlığı məni şoka salsa da özü-
mü itirmədim. Sənin xəstəlik tarixçənin və analizlərinin 
cavablarının kserosurətlərini çıxarıb respublika hərbi qos-
pitalında həkim işləyən həmkəndlim Mustafa Həsənovun 

yanına gedib vəziyyəti danışdım və ondan kömək istədim. 
O isə hərbi cərrah, polkovnik-leytenant Rasim Abdullayevi 
və başqa bir həkimi götürüb mənim xahişimlə səni yoxla-
mağa gəldilər. 30 dəqiqəlik tibbi baxışdan və məsləhətləş-
mələrdən sonra bildirdilər ki, “RKX -nın həkimləri Yusifi 
vaxtında əməliyyat etsəydilər həyatını xilas edə bilərdilər. 
Ancaq, çox təəssüf ki, onlar bu anı əldən buraxıblar. Ona 
görə də Yusifin yaşamaq ehtimalı 5 faizdir”. Mən də suda 
boğulan adam saman çöpündən yapışdığı kimi bu 5 faiz-
dən yapışdım. Kiçik qardaşımız Hüseyn də mənim fikrimə 
şərik çıxdı. Oğlanların Vahid və Vaqif, qızların Zeynəb və 
Solmaz, qardaşın oğlu Bayram da sənin cərrahi əməliyyat 
olunmağına razı olmağımı təkid etdilər. Sonbeşik oğlun İs-
mayıl isə sənin düşdüyün vəziyyətə dözə bilməyib özünə 
qəsd edərək damarlarını kəsdi. Ancaq, Pənah həkim onun 
sağ qolundakı qan axmanı dayandıraraq həyatını xilas etdi.

Mən isə ümumi vəziyyətdən çıxış yolu tapmaq üçün 
son ümid yeri kimi cərrah Rasim Abdullayevə pənah apar-
dım. O isə anestezioloq Kənan Əhmədovu əməliyyata 
dəvət etdi. Onlar belə riskli əməliyyata təmənnasız razı 
olaraq gecə yarı “Ambulans” la səni “Loğman” kilinikasına 
apardılar. Və hər ikisi Allahı çağırıb qollarını çırmalayaraq 
sənin həyatını xilas etmək uğrunda döyüşə atıldılar. Əmə-
liyyatdan sonrakı gün hətta böyrəklərinin fəaliyyəti bərpa 
olundu. Həkimlər sənin yaşamaq ehtimalının 30-40 faiz 
yüksəldiyini bildirərək sevinirdilər. Bizim də sevincimizin 
həddi - hüdudu yox idi. Rasim həkim deyirdi ki, “Yusif kişi 
nəyin bahasına olursa - olsun ölməməli, bu prinsipial əmə-
liyyatdan sağ çıxmalıdır!” Ancaq çox təəssüf ki, həkimlər 
iki gün, iki gecə sənin başının üstünü almış ölümlə çar-
pışsalar da səni onun pəncəsindən qopara bilmədilər. Sən 
növbəti günün səhər çağında Haqq dünyasına qovuşdun. 
Bu, hamımızı göyür - göyür göynətdi. Ancaq nə etmək olar, 

görünür taleyinə belə yazılıbmış. Yəqin ki, qismətin bura 
qədərmiş.

Mən də, övladların da, elə biz hamımız sənin xilasın 
üçün nə mümkün idisə etdik. Ancaq, çox təəssüf ki, istəyi-
mizə nail ola bilmədik. Çox heyif! Yalnız onu demək qalır 
ki, sənə çəkdiyimiz zəhmət halal xoşun olsun, qardaş!

Sənin də bizim üstümüzdə haqqın var. Haqqını bizə 
halal et!

Hər dəfə məni görəndə “qoyma ölüm, qardaş!” - deyir-
din. Mən də buna var gücümlə çalışdım. Səni ölümün pən-
cəsindən xilas edə bilmədiyimə görə məni bağışla! Haqq 
dünyasındakı yeni-qəbir evində rahat uyu! Allah sənə 
qəni - qəni rəhmət eləsin! Qəbrin nurla dolsun! Sonda isə 
demək istəyirəm ki,

Zəhmətlə qazandın sən ad - sanını,
Sənət yollarının sarvanı Yusif.
Qəfil bir xəstəlik sıxdı canını,
Bir acı ölümün qurbanı Yusif.

Qıymazdım üstünə qara yel əssin,
Heyif ki, qəfildən əsdi, bilmədim.
İçini göynədən Yurda həsrətin,
Ömrünü yarımçıq kəsdi, bilmədim.

Səni yaxaladı ölüm yuxusu,
Haqq ilə nahaqlar savaşan yerdə.
Ruhuna xoş gəldi Cənnət qoxusu,
Həyatla Axirət qovuşan yerdə.

Əbədi verilmir ömür insana,
Həyatın son ucu ölümdü, qardaş!
Ruhun qovuşanda ata - anama
Mənim də adımdan salam de, qardaş!

Ay Yaqub Məğrurun ciyərparası,
Heç vaxt qazanmadın bir tənə, töhmət.
Bütün yaxınların sinə yarası,
Qoy Allah eyləsin ruhuna rəhmət!

QƏBİR EVİN
MÜBARƏK, DƏDƏ!

Cəmi bir il öncə tanış olmuşduq səninlə. Özü də qey-
ri-adi bir şəraitdə - hüzr yerində. Belə deyirəm ona görə ki, 
yas mərasimləri həqiqətən də qeyri-adidir.

Çünki hüzr yerinə təşrif buyuran hər bir kəs mərhu-
mu Axirət dünyasına yola salarkən Tanrı dərgahına gedən 
yolun Haqq qapısı qarşısında böyük-kiçikliyindən və kim-
liyindən asılı olmayaraq bərabərləşir və Böyük Allahın na-
zil etdiyi müqəddəs Quranın axund və ya mollanın dilində 
səslənən hikmətli kəlamlarının təsiri altında Yaradanın 
qarşısında baş əyirlər.

Sən də bu müqəddəs yolun yolçusu idin. Sakini oldu-
ğun Nərimankənd camaatı ilə bərabər bütün Biləsuvar 
əhalisi arasında da bir Hacı kimi böyük hörmət sahibi idin. 
El ağsaqqalı kimi el-obanın xeyir-şərindən qalmazdın. 
Hət ta rayon ərazisində məskunlaşan qaçqın-köçkünlərin 
yas mərasimlərinə də təşrif buyurardın. Səninlə tanışlı-
ğımız da belə mərasimlərin birində - 06 avqust 2010-cu 
ildə vəfat etmiş mərhum qardaşım Yusifin hüzr yerində 
oldu. Oxuduğun duaların avazı hamı kimi məni də heyran 
etmişdi. Hətta mərasim sonrası yerli mollalarla qəbiris-
tanlığa gedib mərhumun, eləcə də atam Əmirqulunun və 
anam Saçlının qəbrini ayrı-ayrılıqda dua oxumaqla ziyarət 
etməyin sənin alicənablığından xəbər verirdi.

Yas mərasimi başa çatdıqdan sonra mən sizi evinizə 
yola salarkən, səninlə birlikdə bu mərasimdə iştirak edən 
oğlun-mənim jurnalist dostum Əjdəri göstərib dedin:

-Ay oğul, bildiyimə görə bir yerdə işləyirsiniz. Əjdər 
mətbuat aləminə yeni qədəm qoyub. İstərdim ki, oğlum 
çətinliyə düşəndə, sən bir böyük qardaş kimi ona kömək 



Gəlirəm, Qarabağ!
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
165

edəsən. Oğlumu sənə, səni isə Allaha tapşırıram. Qoy Ulu 
Tanrı köməyiniz olsun!

Bəli, sən mənə oğul dedin. Mən də qeyri-ixtiyari ola-
raq “narahat olma, ay dədə, inşallah sənin bu istəyin ye-
rinə yetər!” - dedim. Və beləcə dostumu mənimlə qardaş-
laşdırdın. Özün isə hər ikimizin nəzərində dədələşdin. Hər 
ikimiz sənə dədə - deyə müraciət etməyə başladıq.

Elə üç ay öncə Nərimankənddə keçirilən sənin 85 illik 
yubileyinə gələndə də sən bizi - “Təhqiqat” qəzetinin kol-
lektivini əsl el ağsaqqalı, əsl dədə kimi qarşıladın. Bütün 
ailə üzvlərinlə bərabər şəxsən qulluğumuzda durdun. Biz 
də övladlıq borcumuzu ləyaqətlə yerinə yetirib Bakıya qa-
yıtdıq. Bu, son görüşümüz oldu.

Dünyaya göz açdığın 1926-cı ildən bəri yaşadığın 85 
illik ömür yolunu şərəflə keçdin, Hacı Təzəxan dədə! Çox 
təəssüf ki, səninlə tanışlığımızın ömrü də çox qısa oldu. 9 
avqust 2011-ci ildə gözlərini əbədi yumaraq Haqq dün-
yasına köçdün. Allah sənə qəni-qəni rəhmət eləsin! Rahat 
uyu Dədə, heç nədən narahat olma! Sənin dörd il öncə de-
diyin sözlər heç vaxt yadımdan çıxmır. Doğma oğlun Əjdər-
lə sözün həqiqi mənasında qardaşlıq münasibətindəyik. 
İndi sənin yoxluğuna inanmasaq da, bu reallıqla barışma-
ğa məcburuq. Ancaq sənin o nurlu çöhrəni, xalq arasında 
qazandığın hörməti heç zaman unutmayacağıq. Ömürgün 
yoldaşın Münəvvər nənəni heç zaman tək qoymayacağıq. 
Sən yalnız haqqını bizə halal et! Bizim çəkdiyimiz zəhmət 
də sənin halal xoşun olsun! Yəqin ki, Yaradanımız xoş əməl 
sahibi olan bir Hacı kimi sənə Cənnət guşəsində yer ayırıb. 
Ona görə də sənin bütün ailə üzvlərinə, eləcə də ağsaqqa-
lı olduğun Nərimankənd camaatına Allahdan səbr diləyir, 
son qənimiz olsun! - deyirəm.

Ölümündən üç il vaxt keçməsinə baxmayaraq sən elə 
indi də qəbir evinin baş daşından boylana-boylana o nurlu 

çöhrənlə el-obaya sanki öz dəyərli məsləhətlərini vermək-
də davam edirsən:

Yetimin başına sığal çəkərək,
Fəqir-füqəranı aramışam hey.
Halına acı göz yaşı tökərək,
Haqqı nahaqlardan qorumuşam hey.

Mən bir Hacı kimi qoyub izimi,
Ölüm piyaləsi içmişəm daha.
Xeyirxah işlərlə yumub gözümü,
Əbədi dünyaya köçmüşəm daha.

Acıdır vədəsiz ölümün dadı,
Aparır beş arşın ağla insanı.
Bu dərd ağlatsa da qohumu, yadı,
Ölümlə bəzənir həyatın sonu…

Bir daha Allah sənə rəhmət eləsin! Mübarək qəbir 
evin nurla dolsun!

GÖZÜMÜZ AXTARIR SƏNİ
(Bir ömrün son akkordu)

09 mart 2010-cu il... Necə də dəhşətli idi bu gün. Aman-
sız ölüm xətri doğma el-oba üçün əziz olan bir insanı apar-
dı aramızdan həmin gün. Qəribədir, elə insan var ki, yüz 
il yaşasa da, el içində heç bir xətir-hörmət qazana bilmir. 
Elə insan da var ki, hələ gənclik çağlarından ağsaqqallıq 
keyfiyyətlərinə malik olur ki, hörməti saxlanılır. Belə bir 
adı heç bir tərəddüd etmədən Əliyara da şamil etmək olar.

Əliyar Mütəllim oğlu Əliyev 1965-ci ildə Cəbrayıl ra-
yonunun Şəybəy kəndində anadan olub. Ulu Tanrı ondan 
səxavətini əsirgəməmişdi. Uca boylu, gözəl qamətli, qəlbi 
dünyalar qədər geniş, səxavətli, dost yolunda canından 
keçməyi bacaran bir oğul idi. Bir tikə çörəyini halallıqla 
qazanırdı. O, hələ kiçik yaşlarında ikən başqa uşaqlardan 
çox fərqlənirdi.

Əliyarın gənclik çağları Qarabağ döyüşlərində keçib. 
Belə ki, neçə illərdən bəri Qarabağ torpaqlarının üzərini 
alan qara buludlar axır ki, gəlib Cəbrayıl elini də bürüyən-
də Şəybəy kəndinin digər igid oğulları kimi Əliyar da sila-
ha sarılıb döyüşə atıldı. Qanlı döyüşlərdə fəal iştirak etdi. 
Dəfələrlə ölümlə üz-üzə gəlsə də torpaqlarımızın müda-
fiəsi zamanı Ulu Tanrı ona qıymadı. Ancaq, çox təəssüflər 
olsun ki, Qarabağ xəyanətin qurbanı oldu.

Bu xəyanət bütün qarabağlıları sarsıtdı. Əlacsız qalan 
əhali min bir əzabla tikib qurduğu evləri qoyub getmək 
məcburiyyətində qalaraq isti yuvalarından pərən-pərən 
düşdülər. 

Əliyar da məcburi köçkünlük həyatı yaşamalı oldu. 
Ancaq, bu sarsıntılı ağır yükün altından bacarıqla çıxa bil-
di. Belə ki, o, Sabunçu qəsəbəsində boş olan bir ərazidə 

torpaq sahəsi alıb dörd otaqlı ev tikdi. Didərginlik həyatı 
yaşayan ailəsini orada məskunlaşdırdı.

Əliyarın əlindən hər iş gəlirdi. O, həm elektrik, həm 
santexnik, həm də malyar ustası idi. Əziyyətli olsa da öz 
bacarığı ilə qonşuluqda yaşayan məcburi köçkünlərə 
təmənnasız xidmət edərdi.

O müdhiş gün Əliyar səhər-səhər işə gedərkən qonşu 
məhəlləyə gələn yüksək gərginlikli elektrik xəttinin qırılıb 
yerə düşdüyünü görür. Bütün günü işdə qərar tuta bilmir. 
Fikirləşir ki, sakinlərdən kimisə elektrik cərəyanı vurub 
həyatına son qoya bilər.

Axşam işdən evə qayıdarkən qırılıb yerə düşmüş elekt-
rik xəttinin hələ də yerinə bağlanmadığını görüb bunu özü 
etmək qərarına gəlir. Yaşadığı evə daxil olaraq kəlbətini 
götürüb hadisə yerinə getmək istəyərkən ömür-gün yol-
daşı Dilarə xanım “bu, çox təhlükəlidir!”-deyərək onu ehti-
yatlı olmağa çağırır. Ancaq, Əliyar artıq qaranlıq düşmək-
də olduğunu bildirərək sakinlərin işıqsız qalmaması üçün 
təkidlə hadisə yerinə yollanır və qırılmış elektrik xəttini 
bərpa etməyə başlayır. Amansız ölüm də onu elə bu vaxt 
yaxalayır. Ani bir ehtiyatsızlıq Əliyarın həyatına son qoyur.

Beləlikə də, qəlbi Vətən həsrətiylə döyünən Əliyar adlı 
bir igidimiz də Haqq dünyasına doğma yurdu Cəbrayıl-
dan deyil, müvəqqəti məskunlaşdığı Sabunçu rayonundan 
köçdü. Bununla da o, doğma Şəybəy, Quycaq və Nüzgar 
kəndlərini əhatə edən nümayəndəliyin icra nümayəndəsi 
vəzifəsində çalışan atası Mütəllim kişini, anası Şövkət xa-
nımı, qardaşı Mətləb müəllimi, və digər qardaşları Çingizi 
və Maisi, habelə dörd qardaşın bir bacısı Xatirə xanımla 
bərabər bu kəndlərin bütün əhalisini, həmçinin Sabunçu 
rayonunda yaşadığı ərazinin bütün sakinlərini də gözü 
yaşlı qoyub getdi. Bu dünyada ondan yalnız el arasında qa-
zandığı xətir-hörməti, onun həyat şüarı olan xeyirxahlığı 

və bir də iki övladı qaldı. Onun həyatda qoyduğu bu izlər 
onu tanıyanların qəlblərində əbədi yaşayacaqdır.

Gənc Əliyar isə məzarının baş daşına həkk olunmuş 
şəklindən kədərli baxışlarla həm insafsız Fələyə, həm el-o-
basına, həm də ata-anasına üz tutaraq sanki deyir:

Ey Fələk, insafın niyə olmadı,
Axı necə qıydın belə tez mənə?
Qəflətən apardın, sözüm qalmadı,
Dağ çəkdin anamın kövrək qəlbinə.

Vaxtsız köç etməli oldum dünyadan,
Məzarım üstünə qoyulsun güllər.
Yasin duasını deyib ucadan,
Bir hicran nəğməsi oxusun ellər.

Ağlama ay ana, ağlama yetər,
Sızlama atacan, sızlama təkcə!
Sizin göz yaşınız ağrıdan betər,
Ruhum sızıldayır siz inlədikcə...

Allah Əliyar Mütəllim oğlu Əliyevə qəni-qəni rəhmət 
eləsin! Vaxtsız köçdüyü Haqq dünyasında yeri Behiştlik, 
məkanı Cənnətlik olsun!

ÖLÜM GİRDİ ARAMIZA

İnsan övladı həyata göz açarkən, Ulu Tanrı tərəfindən 
ona bir ömür payı verilir. Bu ömrü hərə bir cür yaşayır. 
Xoşa gəlməz əməllərlə məşğul olan bəzilərindən fərqli ola-
raq xeyirxahlıqla ad qazananlar el içində həmişə sevilirlər. 
Hətta gənc yaşından asılı olmayaraq hamı onun yüksək 
insani keyfiyyətlərinə qarşılıqlı hörmət-izzətlə yanaşırlar. 
Belə insanları yəqindir ki, Allah da sevir. Və bir də deyir-
lər ki, Böyük Yaradan sevdiyi insanları aramızdan daha tez 
aparır öz dərgahına. Görünür gənc Eldənizə də belə bir 
tale payı qismət imiş…

Eldəniz Telman oğlu Hüseynov 1983-cü ildə Gür-
cüstan respublikasının Qardabani bölgəsinin Qara Təh-
lə kəndində doğulub. Anası Afət xanım, atası Telman kişi 
Eldənizi əsil kişi kimi böyüdüb, boya-başa çatdırıb. Bu isə 
onun vətənpərvər bir insan kimi formalaşmasında böyük 
rol oynayıb. Qonşu respublikada yaşasa da, Qarabağda 
xalqımıza qarşı törədilən haqsızlıqlar, millətimizin axıdı-
lan nahaq qanı Eldənizin uşaq yaddaşına həkk olub. Məhz 
ona görə də böyüyəndən sonra onun ən böyük arzusu xain 
düşməndən şəhidlərimizin qisasını almaq və işğal altında 
olan müqəddəs torpaqlarımızı azad etmək olub.

Ulu Tanrı ondan heç nəyi əsirgəməmişdi. Uca boyu, 
vüqarlı qaməti, vətənpərvərliyi, millətpərəstliyi, dosta 
səmimiliyi, ata-anaya məhəbbəti, qardaşı Oruca və bacısı 
Sevilə mehriban münasibəti, Aysel xanıma sadiqliyi, körpə 
cocuqları Fidanla Mədinəyə ata sevgisi və s. keyfiyyətləri 
onu digər gənclərdən fərqləndirirdi. Eldəniz həm də id-
mançı idi. Kulturizmlə məşğul olurdu. Onun əsil idmançı 
olması cüssəsindən də görünürdü.

O, bir neçə il idi ki, Rusiya Federasiyasında yaşayırdı. 

Orada Azərbaycan Cəmiyyətinin ən fəal üzvlərindən idi. 
Məhz buna görə də cəmiyyət üzvlərinin sevimlisinə çev-
rilmişdi. Ancaq, təəssüf ki, onun bu xoşbəxt günləri uzun 
sürmədi.

26.05.2014-cü il. Necə də dəhşətli idi o gün. Amansız 
ölüm gənc Eldənizi tez apardı aramızdan. Bir insan üçün 
nədir ki, otuz bir illik bir ömür payı. Qəlbləri göyür-göyür 
göynədən bu acı xəbər sarsıtdı hamını-əzizləri, qohum əq-
rabanı, yaxınları, dostları... Bütün el-oba yığışmışdı onun 
dəfninə. Hətta Azərbaycandan, Gürcüstandan və Rusiya-
dan gələn yaxınları ilə bərabər, digər millətlərdən olan 
dostları da təşrif buyurmuşdular Eldənizin vida görüşünə. 
Onlar da ən əziz adamını itirmiş kimi göz yaşları axıtdılar...

Beləcə xalqını canı qədər sevən bir igid də vaxtsız get-
di aramızdan. Artıq o gündən xeyli vaxt keçməsinə bax-
mayaraq, bu qəfil ölüm hələ də göynədir onu sevənləri. 
Ömür-gün yoldaşı Aysel xanımı isə heç nə ovundura bil-
mir. O ancaq, ağı deməklə təskinlik tapır:

Ölüm girdi aramıza,
Səni məndən alıb getdi.
Daş ürəkli zalım fələk,
Ayrılığı salıb getdi.

Qəfil gəldi sonun sənin,
Nalə çəkdim zülüm-zülüm.
Yoxluğun yandırdı məni,
Göylərə sovruldu külüm.

Təəssüf ki, qalan ömrü,
Sənsiz tənha üyüdəcəm.
Şəklimizi baş daşına
Həkk etdirib böyüdəcəm.

Əgər yayı çəkilməsə,
Ox kamandan sıyrılmazdı.
Bu dünyamız ayrılsa da,
Haqq dünyamız ayrılmazdı...

Allah Eldənizə min rəhmət eləsin!

AXİRƏTƏ SƏYAHƏT

(İdeya Hacı Fazilindir)

Bilet:......Yalnız əbədiyyət istiqamətinə (Geriyə nəzərdə tutulmayıb)
Qiyməti:.......................................................................................Təmənnasız
Öncədən ayrılmış uçaq yeri:.............. İLAHİ qaydalarla təsdiqlənmişdir

SƏRNİŞİN BARƏDƏ MƏLUMAT:

Soy adı:.....................................................................................Həzrəti ADƏM
Adı:...............................................................................................ADƏM övladı
Zatı:.................................................................................................Gil təbəqəsi
Sayı:......................................................................................................Bir nəfər
Ünvanı:..............................................................................................Yer kürəsi

SƏYAHƏTİN ŞƏRTLƏRİ:

Yola düşmə məntəqəsi:.......................................................Dünya həyatı
Yola düşmə vaxtı:........................Ölüm anı (gözlənildiyindən də tez ola 

 bilər, ancaq dəqiq vaxtı məlum deyil)
Uçuş müddəti:.............................................Bir andan milyon illərədək
Keçid məntəqəsi:........Torpağın 1,5 metr dərinliyində bir nəfərlik qəbir evi
Son mənzil:.................................................................................Əbədi həyat
Mənzil başına çatma vaxtı:..........Zamanı məlum olmayan qiyamət günü

SƏRNİŞİNLƏRİN NƏZƏRİNƏ:

Axirətin giriş qapısı olan qəbir evinə çatan kimi rüşvət 
almayan yoxlayıcılar - MÜNKƏR və NƏKİR adlı mələklər 
sizi sorğuya tutacaqlar. Öncə sizə üç sual verəcəklər:

1.Rəbbiniz kimdir?
2.Peyğəmbəriniz kimdir?
3.Dininiz hansıdır?
Sonra isə sizin bu dünyadakı əməlləriniz haqqında da 

soruşulacaq. Daha dolğun məlumat almaq üçün müqəddəs 
QURANİ KƏRİMə və hədislərə müraciət edə bilərsiniz.

YÜKÜNÜZ:

Hər təyyarənin ancaq bir sərnişin aparmasına bax-
mayaraq, özünüzlə götürə biləcəyiniz yükün daşınmasına 
məhdudiyyət vardır. Özünüzlə yalnız beş metr kəfənlik ağ 
parça götürə bilərsiniz. Bu dünyadan özünüzlə başqa əşya 
götürmək qəti qadağandır. HAQQ dünyasına aparacağınız 
real yük isə sizin saleh əməllərinizdən, xeyirxah davranış-
larınızdan, insanları yaxşılıq etməyə və pislikdən çəkindir-
məyə sərf etdiyiniz vaxtdan ibarət olacaq.

VACİB TƏLİMATLAR:

Sərnişinlər bilməlidirlər ki, bileti geri qaytarmaq və 
dəyişdirmək qeyri-mümkündür. Bu səyahət kimliyindən, 
irqindən, milliyyətindən, dini mənsubiyyətindən, yaşın-
dan, vəzifəsindən, və var-dövlətindən asılı olmayaraq 
hamı üçün labüddür.

Vaxt yetişərkən uçuşu təxirə salmaq mümkün deyil.
Təyyarənin komandiri, ölüm mələyi Həzrəti ƏZRAYIL 

getmək vaxtının tarixini və zamanını dəyişdirməkdə sizin-
lə heç bir razılaşmaya getməyəcək.

Daha dəqiq məlumatlanmaq üçün müqəddəs QURAN 
və hədislərdəki təlimatları diqqətlə oxuyun! Bu mövzu-
da dini alim ilə də məsləhətləşə bilərsiniz. Bunları imkan 
daxilində tez edin!

Çünki Axirətə səyahətin başlanma anında sizin tənəf-
füs sisteminiz söndürüləcək və heç kim sizə oksigen mas-
kası təklif və təqdim etməyəcək.

ƏLAVƏ TƏLİMATLAR:

Sizin talona, şəxsiyyət vəsiqəsinə və başqa gediş 
sənədlərinə ehtiyacınız olmayacaq. Uçuşa hazır olmaq 
üçün gündə beş dəfə namazdan istifadə edin! (daha cox 
məsciddə camaatla qılınması məsləhətdir). Müqəddəs 
QURANI öyrənin və uçuşa hazır vəziyyətdə olun! Çünki bu 
bilet hər an sizə təqdim oluna bilər.

SONUNCU TAPŞIRIQ:

Son mənzil seçimi sizin öz məsuliyyətinizdən asılıdır. 
Mümkün qədər bu dünyada sizə ayrılan vaxtı hədər yerə 
sərf etməyin! Unutmayın ki, sizin biletiniz ancaq bir is-
tiqamətədir - CƏNNƏTə və ya CƏHƏNNƏMə.

Ancaq böyük ALLAH hər şeyi biləndir!
2000-ci il





 

Qarabağ işğaldan azad edildikdən sonra
əsasən doğma yurdda ailə həyatı quracaq
təzə bəy və gəlinlərə xeyir-dua məqsədilə
yazılmış təbrik şeirləri və s.

NİŞANLANAN QIZLARA

Budur, yavaş-yavaş dolursan yaşa,
Gələcək zamanın mübarək olsun!
Bu gün nişanlanıb olursan qoşa,
Qoyulan nişanın mübarək olsun!

Dil açan arzumu qoy belə yazım,
Həyatı mənalı yaşamaq lazım.
Gəlin köcəcəyin o evdə, qızım,
Yaşanan hər anın mübarək olsun!

O kövrək günlərin keçmişdə qalsın,
Ürəyin həmişə fərəhlə dolsun,
Ruzi-bərəkətin daim çoxalsın,
Nişanlı dövranın mübarək olsun!

Tale qismətini Tanrıdır yazan,
Çalış, qaynananın hörmətin qazan.
Gələcək ərinin qiymətin qazan,
Nişanlı oğlanın mübarək olsun!

AİLƏ HƏYATI QURAN BƏYLƏRƏ

Subaylıq çağını vurursan başa,
Ailə dövranın mübarək olsun!
Artıq bir xanımla olursan qoşa,
Bax bu toy karvanının mübarək olsun!

Dolan, pərvanətək yarın başına,
Bülbültək sığal çək, gülün qaşına,
Çevril, ailənin saray daşına,
Bu yeni məkanın mübarək olsun!

Sənə arxa olsun bu gözəl sirdaş,
Qoy olsun ömrünə layiqli yoldaş,
Arzumdur həyatda həmişə qardaş,
Xoş olan hər anın mübarək olsun!

Qoy əskik olmasın sevinc üzündən,
Qaynatan-qaynanan öpsün gözündən,
Xoşhal ol şairin bu xoş sözündən,
O nurlu qaynatan mübarək olsun!
O zərli qaynanan mübarək olsun!..

AİLƏ HƏYATI QURAN XANİMLARA

Xoş günlər gözləyir səni həyatda,
Onun qədrini bil, ay təzə gəlin!
İlk qədəm qoyduğun o yeni evdə,
Yarınla xoşbəxt ol, ay təzə gəlin!

Dərk elə həyatın dərin mənasın,
Ata-anan verir xeyir-duasın,
Yolunu gözləyir bəyin anası,
Onu öz anan bil, ay təzə gəlin!

Açılıb qismətin, yetişib yaşın,
Səni yola salır qohum-qardaşın,
Bu yeni həyatda ucalsın başın,
Bəylə birgə ucal, ay təzə gəlin!

Muradınız olsun yeddi ər oğlan,
Gözəl bir qız olsun, candan can alan,
Dilinə heç zaman gəlməsin yalan,
Yarına sadiq qal, ay təzə gəlin!..

QOVUŞUM SƏNƏ
(Gənclərin dilindən)

Əzizim, nə gözəl yaraşır sənə,
Zəlzələ timsallı yerişin sənin.
İnan ki, xoş təsir eyləyir mənə,
Zərif davranışlı görüşün sənin.

Zülfün sığallanıb bənzəyir gülə,
İnci yanaqların allanıb gedir.
Nazlı gözlər gəl-gəl deyir bülbülə,
Yandıra-yandıra sallanıb gedir.

Əzizim, qəlbimin gəl ol sakini,
Titrək ürəyimlə yovuşum sənə.
İzn ver könlünün olum hakimi,
Məhəbbət bağında qovuşum sənə!

MƏĞLUB OLUR GÖZƏLLİYƏ

Ana layla bəstələyir,
Körpəsiylə tər beşiyə.
Ulu Tanrı bəxş eləyir,
Həyatda güc hər kişiyə.

Gözəlliksə bir ətadır,
Yaradandan hər qadına.
Ömrü boyu kişi çatır,
Xanımların imdadına.

Ötüşdükcə aylar, illər,
Ömür keçir özəlliyə.
Möcüzədir, nər kişilər
Məğlub olur gözəlliyə.

QALİB GƏLİNCƏ

Mavi gözlərinin dərinliyində,
Batmaq qorxusu var saf məhəbbətin.
Tufan baxışların ənginliyində,
Dayanmaq da çətin, üzmək də çətin.

Yad əl toxunduqca incə əlinə,
Söylə kövrəldinmi, tapdınmı kədər?
Sanki bir ölüyəm, gəl yas tut mənə,
Getdi o xoş günlər heyif ki, hədər!

Gözümdə damlacan yaş görsən bir an,
Sanma, ağlayıram barışmaq üçün.
Yenidən güc tapıb çağlaram hər an,
Pak sevgi uğrunda vuruşmaq üçün.

Az uy, fitnə-felə ağılsız canan,
Günah tez əğyara aldanandadı.
Görərdin ağıllı, səbirli osan,
Vəfa öz yarına daldanandadı. 

Deyirlər qu quşu nəğmə oxuyur,
Ömründə bir dəfə-ölümdən öncə.
İstərəm məhəbbət marşı oxuyum,
Saxta sevgiliyə qalib gəlincə.

“KÖNÜL EVİ” TİKMİSƏN

Arzulardan doğulur
Daim yeni arzular.
Genişlənib çoxalır
Ümüdlərdən ruzular.

Nur çilənib parlayır,
Üz-gözündə anbaan.
Nəyin varsa edirsən,
Millətinə ərməğan.

Üfüqdə parıldayır,
Bəxtəvərlik ulduzun.
Ağılla qazanmısan,
Rəğbətini yalqızın.

Əhsən, “Xudafərin”də,
“Könül evi” tikmisən.
Gənclərin qayğısını,
Orada çox çəkmisən.

Sənin altmış yaşını,
Təbrik edir dostların.
Ucadan ərz eyləyir,
Məğrur da alqışların.

USTAD

Şairlər şairi olmusan indi,
Sənin şeirlərin gözəldi, ustad!
Təbim cuşə gəldi, dillənib dindi,
Sözlər qələmimdən süzüldü, ustad!

Daim cövlan edir baharın, qışın,
Şərəflə ucalır həmişə başın,
Artıq dəyişilir yenə də yaşın,
İllər bir-birindən üzüldü, ustad!

Yeni bahar gəlir şair ömrünə,
Ruzi qismət olsun qoy hər gününə,
Yaqub Məğrur təbrik deyir şəninə,
Arzular şeirə düzüldü, ustad!

ARZULARIN ÇİN OLSUN!

Həyatda hər kəsin vardır öz rolu,
Keçmisən şərəfli bir ömür yolu.
Şöhrətin bürüyüb bütün sağ-solu,
Ömrün uzun, canın sağ olsun, həkim!
Başın uca, qarlı dağ olsun, həkim!

Hippokrat andına sadiq olmusan,
Xalqının qeydinə daim qalmısan,
Şərəflə yaşayıb yaşa dolmusan.
Nə fərqi var, yetmiş ola, yüz ola,
Əsas odur əqidələr düz ola.



Yaqub Məğrur
~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~

~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~~
184

Kamilləşdin sən səhiyyə işində,
Müdrikləşdin həyat keşmakeşində,
Yorulmadın zirvələrin döşündə.
Nə tez keçdi belə baharın, qışın,
Hüseyn həkim, mübarək yetmiş yaşın!

Həyat ki, var həm çətindi, həm asan,
Yaşamağa, yaşatmağa var güman.
Arzuların çin olarsa hər zaman,
Əməlin ordentək parlar yaxanda,
Məğrur da fəxr edər sənə baxanda.

BÖYÜK DAHİ OLASAN

Gəlmisən bu dünyaya
Atatürk simasında.
Arzumdur parlayasan
Bütün Türk səmasında.

Sənin qara gözlərin
Gülümsəyir üzümə.
Bal tək şirin sözlərin
Həyat verir özümə.

Çöhrən par-par parlayır,
Nur çiləyir aləmə.
Gah qar olub qarlayır,
Kəlmə-kəlmə dilimə.

Məğrur baban söz qoşur,
Yaraşıqlı boyuna.
Bütün ellər yığışsın
Sənin kiçik toyuna.

Boya-başa çat bala,
Ol atanın dayağı!
Toy et qızla qol-qola,
Şahzadələr sayağı!

Həyatda heç olmasın,
Nədənsə ehtiyacın!
Gələcəkdə olasan,
Mərd qardaşı Aytacın!

Yerə-göyə sığışmır,
Ata-ana sevinci.
Cəmaləylə Bayramın
Ol həyatda güvənci!

Var nənən Məlahətin
Daha böyük arzusu.
Allah-tala bol etsin
Nihat bəyin ruzusun!

Yaxşı deyib atalar,
Oğul düşmən çəpəri.
Çox sevinər analar
Olsan Vətən sipəri.

Arzum budur həyatda
Düşmənlərin xar olsun!
Böyük Allah həyatda
Daim sənə yar olsun!

Arzum budur ucalıb,
Böyük dahi olasan!
Həm də böyük Turanın,
Böyük şahı olasan!

Olsun ulu Tanrının
Dərgahına şükürlər.
Vurur Yaqub Məğrurun
Soykökünə möhürlər!

ŞÜŞƏ ZEYNƏB

Bu günlərdə doğulmusan,
Şükürlər olsun Tanrıya.
Ay gözəlim, xoş gəlmisən,
Sən dörd nəvədən sonraya.

Çığır-bağır salan kimi,
Səni qoyurlar beşiyə.
Bir az sakit olan kimi,
Bənzəyirsən ağ şüşəyə.

Gəldi ilham pərilərim,
Dərhal fəqan eylədi təb.
Adı verdi hurilərim,
Sənə dedim: Şüşə Zeynəb.

Ərz edirsən günə-aya,
Sizə meydan açacağam.
Bərq vuraraq ətrafıma
Mən də şəfəq saçacağam.

Xətti-xallıdır göz qaşın,
Kipriyin oxşar lələyə.
Heyrandır qohum-qardaşın,
Bənzərsən huri-mələyə.

Yaradanın bəxş etdiyi,
Əvəzedilməz payısan.
Sən babanın həm şəkəri,
Həm günəşi, həm ayısan.

Yaqub Məğrur çox sevinir,
Sən beşinci nəvəsisən,
Həm də onun soy kökünün,
Yeni, təmiz nəfəsisən.

SAĞ OL, HACI!

Əməllərin gül içində,
Çöhrəndə nur sel içində,
Arzum budur el içində,
Daim üzü ağ ol, Hacı!

Sən Məkkədə Hacı oldun,
Fəqirlərin tacı oldun,
Yetimlər əlacı oldun,
Daim belə tox ol, Hacı!

Müqəddəsdir tutduğun yol,
Sənə alqış deyir sağ-sol,
Ruzin olsun həmişə bol,
Bərəkətli bağ ol, Hacı!

Lap qələbə anınadək,
Xan Çinarın yanınadək,
Həyatının sonunadək,
Xalqa arxa, dağ ol, Hacı!

Məğrur səni qardaş saydı,
Dostluğundan şərəf duydu,
Şeirə son belə qoydu:
Daim var ol, sağ ol, Hacı!

TƏZƏXAN KİŞİ

Səksən beş yaşını vurursan başa,
Ad günün mübarək Təzəxan kişi!
Səni bu şeirlə saldım yaddaşa,
Şad günün mübarək Özü Xan kişi!

Xalqın inancı var uca bayrağa,
Görkəmin bənzəyir qoca bir dağa,
Bağlısan vətənə, doğma torpağa,
Əməldə, zəhmətdə Sözü Xan kişi!

Həyat ki, var həm çiskindi, həm duman,
Yaradandan yaşamağa var aman,
Arzuların qoy çin olsun hər zaman,
Ömrün yüzünü də Bəzə, Xan kişi!

Səninlə birgədir Münəvvər nənə,
Allah çox görməsin onu heç sənə.
Yüz yaşı birlikdə qeyd edin yenə,
Bu gözəl həyatda Təzəxan kişi!

05.05.2011

BÖYÜKXAN

Dediyindən keçmişini anladım,
Yazmaq üçün qələmimi yağladım,
Yadigarçün bu bəndləri bağladım,
Qiymətinə fərəhlə bax, Böyükxan!

Hippokrat andını çoxdan içmisən,
Bu çətin sənəti özün seçmisən,
Saç ağardıb böyük həyat keçmisən,
Al bu gülü yaxana tax, Böyükxan!

Doqquz il hərbidə olmusan mətin,
Otuz ildir xalqa çatan xidmətin,
Tanrıdan verilib nurun, qismətin,
Qəlbin təmiz, niyyətin tox, Böyükxan!

Xəstəni sağaldan qızıl əlin var,
Ağrını azaldan şirin dilin var,
Qonaqpərvər camaatın, elin var,
El içində hörmətin çox, Böyükxan!

Yaralara dava-dərman yaxanda,
Nur tökülən sifətinə baxanda,

Ağrılarım yaddan çıxır, bax onda,
Həkimlikdə əvəzin yox, Böyükxan!

Yaqub deyir, qara günlər ağ olsun,
Həkim, sənin başın uca dağ olsun,
Yanındakı tibb bacılar sağ olsun,
Unutmaram sizi heç vaxt, Böyükxan!

1997

SƏNİN HƏR ŞAD GÜNÜN
MÜBARƏK OLSUN!

Tale yollarını addımbaaddım
Keçirsən dik tutub məğrur başını.
Artıq qeyd edirsən dağ zirvəsində
Bu gün qoşa beşli ömür yaşını.

Layiqsən insantək hər cür tərifə,
Çünki ədalətdir, haqdır amalın.
Harda olursansa hər bir tərəfə,
Ay kimi nur saçır çöhrən, camalın.

Xalqı məftun edən ala gözlərin
Çağlayıb qəlblərə axır çay kimi.
Tanrı bəxş eləyib səni yarına,
Gözəllər gözəli şirin pay kimi.

Həmişə xoşbəxtsən ey gözəl pəri,
Əlli beş ad günün mübarək olsun!
Ürəkdən deyirəm mən bu sözləri,
Sənin hər şad günün mübarək olsun!

HÜQUQŞÜNAS DOSTUMA

Yaxşıların şəninə,
Söz deməyə hazıram.
Bu təbriki mən sənin,
Ad gününə yazıram.

Həyatda qazanmısan,
Hüquqşünas adını.
Həmişə doğrultmusan,
Xalqın etimadını.

Bayraq edib qanunu,
Məhkəməyə gedirsən.
Tapdalanmış hüququ,
Daim bərpa edirsən.

Sadəliyin yaraşır,
Sənin nurlu üzünə.
Ədəb-ərkan qarışır,
Şirin dilli sözünə.

Səni tərbiyə edən,
Ata-ana sağ olsun!
Zirvələrə yol gedən,
Başın uca dağ olsun!

Çıxmaz haqq sevərliyin,
Xalqımızın yadından.
Səni təbrik edirəm,
“Təhqiqat”ın adından.

YÜZ SAYINIZ MÜBARƏK
( “Təhqiqat” qəzetinin yüzüncü

sayının çapdan çıxması münasibətilə)
Səni təsis eylədim,
İki min üç ilində.
Haqsıza Haqq söylədim,
Dədə Qorqud dilində.

“Təhqiqat”a başladı,
Müxbirlərin axını.
Hədəfə söz tuşladın,
Aşkar edib çoxunu.

Mizan-qələm gözüylə,
Araşdırdın faktları.
Qanunların iziylə,
Qorudun hüquqları.

Həqiqətə daş atdı,
Həyatdakı yalanlar.
Bu qəzeti yaşatdı,
Haqqa sadiq qalanlar.

Riyakarlar, yaltaqlar
Girdilər qəsdimizə.
Yalnız dostlar oldular,
Mənəvi dəstək bizə.

Sənə ağız büzdülər,
Çoxüzlülər, nadanlar.
Səni mənən əzdilər,
Tez-tez böhtan atanlar.

Sinə gərdin onlara,
Dəyanətlə, dözümlə.
Qılınc çaldın “yan”lara,
Qələminlə, sözünlə.

Haqq-ədalət yoluna,
Cığır açan “Təhqiqat”.
Nuruyla sağ-soluna,
İşıq saçan “Təhqiqat”,

Sözləri düzə-düzə,
Adınla fəxr edirəm.
Düşməni əzə-əzə,
Gələcəyə gedirəm.

Həyatda hər çətində,
Sənsən mənim sevincim.
Ağır anda, pis gündə,
Oldun arxam, güvəncim.

Qalxıb çatdın zirvəyə,
Sən noyabr ayında.
Çətin gəldi ərsəyə,
Bu yüzüncü sayın da.

Azumdur sağ olsunlar,
Səni təbrik edənlər.
Bizə sadiq qalsınlar,
Tanrı yolu gedənlər.

Mübarəkdir yüz sayın,
Ey qüdrətli “Təhqiqat”!
Çıxsın yeddi yüz sayın,
Mərhəmətli “Təhqiqat”!

Qələmin iti olsun,
Mətbuat aləmində.
Sözün də qəti olsun,
Haqq-ədalət yolunda!

Bayramınız mübarək,
Əziz “Təhqiqat”çılar!
Şad gününüz mübarək,
Əzəl “Təhqiqat”çılar!
Gözəl “Təhqiqat”çılar!

NAHAQ ETDİN BU QƏSDİ

Deyirəm ki, a Bəsti,
Şərin yolumu kəsdi.
Günahımı bilmirəm,
Nahaq etdin bu qəsdi.

Şəri eylədin sənət,
Boynuma qoydun minnət.
Qoy Yaradan eyləsin,
Böhtançıya min lənət!

Nəfəs aldım dərindən,
Yazdım xalqın sərindən.

Qoruna bilmədim, vay..,
Ancaq “qadın” şərindən.

Qadınla çəkişmərəm,
Qəsdinə girişmərəm.
Ona üstün gəlsəm də,
Öyünmərəm, şişmərəm.

Böhtan atdın üstümə,
Bərk toxundun şəstimə.
Mən sənə neyləmişdim,
Niyə girdin qəsdimə?

Məğrur heç yanan deyil,
Sözünü danan deyil!
Nə “xan”, nə “bəy” önündə,
Heç zaman sınan deyil.

GİZLƏNİRSƏN NİYƏ SƏN

Deyirəm ay “ağa, bəy”,
Bir bax sola, sağa “bəy”!
Əgər düzgün baxmasan,
Gedərsən Çıldağa, “bəy”!

Ayrı düşdüm elimdən,
Ofis çıxdı əlimdən.
Haqqı tələb edəndə,
Tora düşdüm dilimdən.

Eynək taxma gözünə,
Bir çıx xalqın üzünə!
Allaha inanan kəs,
Baxmaz “qadın” sözünə.

Dən düşübdür qaşına,
Çatmısan bu yaşına.
Niyə oyun açırsan
Mətbuatın başına?

Heç baxmırsan üzlərə,
Görünmürsən gözlərə.
Axı niyə salmısan,
“Təhqiqat”ı düzlərə?

Nəşriyyatın “bəy”isən,
Kef çəkirsən deyəsən.
Axı Yaqub Məğrurdan,
Gizlənirsən niyə sən?

DƏLƏDUZ

Yağlı dilə aldanmaq
Avamlıqdır, giclikdir.
Ən “kəsərli” silahsa 
Dələduzluq, biclikdir.

Bu sənəti özünə
Qazanc yolu seçibdir.
Qısa zaman içində
Böyük həyat keçibdir.

Şirin dilə tutaraq,
İstəyinə çatır o.
Saxta „firma” açaraq,
Mənzil, torpaq... satır o.

Toruna düşənlərin
Onunçün fərqi yoxdur.
Tanrıya şükr edir ki,
Onun öz qarnı toxdur.

